
 कमलाकर जोशी 
ज्येष्ठ पत्रकार, नांदेड

संपर्क  क्र. 9422170850

आधुनिक केसरी  

काँग्रेसचे नेते राहुल गांधी यांनी अमेरिकेत जाऊन पुन्हा भारताच्या विरोधात गरळ ओकली 
आहे. त्यांनी पंतप्रधान मोदी यांना नमुना या शब्दाचा वापर  केला.तसेच भारतातील 

अल्पसंख्यांक समाज सुरक्षित नाही, असे ते म्हणाले आहेत.त्यांनी भारताची व पंतप्रधान मोदी 
यांची विदेशात प्रतिमा मलिन करण्याचा प्रयत्न केलेला दिसतोय! हेच गांधी एकीकडे आपण 

प्रेमाचे दुकान उघडले, असे सांगतात तर दुसरीकडे व्देषाची मुक्तफळे उधळत आहेत ! विदेशात 
जाऊन आपल्या देशाची पतप्रधानांची बदनामी करणारे जगातील एकमेव नेते असावेत.यामागे 

त्यांचा राजकीय स्वार्थ व सत्तेची भूक हे दडलेली आहे! हे नि्श्चितच!  राहुल गांधी हे काँग्रेस 
पक्षात सद्या कोणतेही पद नसलेले नेते आहेत. ते संसदेचे सदस्य नाहीत. पण पक्षातील अनेक 
नेत्यांची परिवारावर भक्ती असल्याने परिवाराचा सल्ला व आदेश वंदनीय मानला जातो.पण 

गांधी यांना बेताल बोलण्यामुळेच न्यायालयाने शिक्षा दिली, त्यातूनच त्यांनी खासदारकी 
गमावली! परंतु याचा दोष मात्र मोदी सरकारवर फोडतात!

रविवार, ४ जून २०२३
 आपण अदानीच्या भ्रष्टाचारावर प्रश्न उपस्थित केल्याने हा 

राजकीय कट केला व शिक्षा देण्यात आली, असा बचाव ते करत 
आहेत!वास्तविक न्यायालय व अदानी प्रकरणाचा एकमेकाशी 
कवडीचा सबंध नाही. दुसरे माझे फोन टेपिंग केले जात असल्याचा 
आरोप तेथे केला, पण भारतीय न्यायालयात याबाबत कोणतेही 
माहिती व तपास यंत्रणेला सहकार्य करत नाहीत! भारतात घटनात्मक 
संस्थाचा गैरवापर होतोय, धमक्या दिल्या जात आहेत, असे आरोप 
त्यांनी केला! पण भारतात विरोधी पक्षातील भ्रष्ट नेत्यावर इडी 
कारवाई करत आहे, याला त्यांचा खरा आक्षेप आहे. सर्वोच्च 
न्यायालयाने तर ईडीचा विरोधी पक्षावर होत असल्याची याचिका 
फेटाळली आहे.स्वत: गांधी व श्रीमती सोनिया गांधी भ्रष्टाचार 
प्रकरणात जामीनावर आहेत. हे मात्र ते लपवित आहेत.गांधींना 
राजकीय पासपोर्ट परत करावा लागला. त्यानंतर त्यांनी काही 
दिवसापूर्वी सामान्य पासपोर्टसाठी अर्ज केला होता. त्यानुसार त्यांना 
नवीन सामान्य पासपोर्ट तीन वर्षासाठी देण्यात आलेला आहे. राहूल 
गांधी हे विदेशात  जाण्यासाठी अतूर होते. कारण पंतप्रधान मोदी 
जी- ७ परिषदेच्या निमित्ताने जपानला गेले होते. तेंव्हा तेथे 
अमेरिका,जपान, ऑस्ट्रेलियाच्या राष्ट्रप्रमुखांनी त्यांचा गौरव केला.
इतकेच नव्हे,गांधी आजोळ असलेल्या ईटली येथील पंतप्रधानांनी 
मोदी हे जगातील सर्वात लोकप्रिय नेते आहेत, असे म्हटले आहे. मोदी 
यांची लोकप्रियता विदेशात वाढत चालली आहे. हेच काँग्रस व गांधी 
परिवाराला पचनी पडत नाही.त्यामुळे गांधी हे मोदींची विदेशात 
प्रतिमा मलिन करण्याच्या इराद्याने अमेरिकेला गेले आहेत. तेथे  
कपाळाला टिळा लावून ज्ञान पाजळत आहेत. ते पंतप्रधान मोदी यांना 
लक्ष करत आहेत. ते म्हणाले,'मोदींना देवासमोर नेले तर ते देवाला 
समजून सांगतील!  ते देवापेक्षाही स्वत :ला मोठे समजतात.मोदी हे 
एक उत्तम नमुना आहे, हा शब्दप्रयोग त्यांनी केला. पण मोदी हे देशाचे 

पंतप्रधान आहेत, याचे त्यांनी भान 
ठेवले नाही. विदेशात मोदी 
विरोधात बोलल्याने काँग्रेसला 
राजकीय फायदा होणार नाही? 
केवळ मोदी व भारतातील 
लोकशाही, अंधाधूंद कारभार चालू 
असा गैरसमज पसरवित आहेत.
यामुळे विदेशात मोदी विषयी 
असलेली विश्वासर्हतेला तडा जावा 
जाईल! असाच त्यांचा प्रयत्न आहे.
मोदी यांचा बदला घेण्यासाठी ते ही 
खेळी खेळत आहेत! आश्चर्य 
म्हणजे! भारतात १९८० मध्ये 

दलित समाजाची दयनीय स्थिती होती, ती आज मुस्लिमांची आहे, 
असे म्हणाले!वास्तविक त्यांनी काँग्रेसला आरसा दाखविलेला आहे.
कारणतेंव्हा देशात काँग्रेसचे सरकार होते, हेच त्यांना माहित नाही.
आपणाला धार्मिक, आर्थिक,राजकीय, सामाजिक क्षेत्राचे अधिक 
ज्ञान आहे, असे भासवत ते उपदेश करत आहेत. यात मोदी सरकारने 
आपले ऐकले पाहिजे, असा त्यांचा हट्ट असतो. २०१४ ते२०२३ पर्यंत 
त्यांनी मोदी सरकारच्या प्रत्येक निर्णयाला विरोध करत आलेले 
आहेत.लोकशाहीत विरोधी पक्षाने केवळ टीकाच करणे एवढेच 
कर्तव्य माहित आहे. जर सरकार देशहिताचे निर्णय देत असेल तर 
सरकारला सहकार्य करणे, ही विरोधी पक्षाची जबाबदारी आहे ! हे 
मात्र त्यांना माहित नाही. आता तर ते जागतिक पातळीवरचे टीकाकार 
होऊ पहात आहेत. एक बेजबाबदार टीकाकर म्हणून त्यांची 'गिनीज 
बुक ऑफ वर्ल्ड रिकार्ड' म्हणून नोंद होऊ शकते! विदेशात जाऊन 
आपल्या देशाची व पंतप्रधानाची टिंगल -टवाळी करणे, हे त्यांना 
शोभणारे नाही. देशात टीका करणे हा राजकीय व्यवसाय बनलेला 
आहे. याचा सामान्य माणसाला वीट आलेला आहे. खर तर! गांधी 
काँग्रेस पक्षातील अयशस्वी नेते आहेत.यांचेमुळे पक्ष अधिक दुबळा 
झालेला आहे. त्यामुळे ते आपले राजकीय अपयश लपविण्यासाठी 
विदेशात खोटे बोलणे,बेताल आरोप करून चर्चेत राहू पहात आहेत 
!यासाठी धडपड करत असावेत.  गांधी हे राजकारणात सोन्याचा 
चमचा घेवून आलेले नेतृत्व आहे! यांचे स्वत: चे कर्तव्य काहीच 
नाही! जसा दगडाला शेंदूर लावला त्याला देव मानला जातो! तसे 
गांधीचे पक्षात स्थान आहे.या नकली गांधी आडनावाच्या नेतृत्वाला 
भारताचा इतिहास व वर्तमानाचे मुळीच ज्ञान नाही, असेच दिसतेय! 
भारतावर मुस्लिम राज्यानी आठशे वर्षे व इंग्रजानी दोनशे वर्षे  राज्य 
केले. हिंदूना अमानुष छळले,गुलाम बनविले. महिलावर अत्याचार 
केले. हिंदू संस्कृती नष्ट करण्याचा प्रयत्न झाला! मंदिरे उध्वस्त केली 
हा इतिहास आहे. तरी त्यांचे मुस्लिम प्रेम उफाळून येत आहे!यात 
औरंगजेब राजा क्रूर नव्हता, तो धर्मांध नव्हता! त्याने तर मंदिरे 
पाडली नाहीत,असे कांही जण निर्लज्जपणे जेंव्हा मांडतात.तेंव्हा 
संताप येतो.जगात ५७ इस्लाम राष्ट्र व ११७ खिश्चन राष्ट्र आहेत.पण 
एकही हिंदू राष्ट्र नाही. इतिहास पहाता,एकाही हिंदू राज्याने इतर 
धर्मावर अत्याचार केलेला नाही,धार्मिकस्थळे उध्वस्त केले नाहीत. 
महिलेवर अत्याचार केले नाहीत.महिलांना माते समान मानले ! 
कारण हिंदू एक आदर्श धर्म आहे,तो मानवता,इतर धर्माचा आदर 
करतो. देशात वृत्त वाहिनीच्या चर्चावेळी भाजपाच्या माजी प्रवक्त्या 
नपूर शर्मा यांनी महमद पैगंबरबाबत टिप्पणी केली. तेंव्हा त्यांना ठार 
मारण्याची धमकी दिली पण तीचे समर्थन करणाऱ्याची गळा कापून  

हत्या केली गेली. हे धर्मांध लोकांकडून कृत्य घडलेले आहे. देशात 
आजपर्यंत हिंदू समाजावर अत्याचार, अन्याय होत आला, तो सहन 
करत आला आहे. नपूर यांच्या विधानाचे आंतरराष्ट्रीय पातळीवर 
पडसाद उमटले. इस्लामिक सहयोग संघटनेने ( ओ.आय सी.) 
भारताचा निषेध केला. भारतात तर रोज कट्टर मुस्लिम नेते,हिंदू व्देष्टे 
देवतांविषयी अभद्र टिप्पणी करतात, शिवलिंगाला चक्क फवारा' 
म्हणतात! तेंव्हा कोणाला चीड येत नाही. कारण हिंदू समाज विभागला 
गेला आहे,तो मुडदाडपणे सहन व बघत राहतो! कारण हिंदू धर्माने 
व्देषाचे दुकान उघडलेले नाही. भारतात इंग्रजानी 'फूट डालो राज 
करो' नीतीनुसार अवलंब करत राज्य केले. स्वातंत्र्यानंतर काँग्रेसने 
याच नीतीने सत्तेत येवू पहात आहे. काँग्रेसने १९४७  धर्माच्या 
आधारावर देशाचे विभाजनाला मान्यता दिली. यातून हिंदू व मुस्लिम 
विरोधात बीज पेरले गेले. या फाळणीत सुमारे दहा लाख लोकांचा 
बळी गेला.त्यावेळेस  घटनाकार डाॅ.बाबासाहेब आंबेडकर 'भारतातील 
शेवटचा मुस्लिम पाकमध्ये जाणार नाहीत व पाकमधील शेवटचा हिंदू 
भारतात येणार नाही, तोपर्यंत विभाजनाला मान्यता देऊ नये,असे 
सांगितले होते. पण काँग्रेसने त्यांचे ऐकले नाही. भाजपाचे अमित 
मालवीय म्हणाले, ऐसी नफरत की आग लगाई थी,जो अब तक नही 
बुझी' ते खरे आहे! 
        काँग्रेस मुस्लिम व दलित 
समाजाचे आपण कैवारी आहोत 
जरी दाखवित असले,तरी पक्षाने 
समाजाच्या उन्नतीसाठी काहीच 
केलेले नाही. मात्र  'व्होटबँक' 
म्हणून वापर केला आहे. काँग्रेसने 
डाॅ. आंबेडकर यांचा १९५२ 
मुंबईत १९५४ च्या भंडारा 
लोकसभा पोट निवडणुकीत असे 
दोन वेळेस पराभव केला. 'काँग्रेस 
हे जळते घर आहे',तेंव्हा याचे 
सदस्य होऊ नका' असे 
बाबासाहेब म्हणाले होते! उगाच 
नाही! श्रीमती इंदिरा गांधी यांना 
१९७१ मध्ये भारतरत्न पुरस्कार 
दिला गेला. नंतर १९९० मध्ये डाॅ.
आंबेडकरांना भारतरत्न पुरस्कार 
दिला गेला. तोही काँग्रेस सरकारने 
दिलेला नाही. काँग्रेसच्या माता व 
पित्राने स्वत :च भारतरत्न 
पुरस्कार घेतला आहे. देशातील 
दलितांचा उध्दार काँग्रेसने 
झालेला नसून तो बाबासाहेबांमुळे 
झाला आहे. पण काँग्रेसने 
घटनाकार बाबासाहेब  
आंबेडकरांचे भारतीय चलनावर 
(नोटावर) छायाचित्र छापण्याचे 
नाकारलेले आहे. 
स्वातंत्र्यानंतर भारताचे पहिले 
पंतप्रधान पंडित नेहरु व पाकचे 
पंतप्रधान लियाकतअली यांच्यात 
८ एप्रिल १९५० मध्ये अल्पसंख्याकाचे हिताचे रक्षण करण्याबाबत 
करार केला. याचे पाक व बांगला देशाने पालन केले काय? पाकच्या 
या पहिल्या पंतप्रधानाची रावळपिंडीत हत्या करण्यात आली. आज 
पाक व बांगला देशातील अल्पसंख्याकांची संख्या घटत चालली 
आहे?त्यांचेवर तेथे धार्मिक अत्याचार वाढत चालले आहेत. का 
याबद्दल काँग्रेसला खंत वाटत नाही.अनेक राष्ट्रात मुस्लिम 
समाजातही शिया- सून्नी वाद व संर्घष चालू आहे! यात इरान, इराक, 
बररीन तसेच अजरबैजान, लेबनान, मोरस्को तसेच इंडोनिशियासह 
४० राष्ट्रात या वादातून एकमेकावर, मशिदीवर हल्ले होत आलेले 
आहेत! या गांधींनी आंतराष्ट्रीय पातळीवर प्रेमाचे दुकान उघडावे! 
म्हणजे विश्वासातील दहशदवाद तरी संपुष्टात तरी येईल! 

भारत- पाक यांच्यात १९५१-२००३ पर्यत असंख्य करार केले आहेत. 
यात नेहरू - फिरोजखान नून करार ( १९५८ ) सिंधू पाणी वाटप 
करार- १९६०, स्वणसिंग-भट्टो वाटावाटी- १९६२-६३ कच्छ 
करार- १९६४, ताश्कंद करार-१९६६ भारत -रशिया करार- १९७१ 
सिमला करार- १९७२ लाहोर जाहीरनामा- १९९९ ,यात नेहरु यांनी 
ननू करार करताना नेहरूंनी तर भारतीय सीमेलगतचा बेरूबारिचा हा 
प्रदेश तर पाकला अंदन म्हणून देऊन टाकला. भारताने असे असंख्य 
करार करून काय साधले ? शेवटी 'शेपूट वाकडे ते वाकडेच' ! 
काँग्रेसने सत्तेत असताना मुस्लिम समाजाला राष्ट्रीय प्रवाहात 
आणण्याचे, कधीच प्रयत्न केले नाहीत. उलट धार्मिक भावना 
भडकाऊन त्यांचा 'व्होटबँक' म्हणून वापर केला आहे. गांधी परिवार 
तेच करत आहे! तरी भारतातील मुस्लिम बांधव जागा होत नाही, हे 
दुर्देव! त्यात काँग्रेसला ५८ वर्षानंतर २००५ मध्ये मनमोहनसिंघ 
सरकारला अचानक जाग आली. यात देशातील मुस्लिम समाजातील 
सामाजिक, आर्थिक, शैक्षणिक क्षेत्रातील स्थितीची अभ्यास 
करण्यासाठी निवृत्त न्यायाधीश राजिंदर सच्चर यांच्या नेतृत्वाखाली 
सात सदस्य उच्च समितीची नियुक्ती केली.या समितीच्या २००६ च्या 
अहवालात या तिन्ही क्षेत्रात समाजाची अवस्था दयनीय असल्याचे 
स्पष्ट म्हटले. यातून काँग्रेसचे मुस्लिम समाजाबद्दल असलेले बेगडी 

प्रेम उजेडात आले. २०१८ 
मध्ये पूर्व आय. पी.एस. 
अधिकारी अब्दुल रहेमान 
यांनी पुस्तकात तर रंगनाथ 
मिश्रा आयोगाच्या 
अहवालात सरकार मुस्लिम 
समाजाच्या या प्रश्नाबाबत 
गंभीर नसल्याचे म्हंटले 
आहे! सच्चर समितीच्या 
कोठेही धार्मिक 
अत्याचाराचा उल्लेख नाही.
त्यानंतर देशात मदरश्यात 
जाणाऱ्या मुलांची मोठ्या 
प्रमाणात वाढ होत गेली. 
देशात भाजपा व मोदी 
सरकार आल्यानंतर 
मुस्लिम तरुणांना एका 
हातात कुराण! दुसऱ्या 
हातात काँप्युटर घेण्याचे 
आवाहन केले! केंद्र 'सबका 
साथ, सब का विकास सब 
का प्रयास' या नुसार काम 
कार्य करत आहे. देशात 
एकता,बंधूत्व कायम 
राहावे, यासाठी प्रयत्न होत 
आहेत! तर मग काँग्रेसचे 
पोट का दुखतेय! काँग्रस 
निवडणूकीत,मुस्लिमांना 
धार्मिक नशाची गोळी देत 
असतो! त्याला मुस्लिम 
बांधव आहारी पडतात. 

यात सर्व मुस्लिम बाधंव दोषी नाहीत,यात केवळ कट्टर 
धार्मिक,राजकीय नेते याला जबाबदार आहेत! भारतात अनेक शहरात 
२०१४ पूर्वी अतिरेकी बाँम्ब हल्ले करत होते! आज धर्मांतर,लव्ह 
जिहाद यातून हिंदू मुलींची निर्घृणपणे हत्या केली जात आहे.देशात 
इस्लाम राष्ट्र करण्याचे कट कारस्थान रचले गेले! मग जर काँग्रेस हे 
प्रेमाचे दुकान आहे, तर असे का घडते ? भारतात तर मुस्लिमांना 
धार्मिक स्वातंत्र्य आहे. धार्मिक हल्ले, अथवा अत्याचार होत नाहीत.
केंद्र व राज्य सरकार असो! शासकीय सर्व योजनांचा सर्वाना लाभ 
अधिकार,हक्क दिला जातोय! यात कोठेही भेदभाव केला जात नाही. 
भारतात ९  वर्षात केंद्राच्या सर्वच योजनाचा सर्वाधिक फायदा 
मुस्लिम, दलित, गरीब अपेक्षित कुटुंबाला झालेला आहे. काँग्रेसच्या 

शासन ६५ वर्षे कधी झालेला नाही. भारतात मुस्लिम समाज सुरक्षित 
आहे.तो जर असुरक्षित असता तर देशातून पलायनाच्या घटना 
घडल्या असत्या! तेंव्हा भारतातील किती मुस्लिमांनी पलायन केले ? 
हे गांधींनी सांगावे. काँग्रेसचे वरिष्ठ नेते व माजी उपराष्ट्रपती हामिद 
अन्सारी यांनी निवृत्तीनंतर लिहिलेल्या पुस्तकात भारतीय मुस्लिमांना 
भीती वाटते, असे म्हटले. माजी मंत्री सलमान खूर्शीद यांनी 'सनराईज 
ओवर अयोध्या'या पुस्तकात तर हिंदुची तुलना अतिरेकी संघटना 
'आय एस आय एस' बरोबर तुलना केली. तसेच हिंदुत्वाची राजनीती 
ही देशाला धोकादायक म्हंटले. तेंव्हा गांधी परिवारापासून पक्षाचे नेते 
हिंदू धर्म व संस्कृती विरोधात एका सूरात कसे काय बोलतात? 
म.गांधी यांच्या हत्येत वीर सावरकरांना फसविण्याचा पंडित नेहरू हे 
स्वत: प्रयत्न करत होते, तेव्हा त्यांचेपर्यत हा संदेश पोहचवावा!असे 
भारताचे पहिले कायदा मंत्री डाॅ आंबेडकर यांनी ॲड. एल. बी. 
भोपटकर यांनी प्रत्यक्ष भेटीत सांगितले होते, याचा उल्लेख ' द मेन हू 
किल्ड गांधी' या पुस्तकात आहे. तेंव्हा नेहरूप्रमाणे गांधी परिवाराने 
सुध्दा मोदी व शहा या नेत्यांना खोट्या प्रकरणात फसविण्याचे षडयंत्र 
रचले होते. काँग्रेस सत्तेसाठी कोणत्याही स्थरापर्यंत जाऊ शकते.
देशात हिंदू - मुस्लिमात बांधवात जर मतभेद असतील,तर ते घरातील 
आहे.पण गांधी यावरुन विदेशात भारतविरोधात गैरसमज  
पसविण्याचे काम करत आहेत.तेंव्हा केंद्र सरकारने विदेशात जाणाऱ्या 
व्यक्तींना भारत विरोधी बोलण्यावर प्रतिबंध घातला पाहिजे, तरच 
देशाची बदनामी थांबेल!  
 स्वांतत्र्यानंतर भारतात हिंदू धर्माचा आदर करणे व संस्कृती 
जपण्याला काँग्रेसचा आक्षेप का असावा?परवा नवीन संसद भवनाचे 
उदघाटन भारतीय संस्कृती नुसार करण्यात आले.मोदींची 
'लोंटागणाची खिल्ली उडविली गेली. यात नकली गांधी परिवाराला 
तर हिंदू धर्म, संस्कृतीची घृणा आहे. राष्ट्रीय स्वयंसेवक संघ हा त्यांचा 
आवडता विषय!  संघ ही जगातील एकमेव हिंदू धार्मिक संघटना 
आहे, हे सर्वश्रूत आहे. पण ती इतर राष्ट्र मात्र नाही. संघ कधी फतवा 
काढत नाहीत! कोणाचा गळा कापण्याचे सांगत नाहीत. संघ व भाजपा 
हे मुस्लिम विरोधी नाही, तरी गांधी हे संघ, भाजपा हा मात्र मुस्लिम 
विरोधी असल्याचा अप्रचार करत आहेत. कारण काँग्रेसला मुस्लिमांचे 
मते हवी आहेत! त्यांनी केरळ मुस्लिम लिगला धर्मनिरपेक्ष पक्ष असे 
म्हंटले आहे! त्यांच्या समर्थनाथ लगेच पवण खेडा,दिग्विजयसिंह हे 
पुढे आले ,त्यांनी जीनाची ही मुस्लिम लिग  नाही, असे सांगितले.
वास्तवित या पक्षाची लेबल व मानसिकता आजही तीच आहे.१९५७ 
मध्ये पं. नेहरू यांनी या फळाला "डेड हाॅर्स' म्हटले. १९५७ च्या 
निवडणुकीत याच मुस्लिम लिगला गद्दार म्हटले. पण गांधी व 
काँग्रेसला मुस्लिम लिग हा राष्ट्रप्रेमी वाटतोय! कारण मुस्लिग लिग 
काँग्रसचे गठबंधन आहे.गांधी वायनाड मथदार संघात त्यांच्या मतावर 
निवडून आलेले आहेत.तेंव्हा त्यांचीही मजबूरी आहे!मुस्लिम लिगने 
नवीन पाकिस्तानचा प्रस्ताव मांडला होता. आज हा पक्षाला देशात 
शरियत प्रमाणे कायदे हवे आहेत! देशात इस्लाम राष्ट्र निर्माण करणे 
ही मुस्लिम लिगची मानसिकता आहे. गांधी हे मोदी व्देषातून देश व 
हिंदू धर्माचा,सुस्कृंतीचा व्देष करू लागले आहे! पण भारतात धर्माच्या 
नावावर कायदे केले जात नाहीत! असे घटनेत आहे. पण काँग्रेस पक्ष 
धर्मनिरपेक्षच्या आड राहून तुष्टीकरणाचा खेळ खेळत आहे. यासाठी 
शाहबानो घटनेचे उदाहरण देता येईल. काँग्रेसने आजपर्यंत मुस्लिमांचे 
तुष्टीकरण व हिंदूची प्रतारणा करत देशात सत्ता मिळविली. काँग्रेस 
मुस्लिमांचा पक्ष आहे, मग तो धर्मनिरपेक्ष कसा? काँग्रेस भारत 
जोडण्याचे नव्हे, तोडण्याचे कट कारस्थान करत आहे. काँग्रेसने 
हिंदूना लक्ष्य केले. तर दुसरीकडे मुस्लिम समाजासाठी स्वतंत्र 
अल्पसंख्याक आयोग, तसेच मुस्लिम पर्सनल बोर्ड,वक्फ बोर्डाला 
मान्यता दिली. या बोर्डाकडे देशात लष्करानंतर अधिक जमीन आहे.
हिंदू धर्मातील विवाह संपत्ती, पोटगी, मंदिर विरोधी कायदे केले 
गेले!तरी घटनेनुसार संसदेने तीन तलाक, भारतीय नागरिक सुधारणा 
कायदा,जम्मू काश्मीरचे ३७० रद्द कायदा रद्द केला, शैक्षणिक क्षेत्रात 
हिजाबला बंदी घालणे,तसेच लोकसंख्या नियंत्रण कायदा लागू 
करणे,हे इस्लाम विरोधी कसे काय? भारताच्या घटनेत तर समान 
नागरी कायदा लागू करण्याचा उल्लेख आहे. देशातील न्यायालये 
सुध्दा कायदा लागू,असे सांगत असताना, मात्र काँग्रेस या कायद्याला 
विरोध करत आहे! 'प्यू रिसर्च'च्या पहाणी- नुसार भारतात हिंदूची 
संख्या ३० कोटीवरून  ९०. ६०  कोटी तर मुस्लिमाची संख्या ३.५० 
कोटीवरुन १७.२ कोटीवर पोहचलेली आहे. देशात हिंदू मुस्लिमांची 
लोकसंख्या वाढते प्रमाण पहा- १९६१-७१ हिंदूची संख्या ४५.३२ 
कोटी तर प्रमाण २४ टक्के, मुस्लिमाची संख्या ६.१४ कोटी, प्रमाण  
३१ टक्के. १९७१-८१ हिंदू-५४.९७ कोटी, प्रमाण २१ टक्के तर 
मुस्लिम ७.८५ कोटी प्रमाण २३ टक्के,१९८१- १९९९ हिंदू ६८.७६ 
कोटी, प्रमाण २५ टक्के,मुस्लिम १०.१५ कोटी, प्रमाण ३५ टक्के, 
तसेच १९९९-२००१ हिंदू ८२.७५ कोटी प्रमाण २० टक्के,तर मुस्लिम 
१३.८१ कोटी, प्रमाण ३६ टक्के, २००१-२०११- हिंदू ९२. ६२ कोटी 
प्रमाण २७ टक्के,मुस्लिम १७.२२ कोटी व प्रमाण २५ टक्के आहे.
तेंव्हा यावरुन  २०५० पर्यंत जगात भारतात मुस्लिमांची संख्या अधिक 
असणार आहे. कट्टर मुस्लिम लिगचे नेते स्वार्थासाठी घटनेचा तर 
कुराणाचा आधार देत असतात! काँग्रेस पक्षाला भारतात इस्लाम 
धर्माच्या आधारावर कायदे मान्य आहेत काय? कट्टर मुस्लिम 
संघटनाचा या देशाला इस्लाम राष्ट्र करावयाचा उद्देश आहे,ते काँग्रेस 
पक्षाला मान्य का? काँग्रेस पक्षाचे एवढे जाहीर करणे राहिलेले आहे.

विश्वव्यापी मराठी दैनिक

राहुलजींच्या राहुलजींच्या 
प्रेमाच्या दकुानात प्रेमाच्या दकुानात 

द्वेषाची मकु्ताफळे ? द्वेषाची मकु्ताफळे ? 



सुप्रभात
रविवार, ४ जून २०२३ २

घराघरात स्वर्वेद, मनामनांत 
स्वर्वेद, जनमनांत स्वर्वेद !

कर्म अकर्म विकर्म है, तीन भेद है कर्म ।  
 फिर सकाम निस्काम है, कठिन ज्ञान सतकर्म 

।।५६।। (स्वर्वेद पंचम मण्डल द्वादश 
अध्याय) ०५/१२/५६ 

मूळ भाष्याचा मराठी अनुवाद :
कर्म, अकर्म, विकर्म असे कर्मांचे तीन भेद आहेत. 

त्यातही पुन्हा सकाम आणि निष्काम असे दोन 
प्रकारचे कर्म आहेत. ज्ञानयुक्त सत्कर्मांचे पालन 

करणे कठीण असते.

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

संदर्भ : हा ग्रंथ तुम्हाला हवा असल्यास 
वाॅट्स‌ॲप करा ८५५४८८३१६६.

निरूपण 

डॉ. चन्द्रहासशास्त्री 
सोनपठेकर

आधुनिक केसरी 

भालेन्दावरुणौ बालौ सुशोभितौ च ते ननु |
तापत्रयविनाशाय दुर्गां देवीं नमाम्यहम् || 
१३ || मातेचा भाल प्रदेश अर्धचंद्राकृती 

आहे. आणि भांगातील सिंदूर हा 
अरुणाप्रमाणे आहे, म्हणून चंद्र सूर्य ही 
तुझी बाळे खरोखर शोभून दिसतात, 

अशा तुला दुर्गा देवीला तीनही तापांच्या 
शांतीसाठी मी नमन करतो.

सत्संगतीत राहावे
आधुनिक केसरी 

नेहमी संतांची संगत करावी. परमार्थाला 
संतांचे अधिष्ठान आवश्यक आहे. संत 
आपल्याजवळच असतात, त्यांना पाहायला 
कुठे जावे लागत नाही. चित्त शुद्ध नसेल तर 
संतांच्या जवळ जाऊन तरी काय उपयोग 
होणार ? त्यांना आपण देहात पाहू नये. संत हे 
काही देहात नसतात, ते जे काही सांगतात त्या 
साधनात ते असतात. आपली विषयलालसा 
सोडल्याशिवाय त्यांची भेट होणे शक्य नाही. 
संताकडे एखादा चोर गेला तर त्याला त्याची 
खरी भेट होईल का ? तो ज्या हेतूने जातो त्या 
हेतूने त्याला फार तर तिथे चोरी करता येईल, 
परंतु संतांपासून जे खरे मिळवायचे ते साधेल 
का ? आपण जर चित्त शुद्ध करून गेलो 
तर आपल्याला त्यांची भेट होते; आणि भेट 
झाल्यावर, जे त्रिभुवनातही मिळणार नाही ते ते 
देतात. एकजण एका संताकडे नेहमी दर्शनाला 
येत असे. तिथे इतर मंडळीही पुष्कळ असत, 
पण तो कुणाशीही बोलत नसे, कुणी काही 
विचारले तर उत्तर देत नसे, सदा मुद्रा खिन्न 
असे. कुणालाही त्याच्याशी बोलावे असे वाटत 
नसे. असे काही दिवस गेले. पुढे एके दिवशी ते 

सद्‍गुरु म्हणाले, "माझा तो वेडा कुठे आहे ? 
तो आज का आला नाही ?" हे त्याने ऐकताच 
तो आनंदाने उड्या मारू लागला, आणि जो 
तिथून निघाला तो पुनः आलाच नाही ! तो 

कशाला येईल ? गुरूने एकदा आपल्याला 
'आपले' म्हणावे हेच शिष्याला मिळवायचे 
असते. ते त्या गृहस्थाने ओळखले, आणि 
म्हणून त्याचे काम झाले. गुरू तुम्हाला 'तुम्ही 

माझे झाला' असे म्हणत असतानासुद्धा तुम्ही 
ते ओळखत नाही, कारण तुम्ही विषय बरोबर 
घेऊन आलेले असता, आणि विषयाची प्राप्ती 
व्हावी असा हेतू मनात असतो. या‍उलट, गुरू 
तुम्हाला निवृत्ती देतात. निवृत्ती दिल्यावर 
विषयाची प्राप्ती व्हावी ही आठवणच जाते. 
जसे तहान लागल्यावर पाणी हवेसे वाटते, 
पण तेच पाणी पोटभर प्यायल्यावर नकोसे 
वाटते, म्हणजे त्याची निवृत्ती होते. आपला 
यावर आज विश्वास बसायचा नाही; पण हा 
विश्वास बसायला भगवंताचे नामस्मरण केले 
पाहिजे. नामाने ते कार्य होते, म्हणून नामस्मरण 
करीत जावे. नामाने काळजी वाटणे नाहीसे 
होते आणि मग तळमळही आपोआप जाते. मन 
आपल्याला विषयाचा आहेर करीत असताना 
आपण त्याला नामाचा आहेर करावा. आपण 
आपल्या अंतःकरणाला नामाची धग लावावी; 
त्याने अंतःकरण उकळले की दोष वर येतील; ते 
काढून टाकले की अंतःकरण शुद्ध होईल. शुद्ध 
अंतःकरण ठेवून नाम घेतले, तर भगवंताच्या 
कृपेचा अनुभव येईल. नामानेच अंतरंग शुद्ध 
बनते. नामानेच मन अंतरात प्रवेश करून स्थिर 
बनते.  संत  सांगतील  तेच  करणे  हीच  त्यांची  
खरी  सेवा  होते . 

आधुनिक केसरी 

मी अमुक एका बँकेतून बोलत आहे, तुमच्या मोबाईलवर आलेला 
ओ. टी. पी. सांगा. बँकेत डेटा 
अपडेटकरण्याचे काम सुरु 
आहे. तुमच्या डेबिट कार्डचा  
पिन नंबर देखील सांगा; अशा 
स्वरूपातील जेव्हा फोन येतात 
तेव्हा फोन करणारी व्यक्ती 
अधिकृत असेलच असे नाही. 
फोन खरेच आपल्या बँकेतून 
आलेला असतोच असेही नाही. 
बँकेला अशी खातेदाराची 
गोपनीय माहिती फोनवरून 
घेण्याची गरजच नसते. आपल्या 
माहितीच्या आधारे आपल्या 

खात्यांतून पैसे परस्पर काढले जाईपर्यंत अनेकजण गाफील राहतात. 
त्यांच्याकडून समय सूचकता दाखविली जात नाही. ह्या प्रकारे फसवणूक 
करणाऱ्याची पद्धत कदाचित भिन्न असेलही, परंतू हेतू मात्र आर्थिक 
लुबाडणूक करणे हाच असल्याचे स्पष्ट होत असते. आपला पासवर्ड, इतर 
गोपनीय माहिती उघड न करण्याची जबाबदारी आपली स्वतःचीच असते. 
काहीवेळा अनावधानाने अथवा अज्ञानाने आपल्याकडून घडणाऱ्या 
क्षुल्लक परंतू अक्षम्य चुका स्वतःलाच भोवतात. भावनिक पातळीवर 
मैत्रीचे, नात्याचे, प्रेमाचे संबंध प्रस्थापित करून आर्थिक, मानसिक, 
शारीरिक, सामाजिक, कौटुंबिक बाबतीत इमोशनल ब्लॅकमेलिंग 
करण्याच्या घटना देखील अलीकडच्या काळांत मोठ्या प्रमाणांत उघड 
होत चालल्या आहेत. आर्थिक व्यवहार होत राहतो तो पर्यंत तेरी बी चूप 
आणि मेरी बी चूप अशी परिस्थिती असते. कालांतराने व्यवहार खंडित 
झाला कि, इमोशनल ब्लॅकमेलिंग सुरु होते. ह्याबाबतीत संबंधीताचा हेतू 
झटपट श्रीमंती प्राप्त करण्याचा असल्याचे संबंधितांना समजू शकत नाही. 
इमोशनल ब्लॅकमेलिंगमध्ये अडकण्याची वेळ येणे, हीच मुली शोकांतिका 
आहे. ह्या प्रकारे जेव्हा गैर फायदा घेतला जातो, तेव्हा काही अंशी चुकीच्या 
गोष्टी घडल्या असण्याची शक्यता असते. इमोशनमध्ये आडकायला 
काहीतरी नक्कीच भाग पाडत असते.

आनंदी 
पहाट

विद्यावाचस्पती विद्यानंद 
संपर्क  क्र. 7709612655

आपल्या व्यवहाराची 
गोपनीयता महत्त्वाची

निवडक सुभाषिते
आधुनिक केसरी 

यदि सन्ति गुणाः पुंसां विकसन्त्येव ते स्वयम् । न हि 
कस्तूरिकामोदः शपथेन विभाव्यते । 

स्पष्टीकरण - माणसे अंगी गुण नसताना येनकेन प्रकारेण 
प्रसिद्धी मिळविण्यासाठी धडपडत असतात. पण त्यांचा तो 
प्रयत्न फोल होतो, हास्यास्पद ठरतो. त्यापेक्षा त्यांनी गुण 

मिळविण्याचा प्रयत्न करावा. म्हणजे आपोआप त्यांना प्रसिद्धी 
मिळेल. त्यांनी जर गुण मिळविले, तर ते कधीही लपून राहणार 

नाहीत. गुणांनी मिळणारी प्रसिद्धी हीच खरी प्रसिद्धी होय
● पं. महादेवशास्त्री जोशी, पुणे

सुक्ष्म आशंकानिरूपण

सौ. उज्ज्वला धर्माधिकारी 
संपर्क  क्र.  7588235646

आधुनिक केसरी 

आपण आता समासाच्या शेवटापर्यंत पोहचलो आहोत संपूर्ण समासाचा 
विचार केला तर मूळपुरूष व मूळमाया हे दोघही या विश्वाचे मुळ आहेत. 
अज्ञानाचा जेव्हा मनावर पगडा असतो तेव्हा माया अनिर्वचनीय, भावरूप 
आणि अविद्येच्या अमलाखाली असते.आपले अज्ञान दूर करून सद्गुरूंना 
शरण गेलो त्यांच्या विचारांना आदर्श मानले त्यांच्या विचारांचा प्रभाव 
पडला तर जीवन यशस्वी होते. ईश्वराचे अधिष्ठान लाभते. हे विश्व 

पंचमहाभूतापासून बनले आहे. बीज रूपाने 
ते सर्वत्र पसरलेले आहे. एकातून एक निर्माण 
होऊन या संपूर्ण ब्रम्हांडाची निर्मिती होते. ऊँ 
काराची निर्मिती अहं ही जी मूळ स्फूर्ती आहे 
ते  स्फूरण वायुमय असते. तोच हा ओंकार 
होय.  या ओंकारात पंचमहाभूते बीजरूपात 
असतात. ज्ञानी पुरूष याचा विचार करून 
आत्मसात करतात.आपणही याचा अभ्यास 
करूया. या अफाट विश्वाला व निश्चल 
ब्रम्हस्वरूपामध्ये जी हालचाल होते ती 
मूळमाया होय. शक्ति ही वायूचे रूप आहे. 
वायूतील शक्तिमुळे सुक्ष्म तत्वे स्थुलरूप 

होतात. पंचमहाभूते प्रथम अव्यक्त होती म्हणजेच परमात्म्याने ती 
निर्माण केली.ही अफाट विश्वरचना छयार करण्यासाठी ती व्यक्त झाली. 
अगदीच बारकाईने विचार केला तर असे लक्षात येते की मूळमायेत जर 
विश्वरचनेचे बीज आहे तर तिच्यामध्ये पंचमहाभूते अतिशय सुक्ष्म रूपाने 
आहेत. ओवीक्रमांक58 ते समासाच्या शेवटाकडे जाताना ही67 पर्यन्त 
तर संपूर्ण समासाचे सार पहायला मिळते. 

 

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग
आधुनिक केसरी 

निसर्गाची विविध रूपे मला भावतात. 
सगळीच रूपे तशी मनोहर असतात. 
अर्थात तशी दृष्टी तुमच्याजवळ असेल तर 
तुम्हाला दुपार सुद्धा आवडेल. पौर्णिमेची 
रात्र तर सर्वांना आवडतेच पण निसर्गावर 
प्रेम करणाऱ्यांना अमावास्येची रात्र सुद्धा 
तेवढीच आवडते. पौर्णिमेला पूर्ण चंद्र 
आकाश प्रकाशमान करतो. समुद्राला भरती 
येते. रुपेरी चंद्रप्रकाश अवघे विश्व व्यापून 
टाकतो. कवी, लेखकांच्या प्रतिभेला बहर 
येतो. पण अमावास्येची रात्रही तेवढीच 
सुंदर असते. त्यावेळी आकाश म्हणजे जणू 
चंद्रकळा ल्यालेली एखादी घरंदाज गृहिणी 
वाटते. चांदण्याची नक्षी तिच्या साडीला 

जडवलेली असते. हा जरीपट खूप शोभून 
दिसतो.  
खरा निसर्गप्रेमी कोकिळेवर जेवढे प्रेम 
करतो, तेवढेच प्रेम कावळ्यावर आणि 
घुबडावर सुद्धा करतो. अशीच निसर्गाच्या 
प्रेमात पडलेली व्यक्ती दुपार हे निसर्गाचेच 
रूप आहे हे समजून त्याचा आनंद घेते. 
गुलाब, जाईजुई, मोगरा ही फुले मला 
आवडतातच पण सदाफुली आणि 
गवतफुलासारखी फुलंसुद्धा मन मोहून 
घेतात. तेही निसर्गाचेच सुंदर अविष्कार 
आहेत.  
बहुतेक सगळ्या कवी, लेखकांनी पहाटेच्या 
वेळेचं रम्य वर्णन केलं आहे. संध्याकाळ 
आणि रात्रीचंही केलं आहे. पण दुपारचं 
वर्णन फारसं कोणी केल्याचं वाचनात आलं 

नाही. सकाळ, संध्याकाळ आणि रात्रीच्या 
प्रसंगांचं वर्णन करणारी शेकडो गाणी आहेत 
पण दुपारच्या वेळेवर लिहिलेली गाणी मला 
कुठे आढळली नाहीत. या अर्थानं दुपार  
म्हणजे ' अनसंग हिरोईन ऑफ द डे ' असं 
म्हणायला हरकत नाही. आता तुम्ही मला 
एखाद्या वेळी विचारलं की पहाट, सकाळ, 
दुपार, संध्याकाळ, रात्र या दिवसांच्या 
वेळांना तुम्ही स्त्रियांचीच उपमा का देता 
आहात ?तुमचा प्रश्न बरोबर आहे. पण 
आपल्या मराठीत आपण हे शब्द स्त्रीलिंगीच 
वापरतो ना ! ती रम्य पहाट, ती प्रसन्न हसरी 
सकाळ, ती दुपार, संध्याकाळ, रात्र वगैरे. ' 
ती ' ऐवजी एखादा पुल्लिंगी शब्द वापरून 
पहा बरं. तो पहाट, तो सकाळ,तो रात्र 
वगैरे...  सगळी मजा गेली ना ! 

निसर्गरूपेनिसर्गरूपे

अस्तित्व ...
आधुनिक केसरी 

आपलं अस्तित्व निर्माण करण्यासाठी स्वतःलाच किल्ला लढवावा लागतो. अस्तित्व हे  लेबल नाही. 
किंवा उसणे  घेता येत नाही, बाजारात विकत ही मिळत नाही. त्यासाठी खूप मेहनत करावी लागते. रोजच्या 
कामाव्यतिरिक्त काहीतरी समाजकार्य ही असावं. माझं ध्येय काय आहे??  तिथे मी कसा पोहोचेल??  
अवघडात अवघड काम  सहज कसे करेन???  फुकटचे सल्ले मी बाजुला करत माझ्या ध्येयाकडे पोहोचेल..  
उच्च शिक्षण, उच्च विचार, साधी राहणी, अष्टपैलू असल्याची मला जाणीव करून देतील. चार भिंतीत कोंडून 

घेण्यापेक्षा मी दाही दिशांना माझी कीर्ती पसरविन. त्या कर्तृत्वाचा सुगंध सगळीकडे 
दरवळेल. रस्त्यात काटे, खड्डे आले तरी त्यातून रस्ता काढून मी ध्येयाकडे वाटचाल 
सुरू ठेवीन.  संकटावर मात करील. गिधाडांना बाजूला करून ध्येय साध्य करेल. 
त्यासाठी प्रसंगी काट्यांशी मैत्री करिन.  संकटात नेहमी संधी शोधण्याचा प्रयत्न 
करील. हार मानणार नाही. अस्तित्व असं निर्माण करेन की गेल्यानंतरही माझ्या 
कार्याचा आदर्श गासाठी लोकांसमोर राहील. बुरसटलेले विचार  झटकून टाक. 
सागरासारखी गहनता विचारात असु दे. अथांग सागर ज्याचा काहीच थांग लागत 
नाही असेच कार्य नेहमी आयुष्यात कर. जेणेकरून कार्य  हीच आपली ओळख 
असेल. माणूस जगातून जातो पण त्याचं अस्तित्व मागे शिल्लक राहते. शिंपल्यात 
मोती बनून राहण्यापेक्षा दवबिंदू होऊन चातकाची तहान भागविणे कधीही चांगले.

संस्कारधन

सौ.मंगला चौरे 
संपर्क  क्र. 9422711515

भाग-१

कावळा आणि कोल्हा 

आधुनिक केसरी 

एकदा काय झालं एक कावळा रानावना मध्ये 
फिरत असताना त्याला एक चपाती चा तुकडा 
मिळाला चपाती चा तुकडा घेऊन येतो काळा 
जंगलातील एका झाडावर बसला.

चपाती खाण्याचा विचार करत असताना 
काळाच्या मनात कल्पना आली की आता एक चपाती 
मिळाले उद्या पर्यंत अन्न शोधण्याची गरज भासणार 
नाही तेवढ्यात झाडाखालून एक कोल्हा जात होता व 
त्या कुणाची नजर झाडावर बसलेल्या कावळ्याच्या 
चोचीतील चपाती कडे गेली. आपल्याला देखील 
कावळ्याच्या चोचीतील चपाती खाण्याची तीव्र 
इच्छा झाली त्यासाठी एक युक्ती सुचवली. कोल्हा 
कावळ्याला म्हणाला,  काय कावळे भाऊ कसे 
आहात फार दिवसांनी दर्शन झाले तुमचे. फार दिवस 
झाले तुमचा आवाज ऐकला नाही आणि तुमच्या 
आवाजातील गाणे देखील ऐकले नाही किती मधुर 
आहे तुमचा आवाज एकदा मला तुम्ही गाणे म्हणून 
दाखवा. कोल्हे यांनी केलेली स्तुती ऐकून कावळा 
अगदी आनंदित झाला व गाणे म्हणण्यासाठी 
कावळ्याने आपली चोच उघडतात चोचीतील चपाती 
खाली पडली कोल्ह्याने ती चपाती पटकन उचलली 

आणि पळाला. जात असताना कोल्ह्याला वाटेमध्ये 
एक नदी लागली कोल्हा पळून खूप दमला होता 
व त्याने पाणी पिण्यासाठी नदीमध्ये वाकून पाहिले 
असता त्याला स्वतःचे प्रतिबिंब दिसले. कोल्हा 
होता मूर्ख त्यांना वाटले की नदीमध्ये आणखीन 
एक कोणतातरी कोल्हा आहे व त्याच्या तोंडामध्ये 
एक चपाती आहे मग ही देखील चपाती आपल्याला 
मिळाल्याने दोन चपात्या मिळतील व आपले पोट 
भरेल असे विचार करून कोल्हाने‌ ओरडण्यासाठी 
तोंड उघडताच त्याच्या तोंडातील चपाती नदीमध्ये 
पडली. अशाप्रकारे कोल्ह्याला चपाती खायला 
मिळाली नाही व त्याला त्याची चूक करावी.
तात्पर्य: मित्रांनो या कथेतून आपल्याला दोन गोष्टी 
शिकायला मिळता. एक म्हणजे कधीही खोटी प्रशंसा 
वर आनंदित होऊ नये. दुसरी म्हणजे लालच खूप 
वाईट सवय आहे.



महत्वाची बातमी

मोदी ओडिशा दौऱ्यावर, 
अपघातग्रस्तांची 

विचारपूस करणार
आधुनिक केसरी न्यूज 

नवी दिल्ली : पंतप्रधान नरेंद्र मोदी यांनी ओडिशामध्ये 
झालेल्या अपघातानंतर आता ओडिशाला जाण्याचा निर्णय 
घेतला आहे. ओडिशातल्या बालासोरमध्ये तीन ट्रेनचा 
भीषण अपघात झाला. या अपघातात २३८ प्रवाशांचा मृत्यू 
झाला. ९०० हून जास्त लोक जखमी झाले आहेत. यानंतर 
आता मुंबई मडगाव वंदे भारत ट्रेनच्या लोकार्पणाचा सोहळा 
रद्द करण्यात आला आहे. तसंच पंतप्रधान नरेंद्र मोदींनी 
ओडिशा अपघातासंदर्भात बैठक घेतली. आता त्यांनी 
ओडिशाला जाण्याचा निर्णय घेतला आहे. अपघात स्थळी 
ते जाणार आहेत तसंच जखमींची विचारपूसही करणार 
आहेत. पंतप्रधान नरेंद्र मोदी यांनी आज ओडिशाला 
जाण्याचा निर्णय घेतला आहे. पंतप्रधान नरेंद्र मोदी हे 
कटकला जाणार आहेत. तिथे ते ओडिशा अपघातातल्या 
जखमींची भेट घेणार आहेत आणि त्यांची विचारपूस 
करणार आहेत. ओडिशा या ठिकाणी तीन ट्रेन्सचा शुक्रवारी 
अपघात झाला. या अपघातात आत्तापर्यंत २३८ प्रवाशांचा 
मृत्यू झाला. तर ९०० हून अधिक प्रवासी जखमी झाले 
आहेत. या सगळ्यांवर कटकच्या रुग्णालयात उपचार सुरु 
करण्यात आले आहेत.

आजकालची मुले
प्रा. डॉ. परुुषोत्तम जुन्ने
संपर्क  क्र. ७५८८४२४२५४

त्यामुळे त्यांना समजून घेताना आपले पूर्वग्रह दूर सारले पाहिजेत.  
सत्तर ऐंशीच्या दशकात जन्मलेल्या लोकांना फार मर्यादित संसाधनात 
आपले बालपण घालावे लागले. घरची परिस्थिती चांगली असो अथवा 
बेताची जगण्याच्या पातळीवर फार काही फरक जाणवण्यासारखा 
नव्हता. कारण खाणे-पिणे, शाळा, मनोरंजन, घरे आणि राहणीमान 
यात फार मोठा फरक जाणवत नसायचा. परंपरावादाच्या सामायिक 
भयगंडाच्या जोखडाखाली निमूटपणे परिस्थितीचा जू मानेवर घेऊन 
जो तो फक्त जगण्यात मश्गूल होता. आपणास काही स्वप्न आहेत 
आणि आपले वर्तुळ सोडून बाहेरही जग आहे, हे कळायला या 
पिढीला खूप वर्ष जाऊ द्यावी लागली. नव्या काळाची मूल्ये आणि 
आपली मानसिकता यातील द्वंद्व यातून बाहेर पडणे कठीण होऊन 
बसल्यामुळे आजकालची मुले कसे वर्तन करतात याबद्दल आपली 
तक्रार असते. प्रतिभा तेंव्हाही होती आणि आजही आहे, पण फरक 
हा आहे की आजची मुले परंपरावादाच्या भयगंडातून बाहेर पडू 
इच्छितात. कारण परंपरेचे भय हा भारतीय मनाला लागलेला एक 
रोग आहे. कदाचित आपण त्याला आपली संस्कृती समजत असू. 

पण संस्कृती प्रवाही असते. संस्कृतीचा प्रवाह अवरुद्ध झाला की, ती 
संपते हा इतिहास आहे. जगातील अशा अनेक तत्कालीन परिस्थितीत 
उत्तमोत्तम असणाऱ्या संस्कृती केवळ न बदलल्यामुळे संपलेल्या 
आहेत. भारतीय ज्ञान आणि प्रतिभेवरील परंपरेचे भय संपवून नव्या 
काळानुसार स्वतःस घडविण्याचे आव्हान फार मोठे आहे. सुरक्षित 
कवचात बंदिस्त करून आपण लोकोत्तर कार्य करू शकणार नाही. 
जीवन सुरक्षिततेचे भय ही पहिली पायरी गृहीत धरली तर मृत्यूचे भय 
ही त्याची शेवटची कडी म्हणता येईल. आजकालची मुले या सर्व 
भयापासून मुक्त होऊ इच्छितात. जन्मापासून मरेपर्यंत आपले सर्व 
व्यवहार पंचक्रोशीत होत होते, पण आजकालच्या मुलांना नोकरी 
धंद्याच्या निमित्ताने विदेशी जाणे फार काही मोठी गोष्ट वाटत नाही. 
नवी स्वप्ने नव्या दिशा शोधून काढणारच. कारण त्यांची स्वप्ने तुम्ही 
आखून दिलेल्या परिघाच्या बाहेर आहेत, हे त्यांना पक्के माहीत 
आहे. आमचे दुखणे असे की, आमचे बालपण आणि तारुण्य आखीव 
पद्धतीने गेले तसेच मुलांनी रेखीवतेने राहिले पाहिजे या अपेक्षेत आहे. 
तुमच्या आखून दिलेल्या रेषांना मर्यादा आहेत आणि आजकालच्या 
मुलांची स्वप्ने त्यापेक्षा कितीतरी मोठी आहेत. मोठ्या कष्टाने तुम्ही 
एखादे दुकान थाटले असेल, पण मुलाला त्यात काही स्वारस्य 
असणार नाही. तुमची मनोमन इच्छा असते की आपल्या मुलाने 
हे परंपरागत अथवा स्वकष्टार्जित आपला धंदा पुढे न्यावा, परंतु 
त्याला माहिती तंत्रज्ञानाच्या एखाद्या कंपनीत आंतरराष्ट्रीय पातळीवर 
काम करायचे असते. मग आम्ही अशी क्षेत्रे कशी कुचकामी आणि 
बेभरवशाची असतात याबद्दल आपल्या मर्यादित बुद्धीने आणि तर्काने 
त्यास पटवून देण्याचा प्रयत्न करतो. तेव्हा पिढी वितुष्ट येणार यात 
काही संशय नाही. केवळ आमचीच नव्हे तर संपूर्ण भारताची आपल्या 
बालपणीची समस्या काय होती? पोट भरणे ही आमची आमच्यापुरती 
जागतिक समस्या होती. ज्ञान, माहिती पुरविणारे साधने कमी होती. 
मग आमचे गुरुजी, आई वडील अथवा वडीलधारी मंडळी जे 
सांगतील त्यावरच आपण विसंबून असू. त्यातून त्यांच्याबद्दलचा एक 
आदरभाव प्रकट होत होता. म्हणून तर मुलांना आपला बाप जगात 
सर्वशक्तिमान वाटायचा. आजकालच्या मुलांना असे वाटत नाही. 
विविध माध्यमातून जग समजून घेत घेत ही पिढी मोठी होत आहे, 
झालेली आहे. त्यामुळे वडीलधाऱ्या मंडळीबद्दल तुच्छताभाव नसला 

तरी पूर्वी जो एक नतमस्तक भाव असायचा तो आजकाल नाही आणि 
असणारही नाही. आमची खरी तक्रार इथे असते. आजकाल कोणी 
कोणाला मानायला तयार नाही, अशी विधाने आपण करतो वा ऐकतो. 
एक माणूस म्हणून आपल्याबद्दल आदरभाव या पिढीला नक्कीच 
आहे परंतु त्यापेक्षा तुम्ही काही वेगळे आहेत हे मात्र नवे मन मान्य 
करणार नाही. आजपर्यंत आपण उदरभरण आणि ज्ञानग्रहन याविषयी 
आदरभाव दाखवत आलो आहोत. केवळ आपण वयाने मोठे आहोत 
म्हणून आपणास मान दिला पाहिजे, ही आपली अपेक्षा ही पिढी मान्य

करणार नाही. कारण जगण्याच्या वयापेक्षा ज्ञानात्मक वृद्धीला 
नवीन पिढी जवळ करणारी आहे. त्यामुळे वयाने ज्येष्ठ असणाऱ्यांनी 
नवीन पिढीला समजून घेतले पाहिजे. त्यांचे पंख छाटून आपल्या 
बंदिस्त वर्तुळात उडण्याचे तथाकथित स्वातंत्र्य देण्यापेक्षा त्यांचा 
आत्मविश्वास वाढवून आणखी उंच भरारी घेण्यासाठी पूरक 

वातावरण आपण तयार करू शकलो तरच आपल्याप्रति आदरभाव 
वाढण्याची शक्यता आहे, शाश्वती नाही. कारण ही पिढी अत्यंत 
प्रायोगिक विचार करणारी आहे. आपल्या पदरी पैसे आल्यावर 
कार्य उरकण्यापेक्षा अगोदर कार्याची रूपरेषा आखून नंतर पैसा 
उभारण्यावर या पिढीचा विश्वास आहे. आपल्यात आणि नवीन 
पिढीत हा मूलभूत फरक आहे. पाप पुण्यापेक्षा योग्य अयोग्य या 
पद्धतीने विचार करणे हे नवीन पिढीचे व्यवच्छेदक लक्षण म्हणता 
येईल. त्यामुळे जुन्या (जाणत्या) मंडळींनी आजकालच्या मुलांना 
वाह्यात म्हणून हिनवण्यापेक्षा ते असा का विचार करतात याचा विचार 
केल्यास दोन पिढीतील अंतर बरेचसे कमी होईल आणि परस्परांबद्दल 
विश्वास वाढेल. 

(लेखक गोदावरी कला महाविद्यालय अंबड जि. जालना 
येथे मराठीचे प्राध्यापक आहेत)

आधुनिक केसरी 

आजकालची मुलं करतात तरी काय? हा चाळीशी पार केलेल्या बहुतांश लोकांचा प्रश्न असतो. आमच्या काळात असं काही नव्हत ंह ेपटवून देण्यातच ज्येष्ठांची अर्धी अधिक शक्ती 
वाया जात ेआह,े ह ेदेखील समजत नाही. काळ बदलला तशा धारणा देखील बदलल्या. पूर्वी कोणाकडे नव्वद रुपये असतील तर तो शंभराची नोट कशी करता येईल ह ेपाहायचा, 
आज शंभराची नोट दहा रुपयासाठी मोडताना ज्येष्ठांना उगीचच ताण येतो, पण मुलांना काही वाटत नाही. कारण जीवनाकडे पाहण्याचा दृष्टिकोन बदलला आह.े आपण उत्तीर्ण 
होण्यातच धन्यता मानणारे तर ही पिढी अत्यंत स्पर्धात्मक. वास्तव आणि भावनिकता याचे स्पष्ट आकलन झालेली. 

क्षितिजापल्याडक्षितिजापल्याड

आधुनिक केसरी 

 शालेय शिक्षण परु्ण होऊन जेव्हा आपण दहावी बारावी उत्तीर्ण होतो . तेव्हा बहुतांश मुलांच्या व पालकांच्या बाबतीत आता पढु ेकाय असा प्रश्न काही काळापरुता तरी  निर्माण होतोच.मुळात 
शिक्षण ह ेनौकरी उद्योग व्यवसाय या मध्ये यशस्वी होण्या बरोबरच विवेकशील व्यक्तिमत्व होण्यासाठी तसेच आपला सर्वांगिण विकास होण्यासाठी असत.वेगवेगळ्या क्षेत्रात करीअर 
करण्यासाठी अनेक संधी उपलब्ध असुन संधींचा तटुवडा अजिबात नाही. फक्त आवश्यकता आह ेती त्या त्या उपलब्ध संधी नुसार आवश्यक ती गणुवत्ता आणि शिक्षण तो दर्जा आपल्या 
मध्ये निर्माण करण्याची संधी नुसार गणुवत्ता विद्वत्ता आपल्याकडं असली तर सहजासहजी आपल्याला कोणीही टाळू शकत नाही.

दहावी-बारावी नंतरच्या संधीचे काय ?

जीवना सल्ला कोणाचा ऐकावा या पेक्षाही निर्णय घेताना आपण 
चुकीचे ठरणार नाहीत याची काळजी दक्षता घेऊन निर्णय घेतला 
पाहिजे. ऐकावे जणाचे करावे मनाचे सल्ले देणारे मार्गदर्शन करणारे 
अनेक आहेत परंतु काय ऐकायचं आणि काय दुर्लक्षित करून 
पुढे जायचं हे मात्र सर्वस्वी आपल्यावर अवलंबून आहे .या वयात 
शरिरात निर्माण होणारी उर्जा योग्य कारणासाठी आणि योग्य दिशेने 
दुरदृष्टी ने कारणी लाऊन स्वतःच आयुष्य घडवल पाहिजे घडी गेली 
तर पिढी जाते. योग्य वेळ व्यर्थ घालवू नका पश्चात्ताप करण्याची 
वेळ स्वतःवर येणार नाही. याची दक्षता घ्या शिक्षणाचा गोंधळ 
म्हणा की व्यवस्थेची चुक म्हणा आपल्या कडे दहावी बारावी उत्तीर्ण 
होईपर्यंत सुद्धा करिअर संबंधी फार गांभीर्याने पाहिले जात नाही. 
अपवाद एम बी बी एस इंजिनियर चा आहे फक्त दहावी बारावीच्या 
दरम्यानच्या कालावधीत आपण डॉक्टर , इंजिनियर होऊ शकतो. 
सर्वसाधारण पणे इतकंच मुलांना पालकांना माहित आहे. पण जे 
झाले नाही त्यांचं काय दहावी बारावी उत्तीर्ण झाल्यानंतर पुढं काय 
करायचं हा वैचारिक गोंधळ अनेक पालक आणि विद्यार्थी यांच्या 
तणा तणावाचे मुख्य कारण सध्या ठरत आहे आणि पुढे काय हा 
गहन प्रश्न समोर उभा  आहे.दहावी, बारावीचे निकाल सध्या लागले 
आहेत उत्तीर्ण झाले त्या सर्वांचे प्रथम अभिनंदन व पण जे उत्तीर्ण 
होऊ शकले नाहीत त्यांनी फार खेद न मानता उत्तीर्ण होण्यासाठी 
पुन्हा प्रयत्न करावेत. नैराश्य निर्माण करून घेऊ नये किंवा वेगळा 
निर्णय घेऊ नये यश अपयश हे जीवनात चालत असत. सगळ्यात 
प्रथम गोंधळाची स्थिती निर्माण होऊ देऊ नका आपण अपेक्षित 
गृहित धरलं तसा निकाल आला असेल नसेल यावर चिंतन करू 
नका इतरांनी काय केले किंवा काय करायचे आहे याचा पण विचार 
करू नका अनेक पालक आणि विद्यार्थी यांच्या मध्ये विसंवाद 

विसंगती आहे. एकंदरीत शिक्षणाचा गोंधळ म्हटले तरी चालेल काही 
पालक यांना तर काहीच खबर नाही पाल्य काय करतोय हे सगळं 

मजेशीर आहे पण सत्य आहे. मुळात जो विद्यार्थी आहे त्याच स्वतःच 
मत भुमिका काय आहे त्याला कोणत्या विषयात अथवा  करीअर 

संबंधित कोणत्या क्षेत्रा मध्ये रस आहे स्वारस्य आहे ते क्षेत्र निवडावे. 
इतरांच ऐकुन प्रभावित होऊन कुणी म्हटलं म्हणून निर्णय घेऊ नये. 
तुम्ही जीवनाच्या टर्निंग पॉइंट वर उभे आहेत इथुन दिशा बदलणार 
आहे आणि म्हणूनच योग्य दिशा ठरवा. गोंधळाच्या मनस्थितीतुन 
बाहेर या. प्रत्येक मुलाची बौद्धिक क्षमता वेगळी असते. त्याच्यामध्ये 
असणारे कालागुण वेगवेगळे असतात इतरांसारखे घडणयाच प्रयत्न 
करण्यापेक्षा स्वतः च्या सुप्त गुणांना वाव द्या . योग्य नियोजन, 
दुरदृष्टी, प्रचंड आत्मविश्वास, नियोजन बद्ध मेहनत, एकाग्रता, 
अचुक टायमिंग, प्रगल्भ निर्णयक्षमता,जीवना विषयी सकारात्मक 
दृष्टिकोन, योग्य संगती, सुसंस्कारित आचारण, या सर्व बाबी 
लक्षात ठेवुन कोणतंही क्षेत्र निवडा पण ते तुमच्या स्वतःच्या योग्य 
निर्णय क्षमतेवर निवडा आणि त्यामध्ये नावलौकि मिळविण्यासाठी 
अहोरात्र प्रयत्न करा. इतरत्र आजुबाजूला काय चाललंय हे दुर्लक्षित 
करून तुमचं धेय्य गाठा. 

घडण्याच आणि बिघडणयाच हेच वय असतं. या वयात 
थोडीफार नैसर्गिक हवा पण बदलते म्हणून थोडं वेगळं वाटत 
शरीरात एक वेगळी उर्जा  संचारते या  उर्जाला योग्य दिशेने वापरले 
तर नक्कीच आपण आपल्या जीवनात यशस्वी होऊ सार्थक होऊ 
शकतो आणि जर ही ऊर्जा चुकीच्या कार्यासाठी वापरली तर मग 
मात्र आपल्याला जीवनातील कधीही भरून निघणार नाही असं 
नुकसान होईल. याला जबाबदार पण आपणच असतो.आपला योग्य 
निर्णय योग्य दिशा, दुरदृष्टी, परिस्थिती ची जाण , ह्या सर्व बाबी 
क्षणोक्षणी मनावर बिंबवुन मार्गक्रमण करा  यशस्वी व्हाल या मध्ये 
शंका नाही. आपल्या आवडीनुसार योग्य संधीची निवड करा मन 
लावून मेहनत करा संधीच सोन नक्कीच होईल. सदैव सकारात्मक 
होऊन आपल्या जीवन घडवा. 



9665544629

Indian, Continental,  
Italian, Chinese, Chat, 

Pavbhaji, Shakes, Desserts

AURANGABAD

GHAI TOWER, BESIDE RAJ 
CLOTH, CANNAUGHT GARDEN, 

CHHATRAPATI SAMBHAJINAGAR

MULTI-CUISINE FAMILY RESTRO

खळबळजनक खळबळजनक 
कॉम्प्युटर, लॅपब्टॉप, 
प्रिंटर, सीसीटीव्ही 

Sales & Services

9420405928

Business Katta Business Katta महाराष्ट्रमहाराष्ट्र

नवीन कॉम्प्युटर

दोन कॅमेरा सेटअप चार कॅमेरा सेटअप

जुने कॉम्प्युटर जुने लॅपटॉप9900/-

7900/- 9900/-

5900/- 6900/-

Generator, Lighting, Mandap, 
Open Mandap, DJ Sound, Stage, 

Chairs & Garden Decorate

DARZI BAZAR, CANTONMENT, 
CHHATRAPATI SAMBHAJINAGAR

Baiju Anna

Abhijeet Shukla
86239043128623904312

97658262529765826252  

मंडप डेकोरेटर्स
ितरुपती 

वर्तमान
रविवार, ४ जून २०२३ ५

नक्षत्रवाडी येथील गट क्र. 8/1, समर्थ एलक्लेव्हमध्ये पहिल्या 
मजल्यावरील 2 बीएचके फ्लॅट अर्जंट विकणे आहे. एकूण क्षेत्रफळ 910 

स्क्वेअर फूट, िक्लअर टायटल, सीएसएमएसएस कॉलेजपासून पाच ते सात 
मिनिटांच्या अंतरावर, रम्य वातावरणात, मेन रोडच्या अगदी जवळ, 

संपर्क : मो. 7588818406

अर्जंट फ्लॅट विकणे आहेअर्जंट फ्लॅट विकणे आहे

शिंदे-फडणवीस सरकार कर्नाटकपेक्षा भ्रष्ट
बाळासाहेब थोरात : मंत्रालय भ्रष्टाचाराचा अड्डा बनले 

आधुनिक केसरी न्यूज  

मुंबई : राज्यातील शिंदे-फडणवीस सरकारमध्ये 
प्रचंड भ्रष्टाचार 
बोकाळला असून 
मंत्रालय हे भ्रष्टाचाराचा 
अड्डा बनले आहे. 
कर्नाटकातील भाजपा 
सरकार ४० टक्के 
कमिशनवाले सरकार 
होते, राज्यातील शिंदे 
सरकारमध्ये त्यापेक्षा 

जास्त भ्रष्टाचार आहे. सरकार जनतेच्या महत्वाच्या 

प्रश्नांकडे दुर्लक्ष करत आहे, केवळ मोठ मोठे इव्हेंट 
करुन प्रतिमा निर्माण करण्याचा प्रयत्न करत आहे, 
अशी घणाघाती टीका विधिमंडळ काँग्रेस पक्षाचे नेते 
बाळासाहेब थोरात यांनी केली आहे. टिळक भवन 
येथे प्रसार माध्यमांशी बोलताना बाळासाहेब थोरात 
म्हणाले की, राज्यातील सरकार जनतेच्या समस्या 
सोडवण्यात अपयशी ठरले आहे. शेतमालाला 
भाव नाही, भाजीपाला रस्त्यावर टाकण्याची वेळ 
आली आहे. अवकाळीच्या नुकसानीनंतर सरकारने 
विधानसभेत मदतीची घोषणा केली पण अद्याप ही 
मदत मिळालेली नाही. कांदा उत्पादक शेतकरी 
उद्धवस्त झाला आहे. कांद्याला अनुदान जाहीर केले 
पण जाचक अटीमुळे ही मदतही शेतकऱ्याला मिळाली 

नाही. शेतकरी कर्जबाजारी झाला आहे, आत्महत्या 
वाढत आहेत. महागाईने जनता त्रस्त आहे, बेरोजगारी 
प्रचंड वाढली आहे आणि शिंदे सरकार मात्र मोठ 
मोठे इव्हेंट करण्यात मग्न आहे. शिंदे सरकारकडून 
लोकांना काय मिळाले तर केवळ पोकळ घोषणा 
मिळाल्या अशी परिस्थिती आहे. 
लोकांचा काँग्रेसवरचा विश्वास वाढला... 
लोकसभेच्या तयारीचा आढावा घेण्यासाठी दोन 
दिवसांची बैठक झाली. या बैठकीत सकारात्मक 
चर्चा झाली. एकत्र लढून भाजपाचा पराभव करणे हा 
आमचा उद्देश आहे. ज्या जागा आमच्याकडे नाहीत 
पण त्या मतदारंसघात काँग्रेसची ताकद आहे त्या 
जागा काँग्रेसला मिळाव्यात यासाठी आम्ही आग्रह 

धरु. शिंदे-फडणवीस सरकारबद्दल राज्यात प्रचंड 
नाराजी आहे, जनता भाजपाच्या द्वेषाच्या राजकारणाला 
कंटाळली आहे. आम्ही एकत्र लढून लोकसभेच्या ४० 
जागा जिंकू शकतो असे चित्र आहे. 
राहुलजी गांधी यांच्या पदयात्रेचा कर्नाटकातील 
विधानसभा निवडणुकीत प्रभाव दिसला. आता दुसरी 

पदयात्रा काढत असतील तर त्याचाही नक्कीच फायदा 
होईल. राहुलजी गांधी यांच्या पदयात्रेने इतिहास 
घडवला आहे. पदयात्रेत जनतेला भेडसावणाऱ्या 
प्रश्नांची चर्चा झाली. महागाई, बेरोजगारी, शेतकरी, 
कष्टकरी यांच्या समस्यांवर चर्चा झाली आणि हेच 
निवडणुकीतील मुद्दे आहेत.    

निळवंडे प्रकल्पाचे श्रेय घेण्याचा केविलवाणा प्रयत्न : अहमदनगर जिल्ह्यातील दुष्काळी भागासाठी वरदान ठरणारा 
निळवंडे प्रकल्प व्हावा हे स्वप्न आम्ही पाहिले होते. आज आमचे स्वप्न पूर्ण होत असल्याचा आनंद होत आहे. या 
प्रकल्पासाठी शासनस्तरावर सातत्याने आम्ही पाठपुरावा केला त्यामुळेच आज दुष्काळी भागाला पाणी मिळत आहे. पण 
काही लोक निळवंडे प्रकल्पाचे श्रेय घेण्याचा केविलवाणा प्रयत्न करत आहेत. केवळ पाणी सोडण्याची संधी मिळाली म्हणजे 
काम त्यांनी केले असे होत नाही. जिल्ह्यातील जनतेला माहिती आहे की या प्रकल्पासाठी कोणी प्रयत्न केले. कोणी त्याचे 
श्रेय घेण्याचा प्रयत्न करु नये, लोकांना पाणी मिळाले याचा आम्हाला आनंद आहे, असेही थोरात म्हणाले.

आधुनिक केसरी न्यूज  

खुलताबाद : तालुक्यातील दरेगाव येथील 
महाराजा सयाजीराव गायकवाड हायस्कूल व ज्यु व 
विघालय नेहमीप्रमाणे गुणवत्ता आणि पर्यावरणाच्या 
बाबतीत अग्रेसर ठरलेले आहे. यावर्षी या 
हायस्कूलचा वर्ग 10 वीचा निकाल हा 96.70% 
इतका लागला असून वर्ग 12 वी कला शाखेचा 
निकाल 78.26% इतका लागला आहे. वर्षभर 
सातत्याने सराव परीक्षा स्पर्धा परीक्षेची पूर्व तयारी व 
समुपदेशन भीती मुक्त परीक्षांचा सराव पालकांशी 
सातत्याने संपर्क व त्यांचे समुपदेशन आणि कॉपी 
मुक्त अभियानाचे विद्यार्थ्याच्या जीवनातील महत्व 
इत्यादी घटकांच्या संस्कारामुळे शाळेतील मुले व 
मुली निर्भीडपणे परीक्षेला सामोरे जातात. वर्ग 10 वी 

मध्ये प्रथम क्रमांक नितीन पिंपळे यास 90.60% 
तर दुसरा क्रमांक आरती गायकवाड 86.40% 
तिसरा क्रमांक हर्षल गायकवाड यास 85.80% 
गुण प्राप्त झाले असून शाळेचे विशेष प्राविण्यासह 
34 विदयार्थी फर्स्ट क्लास मध्ये 37 विदयार्थी 
सेकंडक्लास मध्ये 17 विदयार्थी उत्तीर्ण झाले 
आहेत. वर्ग 12 वी कला शाखेमध्ये पहिला क्रमांक 
कुपुजा गायकवाड हिस 75% दुसरा क्रमांक कु. 
जयश्री गायकवाड हिस 74% तिसरा क्रमांक 
ज्ञानेश्वर गायकवाड 72% मार्क घेवून त्यांनी 
नावलौकिक मिळवला आहे. या शाळेतील सर्वच 
मुले-मुली हे गरीब शेतकरी कष्टकरी कुटुंबातील 
असून आपल्या आईवडीलांच्या कष्टाला हातभार 
लावून आपल्या भावी आयुष्याचा वेध घेतात 
आणि आपले जीवन स्वावलंबी बनवितात. 

त्यामुळे शाळेचे अनेक मुली मुले अगदी सहजपणे 
तंत्रनिकेतन, अभियांत्रिकी, औषध निर्माण शास्त्र, 
नर्सिग इत्यादी व्यवसायाभिमुख उच्च शिक्षण 
घेऊन त्यांनी आपले जीवन स्वावलंबी बनविलेले 
आहे. वर्ग 10 वी आणि 12वी च्या सर्व यशस्वी 
विदयार्थ्याचे संस्थेचे अध्यक्ष प्राचार्य डॉ. संजय 
गायकवाड उपाध्यक्ष श्री. दिंगबरराव गाडेकर, 
सहसचिव प्रा.शांता भोसले- गायकवाड, अजय 
गांधी, आर. के. गायकवाड, श्री. चंद्रशेखर 
पाठक, शाळेचे मुख्याध्यापक श्री. प्रकाश वेताळ 
शाळेचे सर्व शिक्षक व शिक्षकेत्तर कर्मचारी व 
गावातील प्रतिष्ठित नागरिक, तसेच सरपंच संदिप 
गायकवाड, उपसरपंच श्री. अजिनाथ खंडागळे 
सोसायटी चेअरमन विलास गायकवाड इत्यादीनी 
अभिनंदन केले आहे.

महाराजा सयाजीराव गायकवाड हायस्कूल 
गुणवत्तेच्या बाबतीत तालुक्यात अग्रेसर आधुनिक केसरी न्यूज  

घोडेगाव :  सद्गुरू जनेश्वर माध्यमिक 
विद्यालय, घोडेगाव तालुका खुलताबाद येथे 
इयत्ता दहावीच्या विद्यार्थ्यांचा निकाल जाहीर 
झाला. परीक्षेसाठी एकूण 85 विद्यार्थी प्रविष्ट 
झाले होते. त्यापैकी 82 विद्यार्थी उत्तीर्ण झाले. 
शाळेचा एकूण निकाल 96.47% लागला. 
विशेष प्राविण्यसह -18: प्रथम श्रेणीत- 42, 
द्वितीय श्रेणीत-17 ,तृतीय श्रेणीत- 5 विद्यार्थी 
उत्तीर्ण झाले. 
कु. स्वाती सुधाकर जाधव ही 89.00/ टक्के 
गुण मिळवून सर्वप्रथमआली .कु.रूपाली रमेश 

ठेंगडे ८५ .00/टक्के गुणांसह द्वितीय आली. 
कु. वैष्णवी किशोर जाधव 84.80% गुणांसह 
तृतीय आली. कु. तेजस्विनी सकाहारी जाधव 
84 .00/टक्के गुणांसह चतुर्थ आली. 
कु. सायली कडूबा जाधव  83.20% गुणांसह 
पाचवी आली.
अक्षय आप्पासाहेब गोरे 83 .00/टक्के 
गुणांसह सहावा आला. उत्तीर्ण विद्यार्थ्यांचे 
संस्थापक अध्यक्ष श्री साईनाथ पाटील जाधव 
यांनी अभिनंदन केले. मुख्याध्यापक शिक्षक व 
शिक्षकेतर कर्मचारी यांनी उत्तीर्ण विद्यार्थ्यांचे 
कौतुक केले .व पुढील वाटचालीस शुभेच्छा 
दिल्या.

सद्गुरु ज्ञानेश्वर विद्यालयाचे यश
दहावी बोर्ड परीक्षा निकाल 96.47%. 

इयत्ता दहावीतही नाशिकची पिछाडी; जळगाव अग्रस्थानी
आधुनिक केसरी न्यूज  

नाशिक : इयत्ता १० वीच्या परीक्षेत नाशिक विभागीय 
मंडळाचा निकाल ९२.२२ टक्के लागला. विभागात 
उत्तीर्णतेत जळगाव जिल्हा आघाडीवर असून इयत्ता 
१२ वीप्रमाणे १० वीतही नाशिक जिल्हा पिछाडीवर 
आहे. उत्तीर्णतेच्या टक्केवारीत मुलींनी पुन्हा वर्चस्व 
राखले. गतवर्षीच्या तुलनेत यंदा निकाल ४.१० 
टक्क्यांनी घसरला. मार्च-एप्रिल २०२३ मध्ये घेण्यात 
आलेल्या परीक्षेचा निकाल शुक्रवारी आभासी पद्धतीने 
जाहीर करण्यात आला. निकाल पाहण्यासाठी 
विद्यार्थी, पालक संगणक आणि भ्रमणध्वनीकडे 
डोळे लावून बसले होते. या परीक्षेला नियमित आणि 
पुनर्परीक्षार्थी असे एकूण एक लाख ९५ हजार ५०० 
विद्यार्थी बसले होते. त्यातील एक लाख ७९ हजार 
४७५ विद्यार्थी उत्तीर्ण झाले. याबाबतची माहिती 

नाशिक विभागीय मंडळाकडून देण्यात आली. 
नियमित विद्यार्थ्यांच्या निकालाचा जिल्हानिहाय 
विचार केल्यास नाशिक (९१.१५), धुळे (९२.२६), 
जळगाव (९३.५२), नंदुरबार (९३.४१) अशी 
टक्केवारी आहे. विभागात बसलेल्या एकूण मुलांपैकी 
एक लाख चार हजार ४३६ विद्यार्थी अर्थात ९०.३५ 
टक्के उत्तीर्ण झाले. तर एकूण ८९ हजार ९० मुलींपैकी 
उत्तीर्णतेचे हेच प्रमाण ८३ हजार ४१६ असून टक्केवारी 
९४.४४ इतकी आहे. अंतर्गत मूल्यमापनामुळे 
विद्यार्थ्यांना गेल्या वर्षी लक्षणीय गुण मिळाले होते. 
यंदा नेहमीच्या पध्दतीने परीक्षा झाल्यामुळे निकालात 
घसरण झाल्याचे दिसून येते. ऑनलाइन निकाल 
जाहीर झाला असला तरी विद्यार्थ्यांना गुणपत्रिका १४ 
जून रोजी दुपारी तीन वाजता आपापल्या शाळांमध्ये 
मिळणार आहेत. तसेच शनिवारपासून गुणपडताळणी 
व उत्तरपत्रिकेच्या छायाप्रतीसाठी अर्ज करण्याची 

सोय करण्यात आली आहे. संकेतस्थळावरील 
गुणपत्रिकेच्या स्वसाक्षांकित प्रतीसह तीन ते १२ जून 
या कालावधीत विहित शुल्क भरून अर्ज करता येईल. 
उत्तरपत्रिकेच्या पुनर्मूल्यांकनासाठी प्रथम छायाप्रत 
घेणे अनिवार्य असून ही छायाप्रत मिळाल्यापासून पाच 
दिवसात मंडळाकडे अर्ज करणे आवश्यक राहणार 
आहे. निकालात घसरण होण्यामागे पारंपरिक पध्दतीने 
झालेली परीक्षा हे कारण आहे. यत्ता १० वी निकालात 
विभागात ७० गैरमार्ग प्रकरणे निदर्शनास आली. यात 
३३ कॉपीची तर ३७ प्रकरणे परीक्षकांनी निदर्शनास 
आणून दिलेली होती. नाशिक जिल्ह्यात कॉपीची 
सर्वाधिक १९ प्रकरणे उघड झाली. धुळे जिल्ह्यात 
एक, नंदुरबारमध्ये १३ प्रकरणे होती. परीक्षकांनी 
निदर्शनास आणलेली गैरमार्गाची नाशिक जिल्ह्यात 
सर्वाधिक १०, धुळे १५, जळगाव नऊ, नंदुरबारच्या 
तीन प्रकरणांचा समावेश आहे. 



साहित्य-कला-संस्कृ ती
रविवार, ४ जून २०२३ ६

आधुनिक केसरी 

महाराष्ट् राच्या ग्रामीण भागाची जीवनवाहिनी समजल्या 
जाणाऱ्या एसटीचा आज म्हणजे १ जूनला ७५ वा वाढदिवस 
आह.े  १ जून १९४८ रोजी पणुे - नगर या मार्गावर पहिली 
एसटी धावली होती. आज एसटी महामंडळाचा विस्तार 
झाला आह.े गाव तथेे एसटी,  रस्ता तिथे एसटी या 
ब्रीदवाक्यनुसार एसटीचा विस्तार होत गलेा. गावागावात 
आज एसटी पोहचली आह.े 

आधुनिक केसरी 

  सुप्रसिद्ध साहित्यिका श्रीमती गीतांजली धोंडीबाराव सुकळकर यांनी नांदेड येथील यशवंत महाविद्यालय व बळीराम पाटील महाविद्यालयात प्राध्यापिका म्हणून कार्य केले आह.े 
अध्यापनाचे कार्य सोडून पढु ेत्यांनी वकिली सुरू केली.जीवन जगताना आलेल्या अनुभवातनू त्यांनी "नक्षत्रांचे निखारे "हा ललित संग्रह लिहिला. त्याचबरोबर त्यांचे इतरही काही पसु्तके 
प्रकाशित झाले आहते. "जीवन जगताना"या त्यांच्या काव्यसंग्रहात त्यांनी जीवनात आलेल्या अनुभवांतनू सुखदःुखांचा आढावा घेतला आह.े आई, पती व नंतर मोठ्या मुलाचे झालेले निधन 
या सर्व दःुखद आठवणींना त्यांनी कवितमेध्ये शब्दबद्ध केले आह.े

लालपरीला ७५  व्या 
वाढदिवसाच्या शुभेच्छा!

सुकळकर यांच्या कवितेतील माहेरचे वर्णन 

या काव्यसंग्रहात त्यांनी त्यांच्या माहेराचे वर्णन 
केले आहे. आई ही प्रत्येक स्त्रीसाठी माहेरातील 

सर्वात महत्त्वाची व्यक्ती 
असते. असं म्हणतात 
की, जोपर्यंत आई आहे 
पर्यंतच माहेरात माहेरपण 
मिळते. व त्याच 
माहेरपणाला कौतुकाची 
, अप्रूवाईची एक किनार 
लाभलेली असते. आई 
असल्यावर प्रत्येक 

स्त्रीला माहेराची ओढही असते. परंतु जेंव्हा माहेरात 
आई नसते. व ती कधीच परत न येणाऱ्या वाटेने 
गेलेली असते. तेंव्हा मात्र त्या माहेरपणाचा काहीच 
सोस वाटत नाही. त्या माहेराची तेवढी ओढही वाटत 
नाही. अशाच काहीशा भावना कवयित्री गीतांजली 
सुकळकर यांनी आपल्या कवितेतून व्यक्त केल्या 
आहेत. त्या आपल्या "माय माऊली या कवितेत 
म्हणतात , 
माय माऊली जातसे दूर 
आता तुटले संपले माहेर 
आज अंतरली माय माऊली 
दूर जातसे जीवाची साऊली 
 कवयित्रीच्या आईचे निधन झाले आहे. व त्यावेळच्या 
कवयित्रीच्या मनातील भावना वरील ओळींमधून 
व्यक्त होत आहेत. कवयित्री म्हणतात, माझी माऊली 
आता दूर जात आहे. ती यापुढे कधीच दिसणार नाही. 
व तिच्या जाण्याने जणू आता माहेर तुटले आहे संपले 

आहे. ती माझ्या जीवाची साऊली  होती. तीच साऊली 
आता माझ्यापासून अंतरली आहे. म्हणजेच दुरावली 
आहे. पुढील ओळींमध्ये कवयित्री लिहितात, 
डोळे पुसाया उरला ना पदर 
कसा आवरू नयनी पाझर 
माय मी शोधू कुठे कौतुक 
जरातारी पदरात उघडीच लेक 
प्रत्येक मुलीसाठी तिची आई सर्वस्व असते. लेकीच्या 
प्रत्येक सुखदुःखांमध्ये आई सहभागी असते. जशी 
आनंदामध्ये आई कौतुक करते. तशीच दुःखामध्ये 
ही धीर देते. परंतु एकदा का आई गेली की पाठीवरती 
धीराचा हात देणारे दुसरे कुणीच नसते. त्यामुळे 
कवयित्रीला असे वाटते की आईचा पदर आता त्यांना 
सावरायला त्यांच्या जवळ नाही. व कौतुकाची थाप 
द्यायला ही आई येणार नाही. कवयित्री कडे सारे 
काही आहे. परंतु अंगावरती जरतारी साडी असूनही 
आईविना कवयित्रीला उघडेपणा, पोरकेपणा 
जाणवतो. कारण आईची माया तिचे प्रेम त्यांच्यापासून 
आता कायमचे दुरावले आहे. कवयित्री एका कवितेत 
म्हणतात, 
मायबाई लेक मी तुझी 
वाढवीन सदा ही कीर्ती तुझी 
सर्वांनी सुंदर 
  प्रत्येक आईची एकच इच्छा असते ती म्हणजे तिला 
आपल्या लेकीचं सर्व सुख अपेक्षित असते. लेकीला 
सुख समृद्धी व प्रसिद्धी सार काही लाभाव तिचा 
नावलौकिक सर्वत्र व्हावा हीच एक आशा प्रत्येक 
आईच्या मनी असते. व ती पूर्ण करण्याचे आश्वासन 

कवयित्री आईला देते आहेत. आई कशी असते हे 
सांगताना कवयित्री म्हणतात, 
आई असते सदाही आई 
मॅडम असो किंवा बाई 
आई नसते काळी -गोरी 
बाळा असते सर्वांहून प्यार 
विश्वाहूनही ते रूप मनोहर 

सर्वांहूनी ते असते सुंदर 
तिच्यासारखे नसते कोणी 
 कवयित्री म्हणतात आई कशीही असो ,सुशिक्षित 
असो ,अडाणी असो, एखाद्या उच्च पदावर नोकरी 
करणारी असो, ती गोरी असो किंवा काळी असो ती 
कशीही असली तरी तिच्या बाळाला सर्वात प्रिय 
असते. त्याच्यासाठी साऱ्या विश्वाहुन तिचे रूप सुंदर 
असते. त्याला ते सर्वाहूनही प्रिय आणि मनोहर वाटते. 
व तिच्यासारखी त्या बाळाला दुसरं कुणीच माया लावू 
शकत नाही.अशी माया लावणारी प्रेमळ आई जेंव्हा 
सोडून जाते, तेंव्हा कवयित्री म्हणतात, 
विश्व दाविलेस त ू
जीव लावून पणाला 
काय हरवले माझ े
सांगू आता कुणाला? 
 प्रत्येक आई जेंव्हा बाळाला जन्म देते. तेंव्हा तो फक्त 
बाळाचा जन्म नसतो. तो त्या आईचा पुनर्जन्म असतो. 
स्वतःचा जीव धोक्यात घालून आई बाळाला जन्म 
देते. त्यामुळे कवयित्री म्हणतात की स्वतःचा जीव 
पणाला लावून तू मला हे जग दाखविले. व तुझ्या 
जाण्याने माझे काय हरवले आहे हे मी आता कुणाला 
सांगू? आई गेल्यानंतर कवयित्री जेंव्हा माहेरी जातात 
तेंव्हा जशी आई सामोरी यायची तसे आता कोण 
येईल ?ही भावना पुढील ओळीतून कवयित्री व्यक्त 
करतात. 
लेकी उत्तराया लिंबलोण 
येईल आता सामोरे कोण? 
रहा बाई दिवस तरी दोन 

आता मज म्हणेल माते कोण? 
लेक माहेरी आली की, तिच्यावर भाकर -तुकडा 
ओवाळून टाकण्याची एक पद्धत ग्रामीण भागात आहे. 
यामुळे वाईट नजर उतरवली जाते असा एक समज 
आहे. त्यामागे आईची माया असते. ते लिंब लोन आई 
गेल्यानंतर कोण उतरील,तसेच लेकीने आल्यावर 
दोन-चार दिवस राहावं असं आईला वाटतं .परंतु 
आई गेल्यानंतर आणखी दोन दिवस राहा असं आता 
कोण म्हणेल ?ही व्याकुळ भावना कवयित्रीने वरील 
ओळींमधून व्यक्त केली आहे. आईच्या अंत्यसंमयी 
सारे घर सख्या- सोयऱ्यांनी भरलेले आहे. तिच्या 
शेवटच्या भेटीसाठी सर्व आले आहेत. याविषयी वर्णन 
करतांना कवयित्री म्हणतात, 
 सख्या सोयऱ्यांनी भरे अंगण 
मायबाई साठी आले कोण -कोण 
उंबऱ्याशी मिळताही पाऊल े
हृदयी दाटले दु:खही फुटल े
  आईच्या अंत्यसंमयी सारे घर पाहुण्यांनी भरले आहे. 
परंतु त्यांच्या स्वागताला त्यांच्या आदरातिथ्याला  
आईचा आता राहिली नाही. अतिशय काळजाला 
भिडणारी भावना कवयित्रीने व्यक्त केली आहे. 
अशाप्रकारे कवयित्रीने आपल्या काही कवितांमधून 
आई व आईच्या विना माहेर याविषयीचे मानवी हृदय          
हेलावून टाकणारे वर्णन केले आहे. 
त्यांच्या या कविता म्हणजे आई मुलीच्या सुंदर 
नात्याचे, माहेराचे महत्त्व सांगणाऱ्या जणू काही 
हृदयस्पर्शी भावनाच आहेत. 
 (लेखिका मराठी साहित्याच्या अभ्यासिका)

प्रा .सौ. शारदा वानखेडे 
संपर्क  क्र. 9823066606

आधुनिक केसरी 

आजच्या तरुणाईकडे पाहत असताना, असे अनुभवास येत ेकी, आज जे पालक आहते त्यांच्या पिढीला बारावीची 
परीक्षा झाली, कॉलेज ला गलेो की आपण तरुण झाल्यासारखे वाटायचे, पण आजच्या पिढीला पाचवीत गले्यावरच 
तरुण झाल्यासारखे वाटत.े  आजच्या मुलांना आता आपण खूप मोठे झालो, आई-वडिलांची गरज नाही. 

भरकटलेली तरुणाई 

मित्र मैत्रिणी म्हणजेच सगळं काही, हातात मोबाईल 
म्हणजे जग ताब्यात, शाळेत जायला गाडी, प्रत्येकाला 
अभ्यासासाठी लावलेला क्लास, असा सगळा थाट 
असताना, मुलांचीच मानसिकता बिघडते, मुलांनाच टेंशन 
येतं, मुलांनाच डिप्रेशन येतं? यात पालकांची मानसिकता, 
त्यांचे टेंशन याबाबत विचार करायला मुलांकडे वेळ सुद्धा 
नाही,आणि त्याची जाणीवही नाही.   आज जे पालक आहेत 
त्यांनी आईवडिलांची मर्जी सांभाळत, आई वडील करत 
असलेल्या कामात हातभार लावत, स्वतःचे मन मारत 
अभ्यास केला, प्रसंगी स्वतः कमी पणा घेतला, पण आई 
वडिलांचा सन्मान कमी होऊ दिला नाही. स्वतःच्या इच्छा 
कवडीमोल ठरवून, आई वडिलांचे मन जपले, शिक्षण 
घेतले, अतोनात कष्ट केले, प्रत्येक गोष्टीत तडजोड केली,  
पैश्यापेक्षा नात्यांना अधिक किंमत दिली, तेंव्हा त्यांचे 
जीवन यशस्वी झाले. पण जेव्हा ते पालकत्वाच्या भूमिकेत 
आले त्यावेळेसही त्यांनाच तडजोड करावी 
लागली, स्वतःच्या इच्छा बाजूला ठेवून 
मुलांची स्वप्ने पूर्ण करण्यासाठी 
कष्टावे लागले, मुलांची मन 
जपून वागावे बोलावे लागले, 
मुलांच्या अपेक्षा पूर्ण 
करण्यासाठी रात्रंदिवस 
कष्टावे लागले. परंतु 
याची जाणीव मुलांना 
मात्र अजिबात नाही 
या यातना अधिक 
त्रासदायक वाटतात 
पालकांना. आजच्या 
मुलांसाठी शाळेची प्रचंड 
फी भरली, नामांकित क्लास 
लावला, हवे तेथे- हवे तेंव्हा 
फिरायला घेऊन गेलो, महिन्यातून एकदा 
हॉटेलिंग झाले, की आजच्या मुलांना असे वाटते 
माझ्या आई वडिलांकडे खूप पैसा आहे, मी शिक्षण घेताना 
कष्ट नाही केले तरी चालतील ते हवे तेवढे पैसे भरतील 
आणि मला व्यावसायिक शिक्षणाचा मार्ग खुला करून 
देतील. त्याचबरोबर सतत मित्रांसोबत बाहेर खाणे, पार्टी 
करणे, मोबाईलचा अति वापर, वाढदिवस रस्त्यावर 
उतरून साजरा करणे, बेजबाबदार वर्तन करणे, मौज मजा 
करण्याला विश्व मानून जगत राहणे, असे वर्तन तरुणाईचे 
पाहायला मिळते. त्याचबरोबर शिक्षणात अपयश आलं की, 
स्वतःच मानसिक त्रास करून घ्यायचा, आणि पालकांचा 
तणाव वाढवायचा,  पालकांना दोषी मानायचं, त्यांचा 

रागराग करायचा, 
अशी काहीशी 
वाटचाल सध्याच्या 
तरुणाईची सुरू 
असल्याचे दिसून 
येते. याउलट 
पालकांनी स्वतः 

यशस्वी होण्यासाठी 
कष्ट करा व यशस्वी 

झाल्यावर मुलांना यशस्वी 
करण्यासाठी पण स्वतःच 

कष्ट करा हे चित्र प्रत्येक घरोघरी 
दिसून येत आहे.      आजच्या तरुणाईला 

वेळ निघून गेल्यावर प्रत्येक गोष्टीची किंमत कळते, उदा.
आई वडील, शिक्षण, संस्कार इ. याचाच सर्वात जास्त त्रास 
पालकांना होत असतो. म्हणून पालक सतत सांगत असतात 
की, बाळांनो वेळेलाच सावध व्हा, आपला खरा मित्र 
ओळखा, डोळे उघडून जगाकडे पहा, आकर्षणाच्या मागे 
धावून स्वतःचे आयुष्य भरकटू देऊ नका, आजचे वाटणारे 
क्षणिक सुख उद्यासाठी नरक यातना ठरू शकतात याचा 
गांभीर्याने विचार करा. एवढीच पालकांची माफक अपेक्षा 
असते आणि त्यातच खरे मुलांचे हित असते. आज मुलगा 
मुलगी प्रेमाच्या नावाखाली आकर्षणाला बळी पडतात,  

वाम मार्गाला जाऊन स्वतःच स्वतःसाठी संकटाचे जाळे 
तयार करतात. उदा-एका मुलीला कॉलेज कॅन्टीन च्या 
कट्ट्यावर बसण्यासाठी मुलाने स्वतःच्या रुमालाने जागा 
स्वछ करून दिली, तिच्या साठी एखाद्या मुलासोबत भांडण 
केले, कारण नसताना दहाच रुपयांची कॅटबरी दिली तर तो 
मुलगा त्या मुलीसाठी जीव की प्राण ठरतो, त्याच्यासाठी 
ती सर्वस्व पणाला लावायची तयारी दाखवते,त्याच्यासाठी 
आई वडिलांशी भांडते, त्यांचा द्वेष करते, बंडखोर बनून 
उलट उत्तरे देते, पण ज्या आई वडिलांनी तिच्यासाठी 
स्वतःच संपूर्ण आयुष्य खर्ची घातलं याची जराही किंमत 
मुलीला त्यावेळी वाटत नाही. मुले-मुली आईवडिलांच्या 
सुखासाठी स्वतःच्या मर्यादा पाळू शकत नाही हेच भीषण 
वास्तव आहे. तरुणाईने मोबाईल, मित्र मैत्रिणी यांना 
आयुष्य बनविण्यापेक्षा आणि पालकांनी स्वतःच्या स्टेटस 
ला अधिक महत्व देण्यापेक्षा आपल्या घरातील व्यक्तींचा 
आदर केला पाहिजे त्यांना अधिक महत्व दिले पाहिजे. 
प्रत्येक गोष्ट आपण आनंदासाठी करत असतो पण योग्य 
विचारांची, संस्कारची जोड देता येत नाही म्हणून दुःख 
भोगावे लागते. म्हणून जगा आणि जगू द्या ही वृत्ती ठेवली तर   
"आनंदाचे डोही, आनंद तरंग | 
आनंदचि अंग, आनंदाचे ||" 
 या संत तुकाराम महाराजांच्या अभंगाचा प्रत्यय प्रत्येकाला 
अनुभवता येईल. 

तपृ्ती नितीन तोडकर 
संपर्क  क्र. 9322506052

एकूण ३१ विभागातून एसटीचे कामकाज केले जाते त्याचप्रमाणे 
आंतरराज्यीय  सेवा देखील पुरवली जातेय. कर्नाटक, गोवा, आंध्रप्रदेश, तेलंगणा, 
गुजरात, मध्यप्रदेश या राज्यात आज एसटी पोहचली आहे. राज्यातील कोट्यवधी 
प्रवाशांच्या लाडक्या लालपरीने काळानुसार कात टाकली असून, अनेक बदलही 
केले आहेत. लालपरीपासून हिरकणी, शिवनेरी, शिवशाही आता विठाई असा 
एसटीचा चेहरामोहरा बदलत गेला आहे. एसटी म्हणजे केवळ प्रवाशांची वाहतूक 
एव्हढेच मर्यादित नसून एसटीने सातत्याने सामाजिक बांधिलकी जपली आहे. 
राज्यावर आलेल्या भूकंप,  दुष्काळ यासारख्या नैसर्गिक आपत्तीत एसटीने 
नेहमीच मदतीचा हात पुढे केला आहे. मुलींना शिक्षणाच्या प्रवाहात राहता यावे 
यासाठी एसटीने पुढाकार घेत प्रवासात सवलती दिल्या आहेत. खेड्यापासून 
शाळा कॉलेजमध्ये जाण्यासाठी विद्यार्थ्यांचे हक्काचे वाहन म्हणजे एसटीच. 
ग्रामीण भागातील करोडो विद्यार्थ्यांचे शिक्षण केवळ एसटीमुळेच पूर्ण होऊ 
शकले.  म्हणूनच राज्यातील करोडो प्रवाशांच्या मनात एसटी विषयी आदराची 
भावना आहे. एसटी म्हणजे ग्रामीण भागासाठी वरदानच आहे. ग्रामीण भागात 
आजही एसटी हेच दळणवळणाचे प्रमुख साधन आहे. जनतेचा प्रवास सुखकर 
व्हावा, प्रवाशांना तत्पर आणि वक्तशीर सेवा मिळावी यासाठी एसटीचे कर्मचारी 
झटत असतात पण गेल्या काही वर्षांपासून एसटी महामंडळ तोट्यात असल्याने 
एसटी कर्मचाऱ्यांचे भवितव्य अंधकारात बुडाले आहे. गेल्या अनेक वर्षांपासून 
एसटी महामंडळ तोट्यात आहे त्यामुळे महामंडळाने  नवीन कर्मचाऱ्यांची  भरती 
केलेली  नाही. कंत्राटी पदे भरून एसटीचे खाजगीकरण करण्याचा अट्टाहास केला 
जात आहे त्यामुळे कर्मचारी आणि महामंडळ यांच्यातील वाद विकोपाला गेला 
आहे या वादात प्रवाशी मात्र भरडले जात आहेत म्हणूनच सरकारने एसटीच्या 
खाजगिकरणाचा अट्टाहास सोडून एसटीला सशक्त करण्यासाठी प्रयत्न करायला 
हवेत. कंत्राटी ऐवजी कायमस्वरूपी कर्मचारी नेमून त्यांना इतर शासकीय 
कर्मचाऱ्यांप्रमाणे वेतन आणि सुविधा दिल्यास महामंडळाला पुन्हा सुगीचे दिवस 
येतील. प्रवाशांच्या मनात एसटीविषयी आपुलकीची आणि आदराची भावना आहे. 
सरकारनेही एसटी कडे आपुलकीने पाहिल्यास एसटीला पुन्हा गतवैभव प्राप्त 
होईल.  राज्यातील प्रवाशांच्या मनात मानाचे स्थान असलेल्या एसटीला ७५ व्या 
वाढदिवसाच्या हार्दिक शुभेच्छा! 

 श्याम ठाणेदार, ९९२२५४६२९५

कारण, माणसाने निसर्गात खूप उलथापालथ 
केली आहे, आणि अजूनही त्याचं हे दूष्कृत्यं 
दिवसेंदिवस वाढतच चाललं आहे. या अशा 
दूष्कृत्याला बव्हंशी माणसे कारणीभूत आहेत. 
संपूर्ण जगातीलच ही परिस्थिती आहे. त्यामुळे, 
पर्यावरणाचं संतुलन मोठ्या प्रमाणात बदलले आहे. 
मोठ्या प्रमाणातील औद्योगिकीकरण, केमिकल्सच्या 
कंपन्यांतील दूषित वायूयुक्त केमिकल्सचे रासायनिक 
पाणी नद्यांमध्ये सोडले जाते. त्यांच्या धूरकांड्यांमधून 
निघणारा कार्बन डायऑक्साईडचा धूर शहरातील 
लोकवस्तीच्या भागात पसरला जातो. तसेच, विविध 
प्रकारच्या वाहनांचे प्रदूषणही प्रचंड प्रमाणात वाढले 
आहे. ही प्रदूषित हवा वर अंतराळात जात आहे. 
अंतराळात ओझोन नावाचा वायू असतो.त्याचे 
तर एकावर एक साचत जातात. त्याचे घट्ट आवरण 
म्हणून सूर्याकडून येणाऱ्या उन्हाची तीव्रता १०० 
डिग्री पर्यंत असते,ती उष्णता या ओझोनच्या थरांमुळे 
३०डिग्रीपर्यंत तापमान कमी होऊन सूर्याची उष्णता 
पृथ्वीवर उनाव्दारे येते. पण,अमाप, अमर्याद प्रमाणात 
मोठमोठ्या झाडांची कत्तल बहूतांश जंगलाची 
तोडफोड बरीच माणसे पुर्ण भारतात व जगभरात 
करीत  असल्यामुळे जंगले निष्पर्ण व निर्जल होत 
आहेत. तसेच, रस्त्यावरुन वाहणाऱ्या दोन चाकी 
व चार चाकी वाहनांचे प्रमाण अतिप्रचंड  प्रमाणात 
वाढले आहे. वाहनातून निघणा-या काळ्याभोर धूराचे 
प्रमाणही अतिप्रमाणात वाढले आहे. ही सगळीच वाहने 
प्रदूषण विरहित नसतात. त्यातून निघणाऱ्या काळ्या 
धूरामुळे वातावरणातील शुध्द हवा दूषित होत आहे.ही 
दूषित हवा आकाशात वर वर जात असते. आकाश 

व अंतराळातील मधल्या भागात असणा-या 
ओझोनच्या थरांत ही दूषित हवा वारंवार पसरत 
असल्यामुळे ते थरही पातळ होत चालले आहेत.
परिणामी पृथ्वीला मिळत असणारे सुरक्षित कवचाचे 
आवरण कमकुवत होत चालले आहे.त्याचाच परिणाम 
पृथ्वीच्या तापमान वाढीवर होतो आहे. दहा वर्षापूर्वी 
पृथ्वीवरील सूर्याच्या उष्णतेचे तापमान दहा वर्षापूर्वी 
३५ डिग्री होते. ते पाच वर्षांपूर्वी ४० डिग्री झाले. ते 
गेल्यावर्षी ४५ डिग्री झाले. आता, २०२७ साली ते 
५०डिग्री झाले तर आश्चर्य वाटायला नको.कारण, 
त्यामुळे, पृथ्वीचे पर्यावरण संतुलन खूप प्रमाणात 
अस्थिर झाल्यामुळे व वातावरणातील बदलांमुळे 
सर्व ऋतुमानातही खूप बदल झाला आहे. त्यांचा 
परिणाम उन्हाळा, पावसाळा व हिवाळा या ऋतूंवर 
खूप प्रमाणात परिणाम झाल्यामुळे, पिकांवरही त्याचा 
खूप परिणाम झाला आहे. म्हणून, पाऊस ऋतूनुसार 
न पडता केव्हाही पडू लागला आहे. सन २०२२ 
सालापासून तर पाऊस बारमाही झाल्यासारखा झाला 
आहे. तसेच, चालू २०२३या वर्षी  तर जानेवारीपासून 
गारांचाच पाऊस सुरु झाला आहे. माहे एप्रिलच्या 
तीस पैकी एकवीस दिवस फक्त गारांचाच पाऊस 
महाराष्ट्रभर झालेला आहे. काही ठिकाणी तर मोठ्या 
लिंबाएवढा गारांचा पाऊस झालेला आहे. हा सर्व 
बदल पर्यावरण संतुलन बदलल्यामुळे झाला आहे. 
असे जर झाले तर संपूर्ण जगात फक्त उन्हाळा ऋतूच 
किंवा पावसाळा ऋतूच शिल्लक राहिल. तसेच, 
त्यानंतर जी परिस्थिती उदभवेल तिला सर्वस्वी 
जबाबदार निसर्गात प्रचंड  उलथापालथ करणारी, 
आणि अतिप्रमाणात प्रदूषण करणारी माणसे जबाबदार 

असतील.त्यासाठी,तुमच्या पूढच्या पिढ्या तुम्हाला 
कधीही माफ करणार नाहीत,एवढं लक्षात ठेवा.
ही बाब अत्यंत गांभीर्याने लक्षात घ्या.त्यावरचसर्व 
जगाचे श्वास आणि जीवन अवलंबून आहे.जगाला 
तारायचं! का मारायचं!हे अशा लोकांनी आत्मियतेने 
लक्षात घेतलं पाहिजे. अन्यथा,अशा दूष्ट,राक्षसी 
दूष्कृत्य करणा-या लोकांना कधीच मानवजन्म 
मिळणार नाही.राक्षससुध्दा वर्षानुवर्षे तपश्चर्या 
करुन देवांकडून वरदान प्राप्त करुन घेत असत. त्या 

वरदानाचा गैरवापर करुन ऋषीमुनींना व सामान्य 
लोकांना जर राक्षस खूप त्रास देवू लागले तर वरदान 
देणारे देव धर्माच्या रक्षणासाठी त्या राक्षसांचा वध 
करीत असत, आणि सामाजिक समतोल ठेवत असत.
पण, आता कलियुगातील माणसं! तपश्चर्या तर  दूरच 
राहिली, मेहनतीने कष्ट करायलाही तयार नाहीत. 
लोकांना फसवून गोड आमीष दाखवून लाखो रुपये 
कसे उकळता येतील हे पाहत आहेत. त्यात सायबर 
फसवणूकीची प्रकरणे तर खूप वाढत चालली आहेत. 

थोडक्यात काय तर सर्वच क्षेत्रात माणसाची मनोवृत्ती 
बदलत चालली आहे. भारत हा कृषिप्रधान देश आहे 
म्हणतात तर, मग इथं शेतक-यांच्या हिताच्या  
दृष्टीने आत्तापर्यंत किती योजना राबविल्या गेल्या 
आहेत आणि किती शेतकऱ्यांना त्याचा  लाभ 
मिळालेला आहे. तर त्याचं उत्तर नगण्य असं आहे. 
भारत देश स्वतंत्र झाल्यानंतर ६५ ते ७० वर्षांच्या 
कालावधीत विशेष स्वरूपाच्या कोणत्याही योजनांचा 
भरीव असा लाभ देशात शेतक-यांना झालेला नाही. 
मा.पंतप्रधान नरेंद्र मोदीजी पंतप्रधान झाल्यापासून 
शेतकऱ्यांना विविध योजनांद्वारे कर्ज व अनुदानाचा 
लाभ मिळत आहे. पण, कोरोना लाॅकडाऊनच्या दोन  
वर्षांच्या कालावधीत तसेच, गतवर्षीपासून याही वर्षी 
२०२३ मध्येही पावसाचे प्रमाण आणि गारपीटीचे 
प्रमाण खूपच वाढल्यामुळे, याशिवाय हा पाऊस 
कोणत्याही ऋतूत पडत असल्यामुळे सर्वच 
शेतकऱ्यांचे अतोनात नुकसान झालेले आहे व होत 
आहे. ही सगळीच परिस्थिती थांबण्यासाठी पर्यावरण 
संतुलन स्थिर ठेवणे माणसांच्या व निसर्गाच्या 
जिविताच्या दृष्टीने खूप खूपच आवश्यक आहे. 
पर्यावरण संतुलन स्थिर राहिले तरच, या 
पृथ्वीतलावरील सर्व जीवसृष्टी, निसर्गसृष्टी व 
मानवसृष्टी जिवंत राहील. त्यासाठी, जंगलाची, 
वृक्षांची कटाई पुर्णपणे बंद झाली पाहिजे. जगातील 
लाखो करोडो दोन चाकी, चारचाकी वाहनांपासून 
होणारे घातक प्रदूषण पुर्णपणे बंद झाले पाहिजे. तरच, 
सगळ्यांना मोकळा श्वास घेता येईल. त्यानंतरच सर्व 
जगाला निसर्गसंपदा सृष्टीसंपदा आणि माणसाला 
उत्कृष्ट आरोग्य संपदा प्राप्त होईल. 

आधुनिक केसरी 

 जागा हो माणसा! जागा हो! काळ वैऱ्याचा आह ेजागा हो! निद्रीस्त माणसा! जागा हो! ऐषोरामी माणसा! जागा हो! सुखलोलुप माणसा जागा हो! तझु्या जीवन मरणाचा प्रश्न आह.े तझुा काळ 
तलुा मारायला टपला आह,े आणि त ूतझु्याच धुंदीत मग्न आहसे. माणसा! इतका कसा बेखबर, बेभान होऊन त ूवागतो आहसे. ज्या पशैांच्या मस्तीवर त ूएवढा मस्तवाल झाला आहसे. तो 
पसैाच तझु्या नाशास कारणीभूत ठरतो आह.े तसेच , त्यामुळे निष्पाप गोरगरीब जनतचेंही प्रचंड नुकसान झाले आह,े आणि होत आह.े ह ेअसं लिहिण्याचं कारण म्हणजे, दिवसेंदिवस 
निसर्गात आणि वातावरणात जो बदल होत चालला आह,ेत्याला माणूसच कारणीभूत आह.े

 जर पर्यावरण वाचवाल तरच सुखाने जगाल

मधुकर ए. निलेगावकर 
संपर्क  क्र. ९४२१३७५६९१

आधुनिक केसरी 

भारतीय संस्कृ तीत प्रत्येक झाडांना आगळेवेगळे स्थान व महत्त्व आह.े
त्यात वटवृक्ष म्हणजे मायेची सावली व शांतीचे प्रतीक आह.ेवटपौर्णिमेला 
भारतीय संस्कृ तीत अत्यंत महत्त्वाचे स्थान आह.ेसावित्री ह ेभारतीय संस्कृ तीत 
एक ऐतिहासिक पात्र मानले जात.े सावित्री म्हणजे वेद माता गायत्री आणि 
सरस्वती. वटवृक्ष एक विशालकाय वृक्ष आह.े ज्यामध्ये त्या झाडाची जटा 
लटकत असतात. यालाच सावित्री देवी मानले जात.े

वटपौर्णिमेचे औचित्य साधून दरवर्षी 
भारतात व्हावे वृक्षारोपण आधुनिक केसरी 

 या जगातील सर्वात उंच शिखर फक्त, महिलेला म्हटले गलेे आह.े ह,े वास्तव सत्य आह े
म्हणूनच आजची महिला प्रत्येक क्षेत्रात पढु ेगलेी आह ेव परुूषांच्या खांद्याला, खादा लावून 
कार्य करीत आह.े एक वेळचे त ेकाम परुूषाला करणे जमत नाही तचे काम  आजची  महिला 
करुन दाखवत आह ेह ेसर्व  ही तिच्यात असलेली हिमंत, मेहनत, धाडस व शिक्षण आह.े 

महिलांचा सन्मान होतो ? 

म्हणून ती आज संक्षम बणली आहे तेही क्रांतिज्योती 
सावित्रीआई फुले मुळे, छत्रपती शिवाजी महाराजांमुळे, डॉक्टर 
बाबासाहेब आंबेडकर यांच्या मुळे, क्रांतिसूर्य महात्मा ज्योतिबा 
फुले मुळे तसेच होऊन गेलेल्या सर्व महाविभूतींमुळे आज तीची 
जगात ओळख निर्माण  झालेली आहे पण, खरच पाहिजे त्या 
प्रमाणात तीचा सन्मान केला जातो का..? तिची कदर केली जाते 
का. .? तिने केलेल्या  कष्टाची कदर केली जाते का. .?.याच 
मातीत जन्माला आलेली लेक शिक्षण घेऊन  आज तिची   सर्वोच्च 
पदावर निवड झाली  असून  सुद्धा  एखाद्या शुभ प्रसंगी त्या 
सोहळ्यात  आदरपूर्वक  सन्मान दिला जातो का. .? असे अनेक 
प्रश्न आज निर्माण होत आहेत तसेच  महिलांच्या विषयी सुध्दा 
अनेकांच्या मुखातून बाहेर निघताना ऐकायला मिळत आहेत 
हीच सर्वात मोठी शोकांतिका आहे तसेच महिला जातीचा 
अपमान केला जात आहे. 

मी एक महिला होण्याच्या नात्याने अशी घटना 
घडत असताना बघून तसेच वाचतांना अक्षरशः  
डोळ्यात अश्रू मावत नाही  यासाठी जबाबदार 
कोण असावा असे अनेक प्रश्न निर्माण होत 
आहेत. जर देशाच्या राजधानीत सर्वोच्च 
पदावर असलेल्या राष्टपती महोदय द्रोपदी 
मूर्मू यांचा सन्मान केला जात नसेल तर या 
देशातील महिलांचा खरच सन्मान केला 
जाईल का. ..? कोण देईल त्यांना सन्मान व 
आदर...? असा एकही दिवस खाली जात नाही 
की,महिलांचा अपमान होत नाही,महिलांवर 
वाढत असलेले अत्याचार , बलात्कार,  
हुंड्यासाठी तिचा छळ केला जातो, भृणहत्येचे 
वाढते प्रमाण एवढेच नाही तर कित्येक मुली, 
महिला रोज बेपत्ता होण्याचे प्रमाण दैनदिन 
वाढत आहेत मग कुठे आहे महिलांचा सन्मान 
आणि कुठे आहे महिलांसाठी सुरक्षा आज रक्षक 
सुद्धा भक्षक बणत आहे. आजही बघायला 
मिळत आहे.     असे जर होत राहिले तर...मुलगी 
वाचवा, मुलगी शिकवा, मुलगी घडवा आणि 
मुलीचे रक्षण करून तिला आदरपूर्वक सन्मान 
द्या हे सर्व महिलांसाठी  बोलण्यातच ठेवण्यापेक्षा 
जर...प्रत्येक्षात करून दाखवले असते तर. 
आज राजधानीत राष्ट्रपती महोदयांसोबत 
असे झाले नसते. एका काळात  विधवा 
महिलांना अशुभ मानल्या जात होते तीला 
कोणत्याही कार्यक्रमात स्थान दिल्या जात नव्हते 

पण,क्रांतिज्योती सावित्रीआई फुले मुळे आज ती शिक्षण घेऊन 
सर्वोच्च पदावर पोहचली एक महिला होण्याचा मान तीने आपल्या 
कर्तुत्वाने जगाला करून दाखवून‌ दिले आज ती कशी काय 
आजच्या विज्ञान युगात अशुभ होऊ शकते...? मागे एकदा विधवा 
महिलांवर मी लेख लिहिली होती की, "विधवेचा काम करण्यास 
चालतो छटा पण,तिच्या उपस्थितीत लागतो म्हणे बटा" आज 
हे सत्य झाले घरी होणारे कार्यक्रम हे वेगळे आहेत पण,  संसद 
भवनाच्या उद्घाटन सोहळ्यात सर्वोच्च पदावर असलेल्या भारत 
देशाच्या दुसऱ्या महिला  राष्ट्रपती मा.  द्रौपदी मूर्मू यांना बोलवले 

गेले नाही. हा फार मोठा अपमान आहे हा राष्ट्रपती 
द्रोपदी मूर्मू यांचा तर अपमान आहेच सोबत क्रांतिज्योती 
सावित्रीआई फुले तसेच सर्व महिला जातीचा आणि 
होऊन गेलेल्या सर्व  महाविभूतींचा अपमान  आहे. 

म्हणजेच आजही कुठेतरी जातीपातीचा भेदभाव 
केला जात आहे कोणीही नाकारु शकत नाही. या 
विषयावर अनेक जण आपआपले मत व्यक्त 
करत आहेत पण, समोर काय होणार आहे या 
विषयी कोणालाही माहीत नाही. यात एक गोष्ट 
जास्त महत्वाची आहे ती म्हणजेच उद्या येणाऱ्या 
भावी पिढीला जर...कोणी विचारले की, संसद 

भवनाच्या उद्घाटन सोहळ्यात कोण, कोण 
उपस्थित होते तर..ते,काय उत्तर देणार..? आज 
सर्वोच्च पदावर निवड  असलेल्या महिला राष्ट्रपती 
द्रौपदी मूर्मू त्यावेळी का म्हणून  उपस्थित नव्हत्या 

ही घटना    येणाऱ्या भावी पिढीला  खूप विचार 
करायला लावणारी  आहे. एवढे होऊन सुद्धा  संसद 
भवनाच्या उद्घाटन सोहळ्यात उपस्थित नसताना 
सुध्दा   राष्टपती महोदयांनी शुभेच्छा दिल्या आहेत. हे 
त्यांचे मोठेपणा आहेत.  पण,समोर मात्र महिलांच्या 

विषयी खूप काही विचीत्र घडणार आहे आहे हे मात्र 
खरं आहे. कारण आज सर्वोच्च पदावर असलेल्या 
राष्ट्रपती द्रोपदी मूर्मू ह्या, भारत  देशातील प्रत्येक  महिला 
जातीसाठी आधार होत्या म्हणून जेव्हा त्यांची राष्टपती 
पदावर शपत घेतली   तेव्हा, आदिवासी समाजसोबतच 
प्रत्येक     जातीधर्मातून त्यांना शुभेच्छा दिल्या गेले 
पण,आता मात्र राष्टपतीला आदरपूर्वक सन्मान दिला 
जात नसेल तर. .उद्याच्या दिवशी महिलांकडे बघण्याचा 
दृष्टिकोन  खूप   बदलू शकतो. त्यांची  वेळोवेळी  हिंमत 
वाढू शकते. म्हणून आतातरी समोर असे न होता 
महिलांचा सन्मान व्हायला  पाहिजे. तसेच महिलांनी 
सुद्धा  जागे होणे अत्यंत काळाची गरज आहे. 

हिंदु पुराणात ब्रम्हा, विष्णू आणि महेश हे वटवृक्षात राहतात 
असे मानले जाते. या झाडांच्या मुळामध्ये ब्रम्हा, मध्यभागी  विष्णू 
आणि वरच्या भागात शिव आहे. म्हणून या झाडाच्या पुजेला 
अत्यंत महत्व आहे. कारण वटवृक्षाच्या पुजेने साक्षात ब्रम्हा, 
विष्णू आणि महेश यांचे दर्शन होते. त्यामुळे आज आपल्याला 
अशाच वृक्षांची नितांत गरज आहे. यावरून स्पष्ट होते की वटवृक्ष 
एक दैवी शक्तीचे प्रतीक आहेच हे आपल्याला पुराण सुध्दा 
सांगते. परंतू आज मानवाचा व संपूर्ण जीवजंतूच्या कल्याणासाठी 
व जीवनमरणाचा प्रश्न ऑक्सिजनवर येवुन ठेपला आहे. कारण 
आपण जेवढे वटवृक्ष लावू तेवढीच ऑक्सिजनमध्ये मोठ्या 
प्रमाणात वाढ होवून मानव, पशुपक्षी व पृथ्वीतलावरील संपूर्ण 
सृष्टीत आल्हाददायक वातावरणात निर्माण होण्यास मोठी 
मदत होईल.आज आपण लक्षात ठेवले पाहिजे की प्रत्येक 
झाडात,पानात, फुलात, मुळात, फळात देवी-देवतांचा वास 
आहे.त्यामुळेच आपण आज या धरतीवर सुखरूप आहोत व 
मोकळा श्वास घेऊ शकतो.परंतु वृक्ष तोड किंवा जंगल तोड 
वेळीच थांबली नाही तर पृथ्वीतलावरील संपूर्ण जीव सृष्टीचा 
विनाश कोणीही रोखू शकणार नाही हे सुद्धा कटु सत्य आहे.
त्यामुळे प्रत्येक सणाला, वाढदिवसाला, लग्न कार्यक्रम किंवा 
कोणतेही शुभ कार्य या दिवसाला वृक्ष लागवड व्हायलाच हवी.
वटपौर्णिमेप्रमाणे ज्या -ज्या वृक्षांचे 365 दिवसांमध्ये सन येतात 
त्या दिवसाला त्या-त्या वृक्षाचे वृक्षारोपण करून आगळावेगळा 
उपक्रम राबवायला हवा.तुळशी विवाहाच्या दिवशी तुळशीचे 
सुध्दा वृक्षारोपण व्हायला हवे.असे जर झाले तर देशात लाखोंच्या 
संख्येने वृक्ष लागवड होईल व ऑक्सिजनची मात्रा वाढविण्यास 
मोठी मदत होईल.आपण जगात किंवा भारतात जी काही औषधे 
पहातो ती कोणतीही असो उदाहरणार्थ ऍलोपॅथिक, आयुर्वेदिक, 
होमिओपॅथिक किंवा जडी-बुटी या ज्या औषधी तयार होतात 
त्या संपूर्ण वनस्पती पासुनच तयार होतात.त्यामुळे वृक्ष लागवड 
काळाची गरज आहे.सावित्री आणि सत्यवान यांची कथा अनेक 
पुराणांमध्ये पहायला मिळते.नारद मुनी सावित्रीला सत्यवानशी 
लग्न न करण्याचा सल्ला देते.कारण सत्यवान यांचे जीवन 
काही काळापर्यंत मर्यादित असते.परंतु सावित्री नारदमुनीला न 
जुमानता सत्यवानशी लग्न करते.तीला पतीच्या मृत्यूची तारीख 

व वेळ माहीत असते.अशा परिस्थितीत शिल्लक रहालेल्या 
दिवसात सावित्री कठोर तपश्चर्या करते.परिणामत: आपल्या 
पतीला मृत्यूच्या खाईतून बाहेर काढते.यामागे वटवृक्षाची लीला 
असते.कारण वटवृक्षांमध्ये ब्रम्हा, विष्णू आणि महेश यांचा वास 
आहे हे सावित्रीला तपश्चर्ये दरम्यान लक्षात आले व सावित्रीच्या 
मदतीसाठी स्वयंम ब्रम्हा, विष्णू आणि महेश प्रगट होतात व 
सावित्रीची मनोकामना पूर्ण होते.हे आपल्याला पुराणात सांगीतले 
आहे.त्याच अनुषंगाने वटपौर्णिमेला वडाच्या झाडाची पूजा 
करून महिला सुख-समृध्दीची आराधना करतात व वटवृक्षाच्या 
रूपात विराजमान असलेले ब्रम्हा, विष्णू आणि महेश व सावित्री 
यांचे साक्षात दर्शन घेऊन महिला स्वतःला धन्य मानतात कारण 
सत्यवानाला वाचवीण्यासाठी सावित्रीने वटवृक्षाचा सहारा 
घेतला व वटवृक्षाने सावित्रीला सत्यवानाला वाचविले सुध्दा.
आज आपल्याला देशाच्या 135 कोटी जनतेचे प्राण वाचवायचे 
आहे.यासाठी आपल्याला सुध्दा वृक्षलागवडीच्या माध्यमातून 
तपश्चर्या करावीच लागेल.

तेव्हाच आपल्याला मोठ्या प्रमाणात ऑक्सिजनची मात्रा 
मिळण्यास मदत होईल व आपणा सर्वांना वटवृक्षाच्या रूपात 
साक्षात ब्रम्हा, विष्णू आणि महेश व सावित्री यांचे दर्शन होईल.
हि विनाश लीला रोखण्यासाठी मोठ्या प्रमाणात वृक्षलागवड 
करणे गरजेचे आहे.आज वृक्ष म्हणजे दैवी शक्तीच आहे.वड, 
आंबा,आवळा, कडुनिंब,उंबर,केळी, आपट्याचे झाड,बेल,पळस  
इत्यादी सह अनेक झाडांच्या पानांचा,फुलांचा व फळांचा पुजेमध्ये 
वापर करीत असतो. आज स्त्री शक्ती वृक्षांना वाचवीण्यासाठी 
वृक्षांची पुजा अर्चना करीत आहे.तर मनुष्य दुसरीकडे जंगल तोड 
करीत आहे याला कुठेही थांबवायला हवे.पर्यावरण रक्षणासाठी 
1973 मध्ये चिपको आंदोलन करण्यात आले यात मोठ्या 
संख्येने महिलांनी भाग घेवून मोठ्या प्रमाणात वृक्षतोड थांबवीली.
यामागचा उद्देश म्हणजे झाडांना वाचवीने.या आंदोलनामुळे 
शेकडो झाडे, हजारो पक्षी व प्राण्यांची निवासस्थाने वाचली.झाडे 
लावा,झाडे जगवा, निसर्ग सुरक्षित तर आपण सुरक्षित, आपण 
सुरक्षित तर देश सुरक्षित, देश सुरक्षित तर जग सुरक्षित हा मुलमंत्र 
सर्वांनीच अंगीकारला पाहिजे. यामुळे संपूर्ण सृष्टीत प्रफुल्लित 
होईल.

आधुनिक केसरी  

माणूस काय आहार घेतो? कधी उठतो-झोपतो? माणसाची दिनचर्या कशी याह?े यावर माणसाचे शारीरिक स्वास्थ्य अवलंबून असत.े तद्वतच माणूस कोणत ेग्रंथ वाचतो? काय विचार करतो? यावर त्याचे 
मानसिक स्वास्थ्य अवलंबून असत.े कधी कधी तर माणसाचे शारीरिक स्वास्थ्य ठीक असले म्हणजे तो स्वस्थ असेलच असे नाही, कारण त्याचे मानसिक स्वास्थ्य कसे आह(े?) यावरच माणसाचे सर्वांगीण 
स्वास्थ्य कसे आह ेयाचा अंदाज घेता येतो!  याच अनुषंगाने अनेक चितंकांनी, लेखकांनी, कवींनी मानवी मनाला अनन्यसाधारण महत्व दिल्याचे आढळून येत.े त्यासाठी माणसाचे विचार अत्यंत महत्वपूर्ण असून 
आपण कोणत ेग्रंथ आणि मित्र जोपासतो यावर ज्याचे त्याचे सर्वांगीण स्वास्थ्य अवलंबून असत.े  याच संदर्भाने रेव्हरंड डॉ.चॅनिगं मानवी जीवनात ग्रंथ महात्म्य किती मोलाचे आह ेह ेसांगतांना, "उन्नत मनोवृत्तीशी 
नित्य संनिध्यसुखाचा आपल्याला जो लाभ घडतो, त्याचे सारे श्रेय मुख्यत्वेकरून ग्रंथांना आह.े आणि ही बहुमोल संदेशाची जंत्री प्रत्येकाच्या अगदी हातची आह.े 

तकुारामनीती
भाग -56

प्रा.  डॉ. विठ्ठल जायभाये
संपर्क  क्र. 9158064068

गती अधोगती मनाची हे युक्ती।

उत्कृष्ट ग्रंथातून थोर लोक आपल्याशी प्रत्यक्ष बोलतात; 
आपल्या मौल्यवान विचारांचे आपल्याला ते दान देतात; आपले 
सर्व आत्मतेज आपल्या आत्म्यात ओतून त्याला तजेला आणतात. 
ग्रंथ हे कालपटलाच्या आड झालेल्या दुरस्थांचे ध्वनी होत." 
असे उच्चकोटीचे विचार माणसाला केवळ ग्रंथच देत असतात 
आणि त्यावरच माणसाचे मानसिक संतुलन अवलंबून असते. 
त्याच अनुषंगाने संत तुकोबांचे अभंग अभ्यासतांना आणि त्यांचे 
सिंहावलोकन करतांना अनंतवेळा विविध प्रश्न स्पर्शून जातात. 
एखाद्या सृजनाला उच्चकोटीचे शब्द सुचतात, त्यातून ते आपला 
सभोवताल जागृत करत असतात. भाषा, शब्द किती गोड आणि 
समयसूचक असतात हे माउलींच्या 
प्रमेय प्रवाल सुप्रभ । द्वैताद्वैत तेचि निकुंभ । सरिसे एकवटती 
इभ-। मस्तकावरी ॥ उपरी दशोपनिषदें । जियें उदारें 
ज्ञानमकरंदें । तियें कुसुमें मुकुटी सुगंधें । शोभती भलीं॥   
या ओव्या वाचल्यानंतर सहजच लक्षात येते. असे सुचण्यासाठी 
आणि कागदावर उतरण्यासाठी माणसाच्या मनोव्यापाराची बैठक 
किती विशाल आणि सखोल असावी लागते याचा प्रत्यय येतो. 
एखाद्या ग्रंथाचे भाषांतर करतांना अनुवादित ग्रंथ मूळ ग्रंथापेक्षाही 
सुलभ, गोड आणि लोकप्रिय होतो! याचे श्रेय केवळ अनुवादकाच्या 
मनोवृत्तीला आणि विचार क्षमतेलाच जाते यात अनुमात्र शंका नाही. 
म्हणजेच कोणत्याही कृतीला माणसाची मनोवृत्ती अत्यंत महत्वपूर्ण 
असते हेच महत्वाचे! त्याच अनुषंगाने प्रस्तुत अभंगात जगद्गुरू संत 
तुकोबाराय जीवनात मानवी मन किती प्राध्यान्यक्रमाने काम करते? 
याचे विश्लेषण प्रस्तुत अभंगात करतात.  
गती अधोगती मनाची हे युक्ती । मन लावी एकांती साधुसंगे ॥१॥ 
जतन करा जतन करा । धावते सैरा ओढाळ ते ॥२॥ 
मान अपमान मनाचे लक्षण । लाविलिया ध्यान तेचि करी ॥३॥ 
तुका म्हणे मन उतरी भवसिंधु । मन करी बंधु चौऱ्यांशीच्या 
॥४॥ (शा.अ.गा.अ.क्र.११२३) 
कुणाचीही प्रगती अथवा अधोगती ही त्याच्या विचारांवरच अवलंबून 

आहे. पंच ज्ञानेंद्रिये, पंच कर्मेंद्रिये आणि अकरावे प्रधान इंद्रिये 
म्हणजेच मन! जीवनात सर्वकाही मनाचे खेळ आहेत. 'मन चित्ती 
ते वैरी न चित्ती' ही म्हण उगीच समाजरूढ झाली नाही. माणसाला 
माणसाचे मनच मोठे अथवा छोटे करते. त्यासाठी तुकोबाराय 
आपल्याला उपदेश करतांना माणसाने आपले मन एकांती अथवा 
निरपेक्ष साधूच्या संगतीमध्ये सर्वकाळ ठेवावे. त्यासाठी दुसरे काही 
जतन करण्यापेक्षा माणसाने आपले आणि इतरांचे मनच जतन 
करणे नितांत गरजेचे आहे. मनासाठी इंग्रजीत "मंकी माइंड" ही फ्रेज 
वापरली जाते. हवेपेक्षाही तेज, चंचल असणारे मनच माणसांच्या 
सर्व व्यवहारांचे नियंत्रण करते. त्यासाठी मन नावाच्या इंद्रियाचे 
जतन करावं लागेल. सैराट धावणाऱ्या मनाला सांभाळावे लागेल. ते 
ओढाळ आहे, म्हणजे पटकन वाममार्गाकडे आकर्षित होते. एखाद्या 
गोष्टीने मान मिळाला का अपमान झाला हे केवळ मनच ठरवते. 
ध्यानही मनाचाच भाग आहे. संसार सागर सुखाने तरुण मनच 
जाणार आहे अथवा चौऱ्यांशीच्या फेऱ्यातही मनच घेऊन जाणार 
आहे. त्यासाठी मनाचे व्यवहार जतन करणे गरजेचे आहे. यामुळेच 
अगोदरपासून महान विचारवंत, संतांनी मनोनिग्रह सांगितला आहे. 
इसविसन पूर्वीपासून ते आजतागायत मानवी मनाला नियंत्रण 
करण्याचेच सांगितले आहे. मनाच्या नियंत्रणाचा विषय हा कालातीत 
आहे. चारशे वर्षापूर्वी तूकोबांनी सांगितलेला हा विचार आज तंतोतंत 
जुळतो आहे. आज सगळीकडे साधनांची रेलचेल असतांना माणसं 
सुखी नाहीत. सुख आणि साधनांचा अर्थार्थी काही संबंध नाही. 
मऊ गादी, एसी सुरु असतांना लोकांना रात्र रात्र झोप लागत नाही. 
झोपेच्या गोळ्या घेऊनही झोप लागत नाही तर दुसरीकडे अंथरून 
पांघरून नसतांना माणसं क्षणात घोरायला लागतात! सगळं कसं 
अगदी मजेशीर आहे. याचा अर्थ असा की; सुख आणि समाधान यांचा 
फार जवळचा संबंध असून त्याच्या तळाशी सातत्याने मन महत्वपूर्ण 
कार्य करत असते. मनाने समाधान आणि सुख स्वीकारले की शरीर 
आपोआप सुखी होते. अगोदर मन, त्याचा परिणाम बुद्धीवर आणि 
विनाकारण याचा ताण हृदयाला पडतो. त्यासाठी मनाचा निग्रह 

अत्यंत आवश्यक आहे. तो आपण सर्वांनी करायलाच हवा.   
संत तुकारामांच्या गाथ्यात अनेक विचारांचे अभंग अधून मधून 
डोकावत असतात. ते अभ्यासतांना इतर अनेक विचार मनपटलावर 
येतात आणि सुरु होतो 'तुकाराम नीती'चा आणखी एक भाग! हे सगळं 
काही मनाच्या गाभाऱ्यात सुरु असतांना नवनवे विचार येत असतात. 
विचारांची सुंदर शृंखला गुंफतांना अनेक महानुभाव वाचकांचे 
आशीर्वाद, प्रेम, आपुलकी यातून मिळत असते. वारंवार तुकाराम 
महाराजांच्या विचारांचे सिंचन झाल्यामुळे जीवनातील सगळेच प्रसंग 
सहज होत आहेत. मोठ्यांचा सहवास, महान ग्रंथांचा विचार-श्वास 
आणि त्यातून प्रसवणारा वैश्विक विचार म्हणजे मनाचे अलौकिक 
प्रकटीकरनच! त्यासाठी सार्वांनीच मानवी मनाला हळूवारपणे जतन 
करावे लागेल! माणसाने आपले मन दिव्याच्या ज्योतीप्रमाणे जपावे. 

दिव्याची ज्योत विझू नये म्हणून आपण अट्टहास करतो, अगदी 
तसंच माणसाचे हळूवार मन दुखणार नाही, त्याला इजा होणार नाही 
यासाठी जपलं पाहिजे! छोट्या छोट्या बाबी मनाला प्रसन्न करून 
जातात. सकाळी उठल्याबरोबर आणि सायंकाळी झोपतांना सुद्धा 
सर्वांप्रती कृतज्ञता व्यक्त करूनच उठावे आणि झोपावे सुद्धा! माझे 
कुणाशीही वैर नाही! मी आनंदी आहे! मी प्रसन्न आहे! मी शांत 
आहे! मी निरोगी आहे! मला कुणाकडून काहीही अपेक्षा नाही! मी 
देणारा आहे! ईश्वर-आईवडिलांची असीम कृपा माझ्यावर सदैव 
आहे! असे मनोभावे विचार करूनच उठावे आणि झोपावे! संपूर्ण 
विश्व निरोगी, सुगंधी, आनंदी, शांत असून मी सदैव आनंदी, निरोगी, 
शांत आहे! असे मनसंकल्प सातत्याने करत राहिल्यास आपण 
मनाने आनंदी-प्रसन्न-शांत राहू. याचाच परिपाक म्हणजे आपला 
भोवताल आनंदी-शांत-प्रसन्न-निरोगी राहील. एकाच्या विचारांचा 
प्रभाव बाजूच्या व्यक्तीवर होईल. एकजण आनंदी-प्रसन्न-शांत 
असेल तर तो इतरांना सुद्धा तेच देणार आहे. तेंव्हा आपण सार्वांनीच 
मनाने शांत, संयमी राहून आपलं घर, परिवार, परिसर, आप्तेष्ट, 
मित्र यांना आनंदी-निरोगी करू शकतो. आपला सभोवताल आनंदी, 
शांत, निरोगी, प्रसन्न ठेवण्याचे एकमेव साधन म्हणजे मानवी मनच! 
त्याला आपण सुख आणि दु:खात सुद्धा शांत-नियंत्रित ठेवू शकतो. 
असे होणे म्हणजेच आपण ज्ञान-ध्यान-धारणा-समाधी अवस्थांकडे 
प्रस्थान करण्यास तयार होऊ. माणसाला सोडून देता आले पाहिजे. 
ब्रह्मचर्य, गृहस्थ, वानप्रस्थ आणि सन्यास या चारही आश्रमांचं 
म्हणजेच या चारही महत्वपूर्ण अवस्थांचं मूलगामी मनच आहे. ज्या 
त्या वेळी पकडणे आणि वेळ संपली की सोडून देणे हे ज्यांना ज्यांना 
जमलं ते उभ्याउभी भरल्या घरातून निघून गेले. आपल्याला घरातून 
निघून जायचे जरी नसले तरी आपला भवताल आनंदी करण्यासाठी 
आजच्या अभंगात प्रतिपादित केल्याप्रमाणे मनाचे निग्रह करावे 
लागतील. मनाला आपल्या नियंत्रणात ठेवून जीवनातील इप्सित 
ध्येय्य साध्य करणे म्हणजेच 'तुकाराम नीती' सार्थक होणे होय! जय 
तुकोबाराय!

आधुनिक केसरी 

दोन लाख पेक्षा जास्त लोकांना आयुर्वेदीक उपचाराने नवसंजीवन देणारे डॉ. 
ए. एच. शेख ह ेगले्या चाळीस वर्षांपासून लैंगिक समस्यांवरील उपचारांमुळे 
मराठवाड्यातच नव्हे तर संपरु्ण महाराष्ट् रात प्रसिद्ध आहते.त्यांच्या या कार्याची 
दखल घेत आजवर अनेक प्रतिष्ठेच्या १५० पेक्षा अधिक परुस्कारांनी तसेच मानद 
डॉक्टरेक्ट या पदवीने त्यांना सम्मानित करण्यात आले आह.े एशिया- अमेरिकन 
अँड फेमस इंडियामध्ये त्यांचा सन्मान झाला आह.े माजी राज्यपाल भगतसिहं 
कोश्यारी यांच्यासह माजी राष्ट्रपती यांच्या हस्ते त्यांचा गौरव झाला आह.े  

आधुनिक केसरी 

एक नगर होत.े त्या नगराचे नाव आटपाटनगर असे होत.े आटपाटनगरचा एक 
राजा होता. राजाची राणी होती. एक प्रधान,एक सेनापती होता. आणि सेनापती 
हा राणीचा भाऊ होता. राणीला वाटायचे की, मी एवढया मोठ्या राज्यातील 
राजाची राणी असून माझा भाऊ फक्त सेनापती. 

आयुर्वेद उपचाराने आयुष्यात नवजीवन 
संजीवनी आणणारे डॉ. शेख

भाकरी फिरविणे...!

संजय व्यापारी
संपर्क  क्र.  7743918559

कित्येक वर्षांपासून डॉ. शेख रविवारी रुग्णांंची मोफत 
तपासणी करतात.  भारतात लैंगिक शिक्षण दिल्या जात नाही 
त्यामुळे मुले, मुली वयात आल्यानंतर त्यांच्यात शारिरीक बदल 
होतात पण त्यांना संपुर्ण माहिती नसल्याने अनेक चुकिच्या 
गोष्टी घडतात, अनेक अडचणींना सामोरे जावे लागते व असे 
प्रसंग कोणाला सांगायची लाज वाटते. म्हणून लपून ठेवल्या 
जाते व काही ऐकिवात आलेल्या 
माहिती नुसार मुले वेगवगळ्या 
प्रयोगाला बळी पडतात, किंवा 
खोट्या फसव्या जाहिरातींना 
बळी पडून पैसे वाया घालतात 
व शारिरीक हानी करून घेतात 
त्यामुळे त्यांना योग्य मार्गदर्शन 
होणे आवश्यक असते. अशा 
अनेक अडचणी बघितल्यामूळे 
डॉ. शेख यांनी ठरवीले की 
अशा प्रोब्लेमसाठी आपण काम 
करायचे म्हणून त्यांनी नवाजीवन 
आयुर्वेदीक ड़ीस्पेंसरी सुरु केली. 
एकच ध्येय.... सरकारने लैंगिक 
समस्यांबाबत जनजागृती अभियान 
राबवावे अशा उपक्रमाला सक्रिय 
सहयोग देत शक्य तितक्या गरजू 
रुग्णांना मदत करण्याचे त्यांचे 
ध्येय आहे. नवजीवन आयुर्वेदिक 
डिस्पेन्सरी ही रुग्णांसाठी एक सामाजिक संस्था आहे, येथे अत्यंत 
माफक दरात रुग्णांना सल्ला दिला जातो व इलाज केला जातो. 
जालन्यामध्ये त्यांच्या वडिलांच्या हॉटिलसमोर एक रुग्णालय होते. 
तेथे अनेक रुग्ण यायचे, त्यांच्या यातना पाहून डॉ. शेख यांच्या 
मनाला वेदना व्हायच्या. त्यामुळे आपणही डॉक्टर व्हायचे व अशा 
लोकांच्या समस्या सोडवायच्या असा विचार मनात ठेवून ते जिद्दीने 
डॉक्टर बनले.  १९८४ मध्ये पदवी पूर्ण केल्यानंतर  दुसरीकडे 
नौकरीचा अनुभव घेतला व १९८८ मध्ये आयुर्वेदिक डिस्पेन्सरी 

सुरू केली तेंव्हापासून डॉ. शेख यांनी लैंगिक समस्या असलेल्या 
दोन लाखांवर रुग्णांवर उपचार केले आहेत. उपचार केलेल्याच्या 
चेह-यावरचे समाधान पाहिले की मन प्रसन्न होते असे डॉ. शेख 
सांगतात. गुप्तरोग आणि लैंगिक समस्याबाबत बोलण्यास अनेक 
लोक घाबरतात. समाजात बदनामी होईल म्हणून डॉक्टरांनाही 
ही समस्या सांगत नाहीत. त्यामुळे ते उपचारासाठी आपल्यापर्यंत 

पोहोचु शकत नाहीत. अशा स्थितीत 
रुग्णांना चांगली सेवा देवून बरे 
करणे हे आव्हान असल्याचे डॉ. 
शेख यांना वाटते. त्यांनी दिलेल्या 
औषधांचा रुग्णांच्या आरोग्यावर 
चांगला परिणाम होतो. बहुतांश 
रुग्ण तीन महिन्यांच्या उपचारानंतर 
बरे होतात. त्यादृष्टीने आश्वासक 
संवाद उपचारातील सातत्य 
आणि सकारात्मकता महत्त्वाची 
असल्याचे ते सांगतात पुरुषांमधील 
वीर्यस्खलन, धातू अन्य लैंगिक 
समस्या तसेच महिलांच्या लैंगिक 
आरोग्य यावर डॉ. शेख हे मास्टर 
आहेत. डॉ. वत्सा सेक्सॉलॉजी या 
संस्थेचे अध्यक्ष होते. त्यांच्याकडून 
डॉ. शेख यांनी खऱ्या अर्थाने प्रेरणा 
घेवून लैंगिक उपचारांचे रुग्णालय 
सुरू केले तेव्हा अनेक लोक त्यांना 

हसायचे. मात्र, आता चांगला अनुभव येतो. लोकांचा दृष्टिकोनही 
बदलला आहे. अनेक वर्षे काम केल्यावर विविध अनुभव आले. 
पण यामध्ये विश्वासाचा मोठा वाटा असल्याचे डॉ. शेख सांगतात. 
औषधांपेक्षाही डॉक्टरांवरील विश्वासच पेशंटला बरे करतो असे 
त्यांनी सांगितले. करोनाच्या काळात अनेकांना मोफत सेवा देवून 
अत्यंत मोलाचे कार्य डॉ. शेख यांनी केले. त्याबद्दल अनेकांनी 
त्यांचे कौतुक केले व त्याबद्दलही त्यांना अनेक संस्थांनी त्यांना 
सन्मानित केले.

कितीजरी झाले तरी सेनापती हा प्रधानाच्या नंतरचे पद. मग 
मी तर राणी असून काय कामाची? मी माझ्या भावाला प्रधानच 
करीन. तर मी नावाची राणी. राणी रोज राजाच्या पाठीमागे भुणभुण 
लावायची की, माझ्या भावाची प्रधान पदावर नेमणूक करावी. 
राणीचा भाऊ बहिणीला म्हणायचा, " ताई, मी सेनापती पदावर 
समाधानी आहे. तू विनाकारण त्रास घेऊ नकोस." पण ऐकेल 
ती कसली राणी. राणी म्हणायची, " मी राजाची लाडकी राणी 
आहे, आणि माझ्या भावाला प्रधान पदावर विराजमान होताना 
मला पाहवयाचे आहे. राणीच्या या हट्टापाई राजा कंटाळून गेला. 
राणी प्रधानावर अनेक कुटील डाव रचायची, पण प्रधान हा 
चतुर- हुषार, समयसुचकता हे सर्व गुण प्रधानाजवळ होते. तो 
राणीचा प्रत्येक डाव उलटून पाडायचा. राणीने विचार केला की, 
राजा माझ्या भावाला प्रधान करीत नाही. म्हणून राणीने आजारी 
पडण्याचे नाटक सुरु केले. ती काही खात नव्हती, सदैव बेचैन 
असायची. यामुळे ती खंगली गेली. शेवटी राजाने राजवैदयाला 
बोलावले. त्याने राणीसाहेबाची नाडी तपासणी करून सर्व 
तपासण्या केल्या. पण राणीला कसलाच अंग रोग नव्हता. शेवटी 
राजवैदयाने राजाला सांगितले की, " महाराज, राणीला मानसिक 
रोग झालेला आहे, तो बरा कसा करायचा हे तुमच्याच 
हातात आहे." राजा विचारात पडला. राणीला 
आनंदीत ठेवण्यासाठी गायन-वादन 
कार्यक्रम, नृत्यु कार्यक्रम, 
शिकारीला बरोबर नेणे, 
वनभोजन करणे हे सर्व  
राजाने करून पाहिले. 
पण राणीची एकच 
भुणभुण असायची 
की, माझ्या भावाला 
प्रधानपदी बसवा. 
राजा म्हणाला, 
" राणी, मी 
या प्रजेचा 
चाकर आहे, 
प्रधान हा 
हुषार आहे. 
राजदरबार चांगला 
चालवितो. सेनापती 
हा तुझा भाऊ 
ताकदवान असून 
युध्दाच्या गाणिमा 
कावा याची सर्व माहिती 

त्याला आहे, म्हणून तर आपल्या राज्यावर कोणी आक्रमण 
करीत नाही." तरी पण राणी एकच रट लावायची की, माझ्या 
भावाला प्रधान करा. राजा म्हणाला, " ठिक आहे तुझ्या भावाची 
प्रधानपदी नेमणूक करायची ना, मी प्रधान आणि सेनापतीच्या 
बुध्दीची परीक्षा घेतो. त्या परीक्षेमध्ये जो उत्तीर्ण होईल त्याची 
प्रधान पदावर नेमणूक करू."  राणीचा भाऊ राणीला म्हणाला, 
तू उगीच नसत्या उठाठेवीत पडली. काम हे लहाण-मोठे नसते. 
इमानदारीने केलेले प्रत्येक काम मोठे असते. महिना पूर्ण झाला. 
दरबार गजबजून गेला. राजा-राणी, प्रधान-सेनापती, इतर दरबारी 
व प्रजा आपापल्या जागी बसली. दरबारात शांतता पसरली. मग 
महाराज म्हणाले, " आता मी प्रधान आणि सेनापती यांना  प्रश्न 
विचारणार आहे. त्यांनी पूर्ण विचार करून उत्तर दयावे. आणि 
त्यांची उत्तरे ऐकून प्रजेने व दरबारीने निर्णय करावा." राणीने 
आपल्या भावाकडे वळून इशारा केला. राजाने कागदावर काही 
तरी लिहीले. एका दरबारीला वाचून दाखवायला सांगितले. 
दरबाऱ्याने वाचले, " भाकरी का करपली, घोडा का अडला 
आणि धान्य का सडले?   राणीने भावाला इशारा केला की तूच 
आधी उत्तर दे. सर्व प्रजा विचारात पडली. एका वाक्यात तीन्हीही 
प्रश्नांचे उत्तर कोण कसे देणार? राणीलाही काही सुचत नव्हते. 
सेनापती हा तर खूपच विचारात पडला. याचे उत्तर त्याला देता 
येईना. मग राजाने,      " सेनापती आणि राणी सरकार तुमची 

हरकत नसेल तर आता मी प्रधानाला हा प्रश्न विचारू 
म्हणतो." राणी आणि सेनापती गप्प गप्प. प्रधानाचा 

चेहरा खुलला. त्याचे उत्तर ऐकण्यासाठी सारा 
दरबार उत्सुक हाेता. प्रधान म्हणाला, त्याचे 

उत्तर असे,  " न फिरवल्यामुळे !"  राजा 
म्हणाला," ते कसे." प्रधानानी सांगितले, 
"भाकरी फिरवली असती तर करपली 

नसती." " घोडा फिरवून आणला असता, 
तर आडला  नसता. आणि धान्य 

फिरविले असते ते सडले 
नसते. सर्वांनी टाळ्यांचा 
गजर केला. राणी आणि 
राणीचा भाऊ सेनापतीही 

त्यात सामील झाले. प्रधान 
हा प्रधानपदी राहीला. सेनापती 

हा सेनापतीच्या पदी राहीला. 
राणीची शंकाही निघून गेली. 

शेवटी राजा म्हणाला, केव्हाही 
व्यक्तीच्या योग्यतेनुसार त्याची 
नेमणूक केलेली बरी.

पुढे संशोधनांती कळाले की केलर यांना 
अर्धचेतनस्मृती झाली होती, म्हणजेच की त्यांना 
कॅनबी यांची कथा ऐकवली गेली होती. ती त्यांच्या 
अंतर्मनामध्ये राहिली होती. वयाच्या बाविसव्या 
वर्षी त्यांनी स्वतःची आत्मकथा दी स्टोरी ऑफ माय 
लाइफ ही सॅलिव्हन आणि त्यांचे पती जॉन मेसी 
यांच्या साहाय्याने लिहिली. ही आत्मकथा त्यांच्या 
वयाच्या २१ वर्षे पर्यंतच्या महाविद्यालयाच्या 
काळातील असून ती त्यांच्या स्वतःच्या शब्दांत 
लिहिली आहे. केलर यांनी दी वर्ल्ड आय लिव्ह 
इन हे पुस्तक इ.स.१९०८ साली प्रकाशित केले. 
या पुस्तकातून जगाबद्दल काय वाटते हे सांगितले 
आहे. त्यांची आऊट ऑफ दी डार्क ही सामाजिक 
विषयांवरील निबंधांची मालिका इ.स.१९१३मध्ये 
प्रकाशित केली. डॉ.हेलन केलर यांचा जन्म दि. २७ 
जून १८८०मध्ये टस्कंबिया, अलाबामा येथे झाला. 
त्यांच्या आजोबांनी काही दशकांपूर्वी बांधलेल्या 
एव्ही ग्रीन या घरात त्यांचे कुटुंब राहत होते. हेलनच्या 
आईचे नाव केट ॲडम्स होते. हेलनच्या वडिलांनी 

बरीच वर्षे 'टस्कंबिया नॉर्थ अलबमियन'चे संपादन 
केले व नंतर काही दिवस ते सांघिक राज्य सेनेचे 
कप्‍तान होते. हेलनची आजी ही रॉबर्ट ई ली 
यांची बहीण होती. हेलनची आई केट ही चार्लस 
ॲडम्स यांची मुलगी होती. हेलनच्या पूर्वजांपैकी 
एक जण हे झूरिचमध्ये मूक बधिरांसाठीचे पहिले 
शिक्षक होते. मे १८८८मध्ये केलर यांनी अंधांसांठी 
पर्किनस संस्थेत प्रवेश घेतला. इ.स.१८९४मध्ये 
त्यांनी आणि ॲन सॅलिव्हन यांनी न्यूयॉर्कमधल्या 
बधिरांसाठीच्या राइट ह्यूमसन शाळेत प्रवेश घेतला. 
तेथे सारा फुलर यांच्याकडून शिक्षण घेतले. सन 
१८९६मध्ये त्या मॅसेच्युसेट्सला परतल्या. केलर 
यांनी महिलांसाठीच्या केंब्रिज शाळेत प्रवेश घेतला 
आणि सन १९००मध्ये त्या रॅडक्लिफ कॉलेजला 
गेल्या व तेथे त्या ब्रिग्स हॉल, साऊथ हाऊसमध्ये 
राहिल्या. त्यांचे प्रशंसक मार्क ट्वेन यांनी त्यांची 
ओळख हेन्री हटलस्टन यांच्याशी करून दिली. 
त्यांनी व त्यांच्या पत्‍नी एबी यांनी केलर यांच्या 
शिक्षणाचे पैसे भरले. जेव्हा डॉ.केलरनी जुलै 

१९३७ साली जपानमध्ये अकीता परगण्याला भेट 
दिली, तेव्हा त्यांनी हाचीको या इ.स.१९३५ साली 
वारलेल्या प्रसिद्ध अकीता कुत्र्याबद्दल चौकशी 

केली. तिने एका जपानी माणसाला सांगितले, की 
तिलाही तसे कुत्रे हवे आहे; तिला महिन्याभरातच 
कामिकाझे-गो नावाचा एक कुत्रा देण्यात आला, 
पण तो विषाणुजन्य रोगाने मेला. जुलै १९३८मध्ये 
जपानी सरकारने कामिकाझे-गोचा थोरला भाऊ 
केंझन-गो नावाचा आणखी एक कुत्रा त्यांना भेट 
म्हणून दिला. हेलर यांनी नेलेल्या या कुत्र्यांमुळे 
अमेरिकेत अकीता कुत्र्यांबद्दल जागरूकता निर्माण 
झाली.   ॲनी मेन्सफील्ड सॅलिव्हन यांचे सहकार्य 
हेलन केलर यांच्या जीवनात लाभले. हेलनचे शिक्षण 
झाल्यानंतरही त्या तिच्याबरोबर काही काळ राहिल्या. 
ॲन यांचा विवाह जॉन मेसी यांच्याशी इ.स.१९०५ 
साली झाला. त्यांची तब्येत इ.स.१९१४ नंतर उतरत 
गेली. ॲन सॅलिव्हन यांचा मृत्यू सन १९३६ साली 
झाला. त्यापूर्वी त्या कोमात होत्या. मृत्यूसमयी त्यांचा 
हात केलर यांच्या हातात होता. त्यांच्या मृत्यूनंतर 
थाँप्सन आणि केलर या दोघी कनेक्टिकट येथे 
निवास करू लागल्या. पॉली थाँप्सन यांना हेलनच्या 
घराची काळजी घेण्यासाठी नेमले होते. मूकबधिर 

लोकांबरोबर संवाद साधण्याचा अनुभव नसलेल्या 
अशा त्या एक साधारण तरुणी होत्या. हेलन त्यानंतर 
ॲन आणि जॉन या दोन्ही सहकाऱ्यांबरोबर फॉरेस्ट 
हिल्स, क्वीन्स येथे राहण्यास गेल्या व त्यांनी तिथून 
अमेरिकन फाऊंडेशन फॉर दी ब्लाईंड सुरू केले. 
सन १९५७ साली थाँप्सनला हृदयविकाराचा झटका 
आला आणि त्यांची तब्येत खालावली. सन १९६० 
साली त्यांचा मृत्यू झाला. इ.स.१९६१मध्ये हेलन 
केलर यांना हृदयविकाराचा झटका आला. शेवटच्या 
दिवसात त्या त्यांच्या घरातच होत्या. दि.१४ सप्टेंबर 
१९६४ रोजी राष्ट्रपती लिंडन बी.जॉन्सन यांनी 
हेलन केलर यांना अमेरिकेमधील सर्वश्रेष्ठ नागरी 
सन्मान असलेले प्रेसिडेन्शियल मेडल ऑफ फ्रीडम 
दिले. इ.स.१९६५मध्ये त्यांची नॅशनल वीमेन्स हॉल 
ऑफ फेममध्ये निवड झाली. केलर यांनी नंतरचे 
आयुष्य अमेरिकन फाऊंडेशन या अंध लोकांच्या 
संघटनेसाठी निधी जमवण्यात खर्ची घातले. दि.१ 
जून १९६८च्या रात्री आर्कन रीज, ईस्टर्न, कनेक्टिकट 
येथील घरात झोपेतच त्यांचा मृत्यू झाला.

आधुनिक केसरी 

डॉ.हलेन ॲडम्स केलर या अमेरिकन लेखिका, सुधारक व प्राध्यापिका होत्या. महाविद्यालयातनू पदवीधर होणाऱ्या त्या पहिल्या मूकबधिर व्यक्ती होत्या. हलेन या जन्मजात मूक बधीर 
नव्हत्या. लोहितांग ज्वर- स्कार्लेट फीव्हर किवा मस्तिष्कावरण ज्वर- मेनिजंायटिस प्रादरु्भावानंतर त्या अंध आणि बधिर झाल्या. डॉ.हलेन केलर यांनी बारा पसु्तके आणि अनेक लेख लिहिले 
आहते. वयाच्या अकराव्या वर्षी त्यांनी दी फ्रॉस्ट किग ह ेपसु्तक इ.स. १८८१ साली लिहिले. मात्र या कथेवर साहित्य चोरीचा आरोप झाला होता. ती कथा दी फ्राॅस्ट फेअरीज या मार्गरेट कॅनबी 
यांच्या पसु्तकातनू घेतली होती. 

समाज सुधारक डॉ.हेलन केलर 

आधुनिक केसरी 

इतकं मोठं युद्ध होत,ं की मृत्यू पनु्हा पनु्हा स्पर्श करून जात होता. जमिनीवरही 
तीच परिस्थिती, आकाशातही तीच आणि पाण्यावरही तीच.  सर्वत्र माणूस 
माणसाच्या विरोधात कारस्थान करण्यात गढून गलेा होता, माणूस हा 
माणसाचा पारधी बनला होता.  वैर निभावत काहीजण  आपली भूमी, आकाश 
आणि पाण्यापासून दरू निघून गलेे होत,े तर काहीजण आपली भूमी, आकाश 
आणि पाण्याच्या रक्षणात मग्न होत.े  

तुम्ही देशासाठी काय करू शकता?
आधुनिक केसरी 

स्त्रिया आपल्या सौभाग्यासाठी वडाची पजूा करतात खरं तर भारतीय 
संस्कृ तीमध्ये वटवृक्षाला फार महत्त्वाचे स्थान आह ेदर वर्षी ज्येष्ठ महिन्यातील 
पौर्णिमेला स्त्रिया आपल्या पतीच्या दीर्घायुष्यासाठी व कुटुबंाच्या सौख्य 
शांतीसाठी वट पौर्णिमेचे व्रत करतात. या दिवशी वडाची पजूा केली जात.े

सौभाग्याची वटपौर्णिमा

 हे व्रत भारतामधील अनेक कोपऱ्यांमध्ये साजरे केले जाते 
जसे गुजरात महाराष्ट्र अशा अनेक ठिकाणी वटपौर्णिमेला एका 
वेगळ्या नावाने ओळखले जाते.  आपल्या सर्वांच्या माहितीप्रमाणे 
सावित्रीने आपल्या पतीचे प्राण यमराजा पासून परत आणले होते 
अशी मान्यता आहे, तसे पाहता संपूर्ण भारत वर्षात वटसावित्रीचे 
व्रत हे ज्येष्ठ महिन्यातील पौर्णिमेला करण्यात येते वैशाख 
अमावस्या पासून सुद्धा हे व्रत करता येतात. आता या पूजेला 
वैज्ञानिक दृष्टिकोन देखील आहे भारतामध्ये वटवृक्ष फारच 
महत्त्वाचा वृक्ष मांडला जातो त्याला अनन्यसाधारण महत्त्व 
आहे वैदिक धर्मा बरोबरच जैन धर्म आणि बौद्ध धर्मात देखील 
वडाला महत्त्वाचे स्थान आहे एकीकडे वटवृक्षाला शिवाचे रूप 
मानले जाते तर दुसरीकडे विष्णु अवतार मानला जातो म्हणूनच 
स्त्रिया या ज्येष्ठ पौर्णिमेला उपवास ठेवून आपल्या सौभाग्यासाठी 
समृद्धीसाठी हे व्रत करतात या दिवशी वडाच्या झाडाला पाणी 
वाहून सूत गुंडाळून प्रदर्शना घातली जाते. पुराणात असे लिहून 
ठेवले आहे की वडाच्या मुळात परमपिता ब्रम्हा मध्यभागात विष्णू 
आणि वरच्या भागात महादेव यांचा वास आहे अशाप्रकारे या 
पवित्र झाडाचे पूजन केल्याने नकारात्मक ऊर्जा नष्ट होते प्रसन्नता 
लाभते तसेच मनःशांती देखील मिळते एकाच वृक्षांमध्ये त्री 
देवांचा वास असल्याकारणाने स्त्रिया आपल्या अखंड सौभाग्याची 
मागणी करू शकतात. प्राचीन ग्रंथांमध्ये वटवृक्षाला वृक्षायुर्वेद 
म्हटले आहे कारण वटवृक्ष हा ऊर्जेचे भांडार आहे. वडाचा सर्व 
भाग तुरट, गोड थंड असल्याने तो आतड्यांना संकुचित करणार 
आहे. वडाच्या झाडाचा वापर कफ पित्तासारख्या विकारांना नष्ट 
करण्यासाठी केला जातो तसेच उलट्या ताप यांनाही वटवृक्षाची 
साल बरी करते म्हणूनच वटवृक्षाची साल हे औषध उपयोगी 
मानली जाते त्यापासून अनेक औषधे देखील बनवली जातात 
आपल्या भारतीय संस्कृती मध्ये धर्मा बरोबरच आरोग्यही जोडले 
गेलेले आहे एका बाजूला सौभाग्याची कामना आणि दुसऱ्या 
बाजूला दीर्घ आरोग्य हे देखील मिळते म्हणून हे व्रत चहुबाजूनी 
स्त्रियांसाठी उपयुक्त ठरते मद्रास देशांमध्ये पतीसह देवीचे 
व्रत केले जातात.  संपूर्ण साज शृंगार करून भक्तीभावाने ही 
पूजा संपन्न केली जाते. निष्ठेने व्रत धरून रात्री पतीच्या हाताने 

अन्न खावून हे व्रत पूर्ण केले जाते. अशा विविधतेने नटलेल्या 
या भारतीय संस्कृतीतून खूप काही शिकण्यासारखे आहे. एक 
पारंपरिक सावित्री आणि सत्यवान यांची पौराणिक आख्यायिका 
सांगितली जाते. अनेक वर्षापूर्वी भद्र देशात अश्वपती नावाचा 
राजा राज्य करीत होता. त्याला सावित्री नावाची कन्या होती. 
सावित्री अतिशय सुंदर, नम्र व गुणी मुलगी होती. सावित्री उपवर 
झाल्यावर राजाने तिलाच आपला पती निवडण्याची परवानगी 
दिली. सावित्रीने सत्यवान नावाच्या राजकुमाराची निवड केली. 
सत्यवान हा शाल्व राज्याचा धृमत्सेन नावाच्या अंध राजाचा 
मुलगा होता. शत्रूकडून हरल्यामुळे आपल्या राणी व मुलासहित 
राजा जंगलात राहत होता. भगवान नारदाला सत्यवानाचे आयुष्य 
केवळ एक वर्षाचेच असल्याचे माहीत असल्यामुळे त्यांनी 
त्याच्याशी लग्न करू नको असा सल्ला सावित्रीला दिला. पण 
सावित्रीने ते मान्य केले नाही. तिने सत्यवानाशी विवाह केला. 
व जंगलात येऊन ती नवऱ्याबरोबर सासू सासऱ्याची सेवा करू 
लागली. सत्यवानाचा मृत्यू जेव्हा तीन दिवसावर येऊन ठेपला 
तेव्हा तिने तीन दिवस उपवास करून सावित्री व्रत आरंभिले. 
सत्यवान जंगलात लाकडे तोडण्यास निघाला असता सावित्री 
त्याच्या बरोबर गेली. लाकडे तोडता तोडता त्याला घेरी आली व 
तो जमिनीवर पडला. यमधर्म तिथे आला व सत्यवानाचे प्राण नेऊ 
लागला. सावित्री यमाच्या मागे आपल्या पतीबरोबर जाऊ लागली. 
यमाने अनेक वेळा सावित्रीस परत जाण्यास सांगितले. पण तिने 
साफ नाकारले व पतीबरोबर जाण्याचा हट्ट धरला. अखेर कंटाळून 
यमाने पती सोडून तिला तीन वर मागण्यास सांगितले. सावित्रीने 
सासूसासऱ्याचे डोळे व राज्य परत मागितले व आपल्याला पुत्र 
व्हावा असा वर मागितला. यमराजाने गफलतीने तथास्तु म्हटले. 
तेव्हा त्याला वचनबद्ध झाल्याची आठवण झाली व सत्यवानाचे 
प्राण परत करावे लागले. सत्यवानाचे प्राण सावित्रीने वडाच्या 
झाडाखालीच परत मिळविले म्हणून ज्येष्ठ महिन्यात पौर्णिमेला 
स्त्रिया वडाच्या झाडाची पूजा करून उपवास करू लागल्या. 
वटपौर्णिमेच्या व्रताने सौभाग्य लाभते. असा विश्वास सावित्रीच्या 
व्रताने मिळाला. तेव्हापासून स्त्रिया वटपौर्णिमेचा उपवास करू 
लागल्या.

जपानचे शूर सैनिक वारंवार अमेरिकनांना लक्ष्य करत 
होते आणि अमेरिकन सैनिक स्वतःच्या बचावात व्यस्त होते.  
आताच्या जगात युद्धाला काही नियम नाहीत. पूर्वज खूप श्रेष्ठ 
होते,ते रात्रीच्या वेळी युद्ध करत नव्हते.  सायंकाळ झाली 
की,सैन्य छावणीत परतायचे, पण आता रात्रीच जास्त धोका आहे. 
माणसाने काळाबरोबर प्रगती केली आहे असे म्हटले जाते,पण  
शत्रूंना माणूस समजू नका हे प्रगतीने शिकवले आहे का? असा 
प्रश्न पडतो. 2 ऑगस्ट 1943 ची ती रात्र सुरू झाली होती, रात्र 
उतरणीला लागली होती. चंद्राशिवायची रात्र मोठी गडद होती 
आणि समुद्रात भरती-ओहोटी नव्हती.  काही जहाज तरंगताना 
आणि लुकलुकताना दिसत होते, ते शत्रूचे जहाज आहे की मित्र 
जहाज आहे ,हेच कळत नव्हते. पीटी 109 नावाच्या या लहान 
जहाजात 12 अमेरिकन नवसैनिक स्वार होते.  सतर्क होते.  
तेवढ्यात त्यांना  जवळजवळ चौपट आकाराची एक जपानी 
युद्धनौका वेगाने त्यांच्या जवळ येताना दिसली. वाटत होतं,मृत्यू 
हे भयंकर रूप घेऊन येत आहे. बघता बघता ते  जपानी जहाज 
खूप जवळ आले.   असं वाटत होतं की, मृत्यू भयंकर रूपाने 
जवळ येत आहे. बघता बघता जपानी जहाज अगदी जवळ आले.  
पीटी 109 च्या कमांडरने खूप प्रयत्न केले, जपानी जहाजाच्या 
मार्गातून बाजूला होण्याचे! अतिशय मजबूत जपानी जहाज त्यांना 
धडकण्याच्या इराद्यानेच पुढे येत होते आणि तसेच झाले.  एक 
जोरदार टक्कर बसली. ते भयंकर विनाशकारी दृश्य.  अमेरिकन 
पीटी 109 मध्यभागी दोन भागात विभागले.  काही अमेरिकन 
सैनिकांनी जीव वाचवण्यासाठी पाण्यात उड्या मारल्या, तर 
काहीजण टक्कर होऊन फेकले गेले.

त्या जहाजाच्या कमांडरलाही पाठीवर जबर मार लागला 
होता.  त्याचे शरीर सडपातळ होते, पण पाठीला आधीच दुखापत 
झाली होती, त्यात ही धडक. त्यामुळे त्याला आता मृत्यू आला 
असे वाटू लागले.  क्षणभर डोळे मिटले.  काहीही ऐकू येत नव्हते, 
बघताही येत नव्हते. काही काळ तसाच गेला. हळूच डोळे उघडून 
त्याने आजूबाजूला पाहिले. समुद्राच्या खार्‍या पाण्यात, नानाविध 
वस्तूंची टक्कर  होऊन त्याच्या अंगाला दुखापत झाली होती.  
काही क्षण तसेच गेले, मग वाटलं की मरण आलं नाही. जपानी 
जहाज जसे आले होते तितक्याच वेगाने ते माघारी फिरले.

जपान्यांना वाटलं असेल की, एवढ्या मोठ्या तगड्या 
टकरीनंतर  कोण वाचले असेल? पण ज्याच्या नशिबात आयुष्य 

लिहिलेलं असतं, त्याला काही ना काही सपोर्टला मिळतोच.  
जिवंत आहे याची खात्री झाल्यावर समुद्रात पोहत असताना मग 
त्याने त्याच्या साथीदारांना आवाज देण्याचं काम सुरू झालं. कोणी 
उरले असेल तर आवाज द्या.  कोणाला मदत हवी असेल तर 
आवाज द्या म्हणत मदतीला जाणं,हे देखील सेनापतीचेच काम 
आहे.  तेव्हा असे दिसले की काही सैनिक जहाजाचा तुटलेला 
पण तरंगणाऱ्या तुकड्याला धरून सुरक्षितपणे  पाण्यात उभे 
होते. एका साथीदाराचा आक्रोश ऐकू आला. त्याने जवळ जाऊन 
पाहिले तर तो जबर जखमी झाला होता. जहाजाला लागलेल्या 
आगीमुळे तो पुरता भाजला होता आणि जखमीही झाली होता.  
कमांडरने त्याला त्याच्या जवळचे लाइफ जॅकेट दिले आणि 
त्याला दोरीने बांधले. दोरीचे एक टोक दातांनी धरून बाकीच्या 
सोबत्यांच्या दिशेने पोहत निघाला.  थोड्या वेळाने जिवंत 
असलेल्या सगळ्यांना मोजल्यावर कळलं की, दोन साथीदार 
कमी झाले आहेत.  बाकीच्यांपैकी काहींनी हिंमत गमावली आणि 
त्यांनी शेवटच्या घटका मोजायला सुरुवात केली, पण कमांडर 
मात्र अजिबात खचला नाही. तेवढ्यात सकाळचा प्रकाश उजळू 
लागला होता,तेव्हा कमांडर मोठ्या उत्साहाने म्हणाला, 'आम्ही 
आमचे प्राण वाचवले आहेत आणि आम्हाला आता सुरक्षित 
ठिकाणी पोहोचायचे आहे.  हिम्मत ठेवा.  खरा सैनिक कधीही 
हार मानत नाही.' सर्वजण एकमेकांना आधार देत पोहत पोहत 
एका छोट्या बेटावर पोहोचले, पण ते निर्जन होते, मदतीसाठी 
तिथे कोणीच उपलब्ध नव्हते. म्हणून मग सर्वजण दुसऱ्या 
बेटावर पोहोचले.  त्या बेटावर नारळ तरी मिळाले, त्यामुळे 
खाण्यापिण्याची थोडीफार व्यवस्था झाली. दोन स्थानिक लोक 
दिसल्यावर कमांडरने कच्च्या नारळावर लिहून आपल्या सैन्याला 
संदेश पाठवला. तब्बल सहा दिवसांनंतर सर्वांचा बचाव झाला.  
राजधानीत परतल्यावर, कमांडर लेफ्टनंट जॉन एफ. केनेडी यांना 
सर्वोच्च लष्करी सन्मानाने सन्मानित करण्यात आले.  संपूर्ण देश 
त्यांच्याकडे 'हिरो' म्हणून पाहू लागला.  तीन वर्षांनंतर ते खरा हिरो 
म्हणून अमेरिकन काँग्रेसमध्ये निवडून आले.  1952 मध्ये त्यांनी 
यूएस सिनेटमध्ये प्रवेश केला आणि 20 जानेवारी 1961 रोजी 
अमेरिकेचे 35 वे राष्ट्राध्यक्ष म्हणून शपथ घेतली.  29 मे 1917 
रोजी जन्मलेले केनेडी आपल्या पहिल्याच भाषणात म्हणाले होते, 
'तुमचा देश तुमच्यासाठी काय करू शकतो हे विचारू नका, तुम्ही 
तुमच्या देशासाठी काय करू शकता? ते पहा.

प्रा.भावना गांधिल े
संपर्क   क्र. ८२०८१७६०१४

 तसेच पर्यावरणातील काही झाडांपासून रबर 
आणि विविध प्रकारचे इंधन सुद्धा प्राप्त होते. आपल्या 
सभोवतालचे अनेक लहान पक्षी या झाडांच्या 
आधारेच आपले घर बांधतात व विसावा घेतात. 
आपल्या आजूबाजूला असलेल्या या वृक्षांमुळे निसर्ग 
सुंदर होऊन जातो. तसेच निसर्गात असलेल्या विविध 
झाडांमुळे आपला निसर्ग हिरवागार सुद्धा दिसतो. 
वृक्षांचा मानवाला होणारा सर्वात मोठा फायदा म्हणजे 
ऑक्सिजन होय. तसेच आपल्या वातावरणातील हवा 
शुद्ध करण्यासाठी आणि पर्यावरणात होणारे प्रदूषण 
रोखण्यासाठी वृक्ष महत्त्वाची ठरतात. वृक्षांची संख्या 
मोठ्या प्रमाणात असल्याने आपली हवा शुद्ध होते.

वृक्षांमुळे आपल्या जीवनात येणाऱ्या खूप 
सार्‍या अडचणी आणि समस्या दूर करण्यासाठी 
फायदा होतो. प्रत्येकाला हिरव्यागार आणि निसर्गमय 
व मनाला मोहक करणाऱ्या निसर्गामध्ये वेळ 
घालवायला खूप आवडते. त्यामुळे या निसर्गाला 
आणखीन निसर्गमय आणि सुंदर करण्यासाठी झाडे 
भर घालतात.

        वृक्षांना आपले मित्र म्हटले तर ते चुकीचे 
ठरणार नाही कारण, वृक्ष आपल्यासाठी खूप मदत 
करतात वृक्ष आपल्याकडून कुठल्याही गोष्टीचे 
अपेक्षा न ठेवता त्यांच्यापासून मिळणाऱ्या सर्व गोष्टी 
मनुष्याला प्रदान करतात. वृक्ष हे पर्यावरणाचे संतुलन 
नीट करण्यासाठी महत्त्वाचे ठरतात. वातावरणातील 
कार्बन डाय- ऑक्साइड वायू वृक्ष सोसून घेतात 
व मानवाला जीवनावश्यक असलेला ऑक्सिजन 
वायू बाहेर सोडतात त्याच्यामुळेच या पृथ्वीवर सर्व 
सजीव सृष्टी टिकून आहे. आज वृक्ष अस्तित्वात 
आहे म्हणूनच सजीवांच्या अस्तित्व टिकून आहे. हे 
वृक्ष आपल्याला अनेक गोष्टी प्राप्त करून देतात. 
वृक्ष हे जीवनावश्यक ऑक्सिजन वायू तर देतातच व 
त्यासोबत फळ फुले इंधन वारा सावली इतर अनेक 
गोष्टी सुद्धा देतात. वृक्ष निस्वार्थी पणाने आपल्या 
मनुष्याचे आयुष्य टिकून राहावे यासाठी सतत काम 
करीत असतात. अलीकडे जल प्रदूषण, वायू प्रदूषण 
आणि हवा प्रदूषण यांसारख्या प्रदूषणाच्या समस्या 
मोठ्या प्रमाणात उद्भवले आहेत. या प्रदूषणामुळे 
मनुष्याला आले कडे अनेक मोठ्या समस्यांना 

सामोरे जावे लागत आहे. मामा तिला हवा प्रदूषण 
कमी करण्याचे काम वृक्ष करतात.एवढेच नसून 
अनेक औषधी गुणधर्म असणाऱ्या वनस्पती, वृक्ष 
औषधी निर्मिती करताना वापरले जातात. गंभीर 
आजारांवर अशा वनस्पती चे गुणधर्म वापरून आजार 
बरे केले जातात. आपल्या जीवनामध्ये ऑक्‍सिजन 
ना जेवढे महत्त्वाचे स्थान आहे तेवढेच मोठे स्थान 
पाण्याला देखील आहे वेळेवर पाऊस पडला नाही 
तर आपल्याला पाण्याच्या विविध समस्यांना सामोरे 
जावे लागते. पाऊस पाडण्याच पोषक वातावरण हे 
वृक्ष तयार करतात त्यामुळे वृक्षांना निसर्गामध्ये खूप 
महत्त्वाचे स्थान दिले जाते.

जमिनीची होणारी धूप हीदेखील खूप मोठी 
समस्या आहे आणि ही समस्या रोखण्यासाठी वृक्ष 
खूप महत्त्वाची भूमिका बजावतात.वृक्षांचे मुळे जेव्हा 
जमीन खाली जातात तेव्हा ते जमिनीला व माती 
ला घट्ट धरून ठेवतात त्यामुळे जमिनीची होणारी 
धूप रोखण्यास मदत होते. अलीकडच्या काळात 
दिवसेंदिवस माणूस स्वतःच्या स्वार्थासाठी आणि मोठे 
मोठे उद्योग धंदे उभारण्याच्या दृष्टिकोनातून वृक्षांची 

मोठी तोड करत आहे त्यामुळे वायू प्रदूषण वाढ 
होऊन जागतिक तापमान वाढ असे परिणाम दिसून 
येत आहेत. प्रदूषण वाढल्याने मनुष्याला श्वसनाचे 
आणि हृदयाचे आजार उद्भवत आहेत जागतिक 
तापमानामुळे त्वचेचे रोग , कर्करोग यांसारख्या 
समस्या दिसत आहेत.

वेगवेगळे वायूचा ज्वलनाने व इंधन ज्वलनाने 
घातक वायू वातावरणामध्ये सोडले जातात त्यामुळे 
वायू प्रदूषण होते आणि हे प्रदूषण रोखायचे असेल 
तर आपल्याला अधिक अधिक वृक्षांची लागवड 
करायला हवी. जर आपण जास्त वृक्षांची लागवड 
केली तर प्रदूषण कमी होईल त्यासोबत आपल्याला 
शुद्ध हवा देखील मिळेल. त्यामुळे मनुष्याला आपले 
अस्तित्व कायमस्वरूपी टिकवून ठेवायचे असेल 
तर आपल्याला अधिकाधिक वृक्ष लागवड करायला 
हवी. वृक्षांची संख्या कमी झाली तर आपल्याला 
अनेक समस्यांना सामोरे जावे लागेल जसे की 
वृक्षांची संख्या कमी झाल्याने अलीकडे पावसाचे 
प्रमाण देखील कमी झाले त्यामुळे काही भागांमध्ये 
दुष्काळासारख्या परिस्थिती उद्भवली आहे. तसेच 

वृक्षांची संख्या कमी झाले तर जमिनीची धूप होऊन 
जमीन नापीक होऊ शकते. आपणच आतापासूनच 
वृक्षलागवड करायला सुरुवात केली तर आपल्याला 
शुद्ध हवा मिळेल त्या सोबतच वृक्षांपासून आपल्याला 
आणि जीवनावश्यक गोष्टी सुद्धा प्राप्त होतील. वृक्ष 
आपल्याला लाकूड, फळे-फुले, सावली, कडक 
उन्हापासून आपले संरक्षण करतात. झाडे स्वतः ऊन, 
वारा, थंडी अशी प्रत्येक परिस्थिती सहन करतात 
व मनुष्याला आवश्यक वस्तू प्राप्त करून देतात. 
त्यामुळे पर्यावरणाचे प्रत्येक वृक्षांची जबाबदारी घेणे 
त्यांचे संगोपन करणे व जास्तीत जास्त वृक्षारोपण 
करणे ही प्रत्येकाची जबाबदारी व कर्तव्य आहे.

सजीवांचे अस्तित्व टिकवून ठेवण्यासाठी आणि 
पर्यावरणाचे रक्षण करण्यासाठी वृक्षरोपण करणे 
याकडे सर्वांनी लक्ष केंद्रित करायला हवे.” वृक्षवल्ली 
आम्हा सोयरे वनचरे ” या वाक्याचा अर्थ सर्वांनी 
समजून घेऊन त्यानुसार आपले वर्तन व करते हे 
गरजेचे आहे. वृक्षांचे महत्त्व संपून जनतेला पटवून 
देण्यासाठी झाडे लावा झाडे जगवा, वृक्षरोपण आणि 
वृक्ष संवर्धन असे विविध उपक्रम घेऊन झाडाचे 
महत्व संपूर्ण जनतेला सांगणे गरजेचे आहे.5 जून 
हा जागतिक पर्यावरण दिन म्हणून साजरा केला 
जातो. पर्यावरण हा शब्द परि आणि आवरण या 
दोन शब्दांनी बनलेला आहे ज्यामध्ये परि म्हणजे 
आपल्या अवतीभवती किंवा आपल्या सभोवताली.
आवरण म्हणजे आपल्या सभोवताल जे व्यापले 
आहे. पर्यावरण हे वातावरण, हवामान, स्वच्छता, 
प्रदूषण आणि झाडांपासून बनलेले आहे. सर्व गोष्टी 
म्हणजेच पर्यावरणाचा आपल्या दैनंदिन जीवनाशी 
थेट संबंध आहे आणि आपल्या दैनंदिन जीवनावर 
त्याचा परिणाम होतो. मनुष्य आणि पर्यावरण 
एकमेकांवर अवलंबून आहे. प्रदूषण किंवा झाडांची 
कमतरता या पर्यावरणीय प्रदूषणाचा थेट परिणाम 
मानवी शरीरावर आणि आरोग्यावर होतो.मानवाच्या 
चांगल्या सवयी जसे की झाडांची जोपासना करणे. 
प्रदूषण रोखणे,स्वच्छता राखणे या साऱ्या गोष्टी 
पर्यावरणाला प्रभावित करतात.मानवाच्या वाईट 
सवयी जसे की  पाणी घाण करणे,पाण्याचे अपव्यय 
करणे,झाडे कापणे,या गोष्टी पर्यावरणाला प्रभावित 

करतात.याचा परिणाम म्हणजे नैसर्गिक आपत्तींना 
सामोरी जावे लागते. संयुक्त राष्ट्रांनी जाहीर केलेला 
हा दिवस जागतिक पातळीवर पर्यावरणा विषयी 
जागरूकता आणण्यासाठी साजरा केला जातो. याची 
सुरुवात 1972 मध्ये संयुक्त राष्ट्र महासभेने 5 जून ते 
16 जून या कालावधीत आयोजित जागतिक पर्यावरण 
परिषदेत केली. पहिला जागतिक पर्यावरण दिन 5 जून 
1973 रोजी साजरा करण्यात आला. पर्यावरणाच्या 
जैविक घटकांमध्ये सूक्ष्मजीवांपासून कीटक, प्राणी 
आणि वनस्पती आणि सर्व जैविक क्रियाकलाप आणि 
त्यांच्याशी संबंधित प्रक्रियांचा समावेश आहे.

वातावरणाच्या अजैविक घटकांमध्ये निर्जीव 
घटक आणि त्यांच्याशी संबंधित प्रक्रिया असतात, 
जसे की पर्वत, खडके,नदी,वारं आणि हवामान 
घटक.सर्वसाधारणपणे,हे सर्व जैविक आणि अजैविक 
घटक, तथ्य, प्रक्रिया  आपल्या जीवनावर परिणाम 
पाडणाऱ्या घटनांचा समावेश असलेले एक घटक 
आहे. हे आपल्या सभोवताली व्यापलेले आहे. 
आपल्या जीवनातील प्रत्येक प्रसंग या पर्यावरणावर 
अवलंबून आहे आणि तसेच ते संपादित केले जाते. 
मानवांनी केलेल्या सर्व कृतींचा पर्यावरणावर थेट 
किंवा अप्रत्यक्ष परिणाम होतो. अशा प्रकारे, जीव 
आणि पर्यावरणामध्ये देखील एक संबंध आहे,जो 
परस्पर अवलंबून आहे.  मानवी हस्तक्षेपाच्या आधारे, 
पर्यावरणाची दोन भागात विभागणी केली जाऊ 
शकते, पहिली नैसर्गिक किंवा नैसर्गिक वातावरण 
आणि मानवनिर्मित वातावरण. ही विभागणी नैसर्गिक 
प्रक्रिया आणि परिस्थितीत मानवी हस्तक्षेपाच्या 
अत्यधिक प्रमाणात आणि कमतरतेनुसार आहे. 
प्रदूषण, हवामान बदल इत्यादी पर्यावरणीय समस्या 
मानवाला  त्यांच्या जीवनशैलीबद्दल पुनर्विचार 
करण्यास प्रवृत्त करत आहे आणि आता पर्यावरण 
संरक्षण आणि पर्यावरण व्यवस्थापन करणेआवश्यक 
आहे.आज आपल्याला सर्वात जास्त गरज आहे ती 
म्हणजे सर्वसामान्यांना आणि सुशिक्षित वाचकांना 
पर्यावरणाच्या संकटाची जाणीव करुन देण्याची आणि 
पर्यावरणाच्या रक्षणाची प्रतिज्ञा घेण्याची.आपण 
आपल्या पर्यावरणाचा सांभाळ करू.अशी प्रतिज्ञा घेऊ 
या.आणि आपल्या पर्यावरणाचे रक्षण करू या. 

आधुनिक केसरी 

संत तकुाराम महाराजांनी वृक्षांचे महत्व सांगताना अतिशय सुंदर असा अभंग मांडला आह ेतो म्हणजे असा की, वृक्षवल्ली आम्हा सोयरी वनचरे पक्षीही सुस्वरे। आळविती ।।येणे सुख रुचे एकांताचा वास  नाही गणुदोष। 
अंगी येत वृक्ष खूप महत्त्वाची भूमिका बजावतात आपल्या पर्यावरणाचे संतलुन ठेवण्यासाठी आणि पर्यावरणाला प्रदषूणापासून वाचण्यासाठी झाडे महत्त्वाची भूमिका बजावतात. आपण जर वृक्षरोपण केले वृक्षांचे योग्य 
पालनपोषण केले तर त्यांच्यापासून आपल्याला विविध गोष्टी प्राप्त होतात. ज्या भागांमध्ये वृक्षाचे प्रमाण मोठ्या प्रमाणात असत ेत्या भागातील परिसर हा स्वच्छ आणि निसर्गमय पाहायला मिळतो. आपल्या आजूबाजूला 
असलेली झाडे ही आपल्याला अन्न, वस्त्र, फळे, फुले, पाने, आयुर्वेदामध्ये औषध उपचार म्हणून अनेक झाडांचा वापर केला जातो.

वृक्षवल्ली आम्हा सोयरे वनचरे

रविंद्र जाधव - कोतापकर, डोंबिवली पश्चिम

आधुनिक केसरी  

 मानवी जीवन सुख दःुखाच्या खाचखळग्यांनी भरलेलं आह.े दःुखा नंतर सुख आणि सुखा नंतर दःुख ह ेयेतच राहणार. पण यातनू मार्ग काढून नवनवीन कल्पनानां उजाळा देण ह ेआपलं काम असत. असंच एक नाव म्हणजे श्री. ह. भ.प.दत्ता 
महाराज टरले, राजेंगावकर होय.. एका गरीब शेतकरी कुटुबंात दि.०२ जून १९८४ ला जन्म झाला. एक मोठा भाऊ,एक बहीण आई -वडील असा त्यांचा एकंदर संयुक्त परिवार. दत्ता महाराज ०५ वर्षाचे, भाऊ ०८ वर्षाचा आणि ०२ वर्षाची बहीण. 
आई -वडील शेतीत काम करायचे. काळ सरकत गलेा, वर्ष उलटत गलेी. त्यांच्या हसत्या खेळत्या परिवाराला नियतीची नजर लागली...म्हणजे दत्ता महाराजांना ताप आला तो ताप एवढा भयंकर होता ज्यात महाराजांचे दोन्ही पाय निकामी झाले. 
मोठा भाऊ उंचावरून पडला त्यात त्यांचे डोळे गलेे.  म्हणजे भाऊ अंध आणि महाराज अपगं अशी परिस्थिती त्या ठिकाणी निर्माण झाली. मोठ्या भावाला वडील मुंबईला दवाखान्यात घेऊन गलेे. तर घरी आई महाराजांना इकडे गणु येईल तिकडे 
गणु येईल कोणीही सांगितलं की तिकडे घेऊन जात असत.  बहिण लहान असल्यामुळे तिचा चुलत्यांनी सांभाळ केला. 

तुफानातील दिवा... दत्ता महाराज टरले      

म्हणतात ना 'देव तारी त्याला कोण मारी' जसजसा काळ 
सरत गेला तसे तसे  महाराज हातावर चालू लागले.१९९० ला 
जिल्हा परिषद प्राथमिक शाळा राजेगाव येथे पहिल्या वर्गात नाव 
दाखल केलं.  गावात शाळा चौथीपर्यंतच होती. आता पुढे काय?  
महाराजांच्या ओळखीचे घनसावंगी येथील श्री. किसन दादा जाधव 
यांनी सांगितलं की तुमच्या मुलाला माझ्याकडे राहू द्या. आम्ही 
याला आमच्या घरी ठेवू. आणि मग 1995 ला घनसावंगी येथे 
जिल्हा परिषद मध्ये पाचवा वर्ग निश्चित केला.  हाल, अपेष्टा, 
दुःख  दुःख यातना सोसत  हा चाललेला प्रवास एकंदरीत प्रगतीच्या 
दिशेने जाणार होता हे महाराजांनी ओळखलं होतं.  महाराज 
सहावीत असताना महाराजांच्या वडिलांकडे एक व्यक्ती आली 
आणि म्हणाले, 'आम्ही ग्रामीण अपंग निवासी शाळा यावल पिंपरी 
येथून आलो आहोत.आम्ही आपल्या मुलाला आमच्या शाळेत 
शिक्षण देऊ, सोयी सुविधा सांगितल्या आणि त्याच वर्षी महाराजांना 
यावल पिंपरी तांडा येथे पाठवलं.  त्या ठिकाणी जे संस्थाचालक 
होते ते एक महान कीर्तनकार होते त्यांचं नाव श्र. ह.भ प. 
कन्होन्सिंग काका होय.  तिथे पहिल्यांदाचं महाराजांनी भजन ऐकलं 
एक गवळण पण म्हणले.  शाळेत कार्यक्रम असला की भाषण 
करणे,सूत्रसंचालन करणे. पुढे त्यांना बोलण्याची गोडी लागत गेली. 
दोन वर्ष त्या संस्थेवर शिक्षण झालं पण तिथेही त्यापुढे वर्ग नव्हते.. 
१९९७-९८ मध्ये घनसावंगी जि. प. प्रशाला, घनसावंगी येथे इयत्ता 
०७ वी ला प्रवेश निश्चित केला.  ना बसची व्यवस्था,ना रस्ते 
बरोबर कसंतरी काठीचा घेऊन पाई पाई पाच किलोमीटर अंतरावर 
शाळेत जावं लागायचं. पण ते थांबले नाहीत.खचले नाहीत.मनात 
आत्मविश्वास असेल तर जगातली कोणतीच गोष्ट तुम्हाला अडवू 
शकत नाही. जिद्द मनात ठेवून सायकल शिकले.  एका पायाने 
का होईना पण सायकल शाळेच्या दिशेने धावू लागली.  बघता 
बघता मित्र जमले शाळेत त्यांचं काही लक्ष लागेना. घरच्यांनी परत 
१९९९ ला  डॉ. बाबासाहेब आंबेडकर वस्तीगृह येथे 'त्रिभुवनदास 
विद्यालय जालना' येथे नवव्या वर्गात घातलं.

 दहावीला परत घनसावंगी येथे..

 एकदाची दहावी पास होऊन कॉलेजला प्रवेश निश्चित केला.
 बारावी मध्ये चांगल्या श्रेणीमध्ये पास झाले.आणि तिथे त्यांना 

श्री. गणेश धवलांपुरे नावाचे गृहस्थ भेटले. ढवलांपुरे गुरुजी म्हणजे 
जीवाला जीव देणारे महाराजांच्या अंगातील सुप्त गुण ओळखून 
त्यांना छोट्या मोठ्या कार्यक्रमामध्ये संधी देत 
असत.

 महाविद्यालयीन वार्षिक 
स्नेह मिलन असो किंवा 
राष्ट्रीय सेवा योजनेचे 
कार्यक्रम असो त्यात 
महाराज प्रामुख्याने 
सहभागी व्हायचे. 
कविता लिहिल्या, 
मिमिक्री केली 
त्यातून अनेक 
बक्षिसे महाराजांना 
प्राप्त झाली. 
लोकांच्या टाळ्या 
आणि कौतुकाची 
थाप महाराजांना उभारी  
देण्यास मदत करत होत्या.
गणेश उत्सव, नवरात्र उत्सव, 
अशा विविध कार्यक्रमांमध्ये 
महाराज सहभाग घेऊ लागले.एक उत्तम 
वक्ता म्हणून त्या ठिकाणी त्यांना बोलावून घेऊ लागले.

 भजनाची सुरुवातीपासून आवड. आणि म्हणून महाराजांनी 
वारकरी संप्रदायामध्ये भारुड कार्यक्रम सुरू करायचं ठरवलं.

 त्यावेळी त्यांना कोणी शिकवणार नव्हतं. त्यावेळी  फोन 
पण नव्हता कुठे सप्ताह आहे माहित झालं की महाराज तिथे 
जायचे.आणि विनंती करायचे. काही लोकांनी मस्करी केली 
तर काही लोकांनी संधी दिली. संधी दिली त्याच सोनं केलं.

असं करता करता महाराजांनी २००९ला सर्व सोडून राजकीय 
क्षेत्रात प्रवेश केला. पाच वर्ष एका पक्षाचे तालुका सरचिटणीस 
राहिले. पण तिथे आपल्यासारख्या लोकांचे राजकीय भविष्य 
नाही हे महाराजांनी ओळखलं. आणि स्वतःच अस्तित्व निर्माण 
करायच ठरवलं. राजकीय सर्व मित्र दूर करून नवीन एकपात्री 

भारुडाला महाराजांनी जिद्दीने सुरुवात केली. बघता 
बघता लोकांनी एवढं प्रेम दिलं की त्यांचे मोठमोठे 

कार्यक्रम गावोगावी होऊ लागले. गावात 
चर्चा रंगू लागली. घरी येणारे पाहुणे 

पण महाराजांचे तोंड भरून कौतुक 
करू लागले. महाराजांच्या कविता 
महाराष्ट्राच्या कानाकोपऱ्यात 
गाजू लागले. सोशल मीडियाच्या 
माध्यमातून महाराज घराघरापर्यंत 
पोहोचले मग ते व्हाट्सअप असेल 
युट्युब  असेलं किंवा फेसबुक 
असेल.

 राष्ट्रीय सेवा गौरव पुरस्कार 
महाराजांना पुण्यात मिळाला.त्यांच्या 

अनेक गजलेल्या कविता येरे पावसा.. 
बळीराजाचा संसार.. लेक आई -बापाचं 

सोनं.. आता जन्म घेईन मी.. माझ्या सख्या 
सज्जनांनो.. माझ्या भावा बहिणींनो.. ऐका तुमच्या 

गावी आलो.. बबड्या माझा गुणाचा.. घरट हरवलं..व्यसनमु
क्ती,अंधश्रद्धा,स्त्रीभ्रूणहत्या शिक्षण,आरोग्य हे विषय प्रामुख्याने 
महाराजांच्या भारुडात असत. ऊन, वारा, पाऊस रोज रोज 
जागरण, काय उरेल काय पुरेल  कधी चिंता केली नाही. आणि 
आज घडीला म्हणजे २०२३ ला महाराष्ट्र आणि महाराष्ट्राच्या 
बाहेर मिळून जवळपास १७०० पेक्षा जास्त गावांमध्ये कार्यक्रम 
झाले आहेत. अजून खूप गावी जायचं आहे.खूप जनजागृती 
करायची आहे.संत विचार, निरोगी आरोग्य,स्त्रीभ्रूणहत्या, तंटामुक्त 

गाव,व्यसनाकडे चाललेली  तरुण पिढी, मोबाईलचा अतिवापर, 
नैराश्य,ताण तणाव,वृक्ष लागवड अशा प्रकारची समाजामध्ये 
जनजागृती करायची आहे.

 जीवनामध्ये एवढे संकट येऊनही माणूस खचला नाही. 
उरात असंख्य स्वप्न बांधून, आधुनिक पद्धतीच्या भारुडातून 
समाजामध्ये जनजागृती करण्याचं काम हे नक्कीच कौतुकास्पद 
आहे. त्यांच्याविषयी जेवढे लिहावं तेवढ कमी आहे.

 याही पुढे लोकांना व्यसनापासून दूर करायच आहे. अनेक 
लेकी स्त्री भ्रूण  हत्या पासून वाचवायच्या आहेत. आणि एक 
नवीन भारुड सम्राट तयार करायचे आहेत. आणि नक्कीच हे 
काम आदरणीय दत्ताजी महाराज टरले यांच्या हातून होते ही मोठी 
कौतुकाची बाब आहे. माणुस किती मोठा झाला यापेक्षा तो कसा 
मोठा झाला याला फार किंमत आहे. जे मिळवलं ते जिद्दीनचं..

 आत्मविश्वास कधी खचू दिला नाही. नवीन नवीन कल्पना 
घेऊन नवीन नवीन काहीतरी शिकण्यासाठीची धडपड माणसाला 
स्वस्थ बसू देत नाही.आज महाराष्ट्र भर महाराजांचे कार्यक्रम 
होतात, मोठं -मोठे बॅनर लागतात. पण ;पडद्यामागच्या घडामोडी 
आणि घडामोडी मागचा चेहरा हा सहसा कोणी पाहत नाही. आज 
सर्व काही सुरळीत चाललंय. पण त्यांच्या वाट्याला आलेला संघर्ष 
हा न विसरता येणारा आहे. 'लेक आईबापाचं सोनं' ही कविता 
महाराष्ट्र भर गाजली. या कवितेतून ०१ जरी मुलगी वाचली तर 
जगातला सर्वोच्च पुरस्कार मिळाल्यासारखं आहे.या क्षेत्रात 
ना त्यांच्या कोणी गुरु ना शिष्य. पण आज अवघ्या महाराष्ट्राने 
आपलंसं करून घेतल आहे.

 आणि म्हणून गुंडांचा आदर्श घेऊन आपलं जीवन बरबाद 
करण्यापेक्षा, समाजातल्या अशा मार्गदर्शक आणि तत्त्वनिष्ठ 
माणसांचा आदर्श घेऊन तरुणांनी आपलं जीवन दैदीप्यमान  करावं 
हाच या पाठीमागचा संदेश आहे. महाराजांच्या वाढदिवसानिमित्त 
केलेला हा लेखन प्रपंच....

योगेश गुंजकर, 7218786440



काव्यधारा
रविवार, ४ जून २०२३ ११

व्यसन
व्यसन असे एक कीड 
मानवास पोखरणारी 
आहारी त्याच्या जाऊन 
आयुष्य संपवणारी ॥१॥ 

दारूच्या आहारी जाऊन 
होतात संसार उध्वस्त 
करू नका स्वतःचा घात  
जीवन नाही रे स्वस्त ॥२॥ 

गुठखा, तंबाखूची लत 
लवकर सुटत नाही 
विविध व्याधी लागून  
कर्करोगाने त्रस्त राही ॥३॥ 

सिगारेट ओढल्याने होते 
फुफ्फुसांचे नुकसान 
विळख्यात अडकून का  
बाळगावी खोटी शान ॥४॥ 

सट्टा, जुगार हे पण 
आहे खुप मोठे व्यसन 
पैशांच्या या खेळात  
धुळीस मिळते जीवन ॥५॥ 

कोणत्याही गोष्टीचा 
अतिरेक वाईटच असतो 
साथ नाही सोडत पण  
मनुष्याचा अंत पाहतो ॥६॥ 

चांगल्या गोष्टींचे असावे 
व्यसन माणसाला कधीतरी 
वाचन , लेखन छंद जोपासून 
जीवन उज्ज्वल नक्की करी ॥७॥ 

सौ. शितल बाविस्कर-
राणेराजपूत, जळगाव

मेघ
एका क्षणी वाटले मला  
व्हावे मेघ गरजणारे  
आपल्या जलधारांनी 
भू - वरी ह्या बरसणारे 

मेत्यांच्या सरीवर सरी 
घेऊनि यावे ह्या धरणीवर 
वृक्ष - तृण वेलींना 
भिजवावे ह्या चिंब चिंब 

बहीण अमुची वसुंधरा ही 
देऊ तिजला हिरवी लेणी 
खळखळ खळाळतील हे निर्झर 
पक्षी गातील गोड गाणी 

वाऱ्यावर ह्या डुलतील शेते 
येईल बहार पिकांना  
भहरुनि येईल सृष्टी सारी 
येईल भरते सागराला  

प्रा.डॉ.संगीता दोंदे 
मिलिंद कला 
महाविद्यालय,औरंगाबाद

नका संसाराला 
लावू...
कळीं वेलीची तोडूनं, 
नका संसाराला लावू... 
फुलं होऊ द्या नां जरां, 
 नका भारं डोई देऊ... धृ 

हसायचें, फुलायचें,  
आले आता दिसं तिचे... 
नका बांधू हो गळ्यांत, 
लोढणे ते संसाराचे... 
हसू ओठावरचे तिच्या, 
नका हिरावून घेऊ...१ 
    कळीं वेलीची तोडूनं... 

जिवापाडं जपली ही, 
तुम्हीं चिमुकली जाई... 
क्षणभर दूर होतां, 
जीव वेडापिसा होई... 
नका एवढ्या तिला, 
तुम्ही असे हों दुरावूं...२ 
    कळीं वेलीची तोडून... 

शिकूद्यां ,सवरुद्यां नां, 
 झेप आभाळी घेईल... 
कर्तृत्वाचे गीत तिच्या, 
ओठी साऱ्यांच्या येईल... 
सोहळा हा आनंदाचा, 
डोळे भरूनियां पाहू...३ 
     कळीं वेलीची तोडून... 

मातृत्वाच्या ओझ्याखालीं, 
दबून जाईल बालपणं... 
क्षणोक्षणीं येईल तिला, 
माहेराची आठवणं... 
माहेराच्या वाटेकडे, 
लागेल मनं तिचे धावू...४ 
    कळीं वेलीची तोडूनं... 

नका बाळगू हो भीतीं, 
तुम्ही दुष्ट -दुर्जनांची... 
तिच्यासोबत शिदोरी, 
जिजाऊंच्या संस्काराची... 
सारे मिळून पाठीशी, 
तिच्या आता उभे राहूं...५ 
   कळीं वेलीची तोडूनं, 
   नका संसाराला लावू... 
   नका संसाराला लावू... 

- सौ.शारदा श्रीकृष्ण वानखेडे- 
चोपडे, परभणी .९८२३०६६६०६

हे नभा दान दे...
हिरवी-हिरवी पालवी 
वृक्षावरती बहरू दे! 
माती हिरवी करण्यास 
बेभान पाऊस पडू दे! 

पानाफुलांचा शाप नको 
पाकळ्यांना वरदान दे ! 
मिटलेल्या कळ्याफुलांना 
उमलण्यास  भान दे ! 

वादळवारा झेलणाऱ्या 
वृक्षांना मधूर गान दे! 
भुईला  तृप्त करण्यास 
वर्षाऋतुचे  वान दे! 

नित्यनेमाने मिळो चारा 
पशु- पक्ष्यांना मान दे! 
कोसळून पाऊसधारा 
काळ्या भुईला सन्मान दे! 

नांदत्या हिरव्या रानात 
पिकांना  जीवदान दे!                             
माणिकमोती पिकण्यास 
 हे ! नभा, भुईला दान दे...! 

  - अय्युब पठाण लोहगांवकर, 
     मो. ९७६४३५०३७४.

तू
भ्रमर आहेस
हवाय तुला सुगंध,
डौलदार सुमनांचा,
अवघडलेल्या मनाचा
     अन्
निरागस कळीचा ही......

गंध कण दरवळताच
जागती तुझी वासना
भांबावते भावना
मनाच्या कोपऱ्यात
फोफावते असुरी कल्पना 
    कधी....

क्षणभर थांब
अंतरात्मा जागवं
या सुगंधात ही
गवसलं गुढं
अस्सल दुःखाचं
हृदयाच्या कुंपणात
अकांक्षाच्या अत्तराची
कुपी खोल गाडली
 असेल.
कदाचित....
कोमल पाकळ्यांच्या
कुशीत एखादी
जखम ही ठसठसत असेलं
  अन्...
केला असेल
रक्तानेचं धारण
मोहक रंग
रंगांच्या मृगजळात
कसा होतोस धुंद
नयन असतानाही
प्रासंगिक अंध...
प्रासंगिक अंध...

     ✍️ सौ. दुर्गा देशमाने राऊत...
           9552352676
           ता. माजलगाव जि. बीड

बऱ्यापेक्षा खरं...
ग्रामपंचात निवडणुकीत पडेल आता 
आश्वासनांचा पाऊस , 
परगावी असणार्या मतदारांना पण 
असते आता मतदानाची हौस ! 
येण्या-जाण्यासाठी आणि खर्चासाठी 
मिळणार पैसे, म्हणून येतील 
मतदानाला हौसे आणि गौसे ! 
गावाचा विकास होईल काय 
अन् नाही काय ! 
त्याने कोणालाच फरक पडेल काय ? 
बिगर पैश्याचे मतदान करणारे 

असतील थोडे ! 
नंतर विकास कामाचे 
थोडेच असणार आहे कोडे ? 
मतदार राजा नको होऊ 
तु आता लाचार , 
गावच्या विकासाचा तु 
कर आता विचार ! 
निवडणुकीच्या काळात गरीबच 
होतील टार्गेट ! 
निवडून आल्यावर पोटाशिवाय दुसरे 
कोण असणार टार्गेट ? 
- दिनकर जाधव मो. 7083 272777 

कुरताच्या घुगऱ्या
अज कुरताच्या घुगऱ्या रांदलू   
मोट्याच बाक्या लागतेत  
सनाच्या वानी लागला मा  
अना मांगू,मांगू सप्पाईजन खातेत  

पईलं आमी येकदम रांदत होतून 
भाजीचाच मोटा दुष्कार होता 
कुडवाचवरी कुरता  पिकत, 
डंडात 
पईलं हिवरा भाजीचा दिसत 
नोहोता 

कुरताईचा चूनई टानिकच आये 
असी माजी बुडगी आई मनत 
होती 
घरोना घरी नाई का कुरताच्या 
घुगऱ्या रांदत  
तई मातीची चूल होती 

निकाल लागतेत कुरताच्या 
घुगऱ्या  
पोटभरतलं जेवून टाकलू  
जुना आता काईच दिसं नाई 
सप्पाई आमी ईसरुन गेलून  

मनून रंगारंगाच्या बिमाऱ्या होतेत 
तरीई आमी तोच निकाल मनून 
खातून 
घुगऱ्या, आंबिललं ईसरून गेले 
अना मनतेत पनिर खातून  

- सौ.संगीता संतोष ठलाल  
मु.कुरखेडा जि.गडचिरोली  
७८२१८१६४८५

पोस्टमनदादा
पोस्टमनदादा पोस्टमनदादा 
रोज रोज वाटता पत्र 
खुशालीचा निरोप देत 
बनता सर्वांचे मित्र 

खाकीचा जाड पोशाख 
शोभून दिसतो अंगावर  
जाड पिशवी उघडून 
पत्र वाटता भराभर 

काळजीने बजावता तुम्ही  
आपले चोख काम 
ऊन असो, पाऊस असो 
मुळीच नसतो आराम 

सायकलची घंटा वाजवित  
येता तुम्ही दारी 
मनीऑर्डर दिली की 
आम्हा खुशी होते भारी 

पोस्टमनदादा पोस्टमनदादा  
सांग ना मला खरं 
तुम्हाला कसे हो माहित 
प्रत्येकाची घरं ? 

रवींद्र व्ही. चालीकवार 
 मु.पो.ता. महागाव जि.यवतमाळ 
मो.9011559106

जन्म नको माणसाचा
नको जन्म माणसा भेटो परत 
नाही सरता कधी हा सरत 
आयुष्य कसे आता जगावे 
कळत पण नाही मझ वळत 

सोडूनी दया हा सारा पासारा 
नात्या गोत्यांचा न घ्यावा वारा 
कशाला हवा त्यांच्याच पहारा 
शब्दाँचा खूप झाला मझवर मारा 

कोन कसे जगते अन सोसते 
कोणी न त्यास कधी पुसते  
समझवायला मात्र एक न एक  
सर्वात आधी पुढे येते  

गर्दी तर खूप आपल्याची 
 पण समजते स्वताला अनाथ 
माझीच का चूक नेहमी असावी 
त्या माझ्याच लोकांनी दाखवावी 

वाटते मध्येच सुटावा हा श्वास 
न असावे कोणी मझ आस पास 
कोणावर ठेवावा इथे हा विश्वाश 
आपलेच करतात आपला घात 

- कु, कविता आधार चव्हाण,  
म्हसावद जि जळगाव

बाई
बाई  
तू असतेच आई लेकरांची 
अन लेक भाग्यवंत बापाची. 

तुझ्या दुडूदुडू पावलांचा  
जेव्हा होतो घरभर संचार 
स्वर्गच भासे घर अन दार. 

बाई 
किती राबते ग तू मातीत 
घरासाठी.. लेकरांसाठी 
अगदी सरपण होईपर्यंत. 

अन 
जळत असते आयुष्यभर 
माहेर अन सासरसाठी 
अगदी राख होईपर्यंत. 
तरीही कोणतंच घर नसतं तुझं. 

तू  
लक्ष्मी अन दुर्गा होऊन 
लढत असते शेवटच्या 
श्वासापर्यंत. 

या पुण्यवंत भूमीची 
तू माय आहेस भारतमाते 
तरीही निर्भया रोज मरतांना 
आम्ही फक्त मेणबत्त्या पेटवत 
आहोत. 

अन नकोशी झाली की  
गर्भातच खुडत आहोत 
जन्माला येण्याआधी. 
जरी तू असली  
अनंत काळापासून  
या जगाची जन्मदात्री. 

- ज्ञानेश्वर गायके.कन्नड 
मो.९४०३३८४८८९

बदनामी..
झेपावला वारा  
वादळाच्या दारी  
दोघांचाही स्वारी  
चक्रावली..  

हातांमध्ये हात  
घेऊनिया दोघे  
धाव वेगे वेगे  
दोघांचीही..  

चालता धावता  
तुफानला वारा  
हतबल थारा  
वादळाचा..  

बेभान वाऱ्याने  
ढगांना झोडले  
कोट्यांना पाडले  
पाखरांच्या..  

थैमान मांडून  
हौदोस घातला  
अंगार ओतला  
जलातही..  

मंदावता वेग  
ओशाळले गात्र  
बदनामी मात्र  
वादळाची..!  

- महादेव बी. बुरुटे, 
शेगाव, ता. जत, जि. सांगली 
मो. 9765374805

माणुसकी
मनामनात द्वेष भरला 
माणुसकीचा आरसा फुटला

खऱ्या मनाला कातर लागली 
लबाडांचा मात्र बाजार भरला

संपत्तीचे मात्र वेड लागले 
रक्ताची तर नातीच संपली

दिवसरात्र राजनीती पसरली 
मनाला समाधान कधी न मिळे

आज, उद्या, परवा व तेरवा 
सुखाचा मात्र शोध संपेना

आई-बाप, बहीण-भाऊ, बायको 
ही तर आहे रक्ताची नाती

रक्तापेक्षा महान ह्या सृष्टीवर  
आहे माणुसकीची नाती 

जगणे हे तर निमित्त आहे 
जीवन म्हणजे भोग आहे

जैसी करनी वैसी भरनी 
मात्र सरळतेचा वाली प्रभू

जीवनात हा तर शोधच घ्यावा 
जगण्यासाठी सरळतेचा मार्ग...

लबाडीने मात्र संपत्तीचे मिळे  
सत्याने तर माणुसकीची  
नवी ज्योत पेटवली... 
श्रीम. पूनम शिरगुळे, 
    पार्थी, ता. वैजापूर

 श्री स्वामी समर्थ
सुर्यतेजात्मक स्वरुप 
त्रिगुणात्मक त्रैमुर्ती  
वारुळातूनी प्रकटली स्वामी 
समर्थ मुर्ती अक्कलकोटी 
चैतन्याचा निवासी 
औदुंबर प्रिय तयासी... 

दत्त डिंगबराया  नाम सदा भजन 
ओठी... दत्त डिंगबराया  
नाम सदा भजन ओठी... 

ब्रम्हांडनायक श्री स्वामी समर्थां.. 
जय...जय..जय.. श्री स्वामी 
समर्था.. 

देव्हाऱ्याची दैवी मुर्ती 
साक्षात भगवती स्वरुप किर्ती  
तिन्ही लोकी वंशी झेंडा  
मानवतेचा कळस स्वामीविना 
निकामी  

स्वामींच्या भक्तीची ओढ लागली 
मनी स्वामी भक्तीचे स्मरण सैदव 
अंतरमनी  स्वामीच्या चरणी 
अर्पण करतो  
प्रणाम कोटी कोटी... 

माय,माऊली,जननी विश्वाची 
सावली  श्री स्वामी समर्थ माऊली 

दत्त डिंगबराया  नाम सदा भजन 
ओठी... दत्त डिंगबराया  
नाम सदा भजन ओठी... 

ब्रम्हांडनायक श्री स्वामी समर्थां.. 
जय...जय..जय.. 
श्री स्वामी समर्था.. 

डोकं नतमस्तक..  
नतमस्तक..तुझ्या पायी  
आशिर्वाद राहू दे देवा 
अनंत कोटी 
स्वामी योगिराज समर्था .. 

ब्रम्हांडनायक 
श्री स्वामी 
समर्थां.. 
जय...जय..जय.. 
श्री स्वामी समर्था.. 

स्वामी तिन्ही जगाचे देई गुरुमंत्र 
भक्ता   पालन सर्वस्वरुप तू..,
तूची एक दाता भिऊ नकोस भक्ता 

तुझ्या पाठीशी मी उभा   
बोले  ब्रम्हांडनायक श्री स्वामी 
समर्थां.. जय...जय..जय.. 
श्री स्वामी समर्था.. 
                    - लक्ष्मण वाल्डे पिशोर

श्यामची आई
श्यामची आई वाचतां पुस्तक
हलकं फुलकं होतं मस्तक...
पुस्तकातला बाळबोध श्याम
आई बाबांना फोडतो घाम....
अवखळ तसाच हट्टीही फार
पोहण्या पोटी खातो मार...
निर्मळ, निरलस, नीरअहंकारी
प्रेमळ ज्याला आईच प्यारी...
पितृभक्तीचा निस्सीम साधक
कृती टाळतो हितास बाधक..
प्रेम, मांगल्य, ममतेचा निर्धार
मातृशक्तीचा करितो उद्धार...
आशा 'श्यामशी' करू या गट्टी
तुम्हास लागता उन्हाळ सुट्टी....!!
 -भानुदास धोत्रे,  परभणी                 
7972625086

आधुनिक केसरी 

सुप्रसिद्ध कथाकार, ललित लेखक, अनुवादक व कवी वसंत केशव पाटील यांचा राग विराग हा काव्यसंग्रह नुकताच प्रकाशित झाला आह.े त्यात आत्ममुग्ध करणारे काव्य आह,े अभंग आहते. लावण्या आहते आणि 
वेदनेच्या विराण्या आहते. कवी आनंद देत असो वा वियोग वेदना, जेव्हा ती अनुभूती जनसामान्यांच्या मनाला स्पर्शून जात ेतेव्हा ती लोकमान्य होत.े झाडावरून उडालेला पक्षी पनु्हा त्याच झाडावर येतो तसंच वसंत 
केशवांची कविता आकाशात भरारी मारून पनु्हा वाचकाच्या मन:पटलावर येऊन थांबत,े जागवत ेआणि अस्वस्थही करत.े निसर्गाच्या सौंदर्याने वसंत केशवांच्या मनाला भारावून टाकलेले आह.े

राग विराग

कोणत्याही शहर, एरिया, चौक किंवा वास्तूला 
महापुरुषांचे नाव दिले तर त्या नावाची गरीमा राखने, 
मानसन्मान राखणे आवश्यक आहे. नामांतरणानंतर 
प्रत्येकाची जबाबदारी वाढते. कारण आपल्या 
कृतीमधुन किंवा आचार विचारातून महापुरुषांचा 
सन्मान करण्याची काळजी घ्यावी लागते. वैयक्तिक 
छोटीशी चुकही महापुरुषांच्या नावाला गालबोट लाऊ 
शकते. महाराष्ट्र सरकार ने औरंगाबाद व अहमदनगर 
चे नांमातर करून छ. संभाजी नगर व अहिल्यानगर 
केले. यामागचा हेतु राजकीय मते मिळवणे असेल तर 
नामांतराला काहीच अर्थ उरणार नाही. उलट नामांतर 
करून महापुरुषांच्या नावाची थट्टा केल्या सारखे 
होईल. महापुरुषांचा सन्मान हा केवळ नावे देऊन होत 
नाही तर त्यांच्या विचाराने चालून त्यांच्या कामाचा 
स्विकार केला तरच महापुरुषांचा सन्मान होईल.  एक 
गोष्ट प्रकर्षाने लक्षात घेतली पाहिजे ती म्हणजे बहुजन 
महापुरुष व संत यांचे आंदोलन व विचार सामाजिक 
समता प्रस्थापित करून समता बंधुता न्याय व 
स्वातंत्र्यावर आधारित व्यवस्था निर्माण करण्यासाठी 
होते. म्हणून बहुजनांची महापुरुषांचा इतिहास, कार्य 
व विचार बघितले तर त्यांनी कोणत्याही धर्माचा 
अतिरेक करून उदोउदो केला नाही. जाती धर्माच्या 
पलिकडे जाऊन माणसाच्या सर्वांगीण विकासासाठी 
त्यांनी त्यांच्या परिने आंदोलने केले, आवाज उठवला 
व व्यवस्थेवर वार केला. जाती धर्माला नाही तर 
कर्माला महत्त्व देऊन कर्मानुसार व्यक्तीला वागणुक 
देऊन समाजामध्ये प्रबोधानाचे सिंचन केले. प्रत्येक 
जातीधर्मातील लोकांना माणसाची वागणूक देऊन 
त्यांच्या डोक्यातील विषमता, अंधश्रद्धा, पाखंड 
बाहेर काढण्याचा प्रयत्न केला. चांगले कर्म हाच 
मानवाचा धर्म यावर आधारित विचार लोकांना दिले. 
जनतेच्या सामाजिक समस्या समजून घेऊन त्यावर 

जातीधर्माच्या चौकटीत बंदिस्त न करता केवळ 
माणवाच्या समस्या आहेत म्हणून त्या सोडविल्या 
गेल्या पाहिजे यावर त्यांनी भर दिला. जनतेच्या 
डोक्यातील पाखंड, थोतांड, विषमता, द्वेष काढून 
टाकण्यासाठी प्रबोधन करून जनतेला जागृत 
केले. छ. शिवाजी महाराज, छ. संभाजी महाराज, 
अहिल्याबाई होळकर, शाहु महाराज हे राजे असुन 
यांच्या राज्यात जनता सुखी होती, सामाजिक न्याय, 
समता, बंधुता व स्वातंत्र्य होते. छ. शिवरायांनी स्वतः 
च्या जातीतील लोकांना कठोर शिक्षा सुनावली होती 
कारण त्यांनी महिलांवर वाईट नजर ठेवली होती. 
अहिल्याबाई होळकर यांनी राज कोषातील एकही 
रुपया स्वतः च्या वैयक्तिक कामासाठी खर्च केला 
नाही कारण राजकोषातील पैसा जनतेच्या मालकीचा 
असतो. छ. शिवरायांच्या काळात वा अहिल्याबाई 
होळकर यांच्या काळात धार्मिक दंगली घडल्याच 
नाहीत. शेतकऱ्यांना आत्महत्या कराव्या लागल्या 
नाहीत आणि ज्यांच्या कडे शेती नाही अशा लोकांना 
सैन्यात भरती करून मासिक पगार देऊन जनतेचे 
कल्याण केले. म्हणून ते राजे असूनही लोकशाही 
मध्ये वंदनीय आहेत. परंतु देशात लोकशाही लागु 
झाली. एकंदरीत बहुजन महापुरुषांच्या आंदोलनाचे 
फलीत म्हणजे भारतीय संविधान आहे. अनेक 
लोककल्याणकारी राजांच्या व महापुरुषांच्या समता 
बंधुता न्याय व स्वातंत्र्य चा लढा म्हणजे भारतीय 
संविधान होय. संविधान लोकांच्या व देशाच्या 
विकासासाठी अत्यंत प्रभावशाली आहे. परंतु आमचे 
पुर्वीचे लोक राजे होतही लोकांच्या मतांचा विचार 
करून लोक विकासाचे काम करत होते व स्वतःला 
कधीच राजे समजत नव्हते. आज  लोकशाही मध्ये 
राजेशाही हुकुमशाही नष्ट झाली आहे तरीही सत्तेचा 
व पदाचा गैरवापर करून देशात हुकुमशाही चे 

वातावरण निर्माण केले जात आहे. हिंदु मुस्लिम द्वेष 
पसरवून माणसामाणसात तेढ निर्माण करण्याचा 
प्रयत्न अनेक वर्षांपासून सुरू आहे. महापुरुषांच्या 
प्रतिमेच्या विटंबना करून सामाजिक द्वेष निर्माण 
केला जात आहे. लोकांच्या समस्या, मत लक्षात 
न घेता त्यावर विचार मंथन न करता सत्तेचा 
गैरवापर करून उद्योगपतींच्या घशात शासकीय 
संपत्ती घालत आहेत. शेतकऱ्यांची गवताची काडी 
सावकाराकडे गहान पडू देणार नाही असे म्हणणाऱ्या 
छ. शिवरायांचा देश भांडवलदाराकडे गहाण आहे. 
जात बघून गुन्हेगाराला शिक्षा व जात बघुन न्याय 
दिला जातो. शिक्षण, आरोग्य, रोजगार महागाई 
यावर जनकल्याणाचे काम न होता धार्मिक राष्ट्राच्या 
नावाखाली लोकांना व देशाला कंगाल केले गेले. 
देशाला स्वातंत्र्य मिळून पंचहत्तर वर्ष निघून गेले 
तरीही लोकांच्या मनात राष्ट्रप्रेम नाही तर धर्माचा 
अतिरेक पेरण्यात विषमतावादी लोक यशस्वी झाले.  
महापुरुषांच्या विचारांच्या विरोधात काम करून 

महापुरुषांच्या नावाचा वापर केवळ राजकीय पोळी 
भाजून घेण्यासाठी केला जातो. अहिल्याबाई होळकर 
यांनी अंधश्रद्धा, पांखड, विषमता व व्यसन यांच्या 
विरोधात कार्यरत केले परंतु निवडणुकीत दारू 
वाटून मताची जुळवाजुळव केली जात असेल तर 
महापुरुषांचे नाव.देऊन फायदा काय? स्वाभिमानी 
जिवन जगण्याची शिवकण देणाऱ्या महापुरुषांच्या 
देशात आमदार खासदार यांनी करोडोचा भ्रष्टाचार 
करायचा आणि ईडीची चौकशी बसेल म्हणून पक्षांतर 
करायचे हा महापुरुषांचा अवमान नाही का? नामांतर 
करून महापुरुषांचे नाव देणे योग्यच परंतु नाव 
देण्याअगोर त्या महापुरुषांच्या विचाराचे व कार्याचे 
प्रबोधन होऊन चुकिचे कृत्य थांबले गेले पाहिजे 
तरच नामांतर चा फायदा होईल. नाही तर शूरवीर व 
निर्व्यसनी राज्याचे नाव शहराला आणि येथे धार्मिक 
दंगली, जुगार, दारूच्या कारणातुन वाद, अन्याय 
ग्रस्त लोकांना न्याय मिळत नसेल व विशिष्ट जाती 
धर्माच्या लोकांना विषेश महत्त्व दिले जात असेल तर 

हा महापुरुषांच्या विचाराचा व कार्याचा अवमान होय. 
हल्लीचे सत्ताधारी लोक महापुरुषांना जातीजातीमध्ये 
वाटून त्यांच्या विचारा विरोधात वागतात. आयुष्यभर 
महापुरुषांचा फोटो व पुस्तक घरात नसलेले लोक 
लोकांना शहानपण शिकवतात. शिक्षण, नोकरी, 
आरोग्य सुविधा न देणारे व जनतेचा पैसा स्वतः च्या 
घरात घेणारे लोकांनी प्रामाणिक पणा व महापुरुषांचा 
जयजयकार करण्याचा कोणताही अधिकार नाही. 
राज्यकर्ते लोकांनी महापुरुषांच्या नावाचे केवळ 
भांडवल केले. विचाराचा एकही नेता सापडणार नाही. 
आमदरकी आणि खासदारकी मिळाली की जनतेला 
भुलवून, जनतेची कामे न करता जनतेच्या प्रत्येक 
योजना खाणाऱ्या भ्रष्ट लोकांनी महापुरुषांचे नावही 
उच्चरण्याचा नैतिक अधिकार नाही. सरकार नामांतर 
करत असेल तर अगोदर सरकारने महापुरुषांच्या 
विचारने कार्य करून त्या महापुरुषांचे विचार व 
कार्य कसे होते याची जाणीव सर्वसामान्य लोकांना 
करून देणे आवश्यक आहे. केवळ मताचे राजकारण 
करण्यासाठी आणि लोकांना खुश करण्यासाठी जर 
महापुरुषांचे नाव दिल्या गेले तर त्यांच्या विचाराचा 
व कार्याचा सन्मान कधीच होणार नाही. आणि 
मतं मिळावी म्हणून महापुरुषांच्या नावाचा वापर 
करावा लागत असेल तर याचा अर्थ सरकार निरर्थक 
आहे. सत्तेचा वापर त्यांनी लोकांची व देशाची 
लूट करण्यासाठी केला. म्हणून ते लोकविकास व 
जनकल्याण या मुद्दा वर मते न मागता महापुरुषांच्या 
नावाचे भांडवल करून मताची झोळी भरतात. त्यांच्या 
विचाराचे व कार्याचे  सत्ताधारी लोकांना काही घेणे 
देणे नाही. महापुरुषांच्या विचाराचे व नावाचे भांडवल 
थांबवून त्यांच्या विचाराचे अनुसरण केले तरच त्यांचा 
सन्मान होईल. म्हणून लोकांनी जागृत होणे आवश्यक 
आहे.

आधुनिक केसरी 

हल्ली शहराचे व इतर वास्तुचे नामांतर करून महापरुुषांचे नाव दिले जात आह.े महापरुुषांचे नाव देणे ह ेअत्यंत गौरवाची बाब आह.े नामांतराला कोणीही विरोध करत नाही फक्त नामांतर ह े
महापरुुषांच्या सन्मानासाठी व्हायला पाहिजे. नामांतर करून त्याचे राजकारण केले जात असेल तर त ेमात्र चुकिचे आह.े महापरुुषांच्या नावाचा वापर करून त्यांचे विचार पायदळी तडुवत 
राजकारण केले जात असेल तर मात्र हि बाब गभंीर असत.े औरंगाबाद चे नामांतर करून छ. संभाजी नगर करण्याची घोषणा सरकारने केली परंत ुअजून त ेन्याय प्रविष्ट आह.े  अहमदनगर चे 
नांमातर करून अहिल्यानगर करण्याची घोषणा केली. अनेक वास्तु, चौक, एरिया यांना छ. शिवाजी महाराज, महात्मा फुले, शाहु महाराज, बाबासाहबे आंबेडकर यांचे नाव दिलेले आहते व 
अजूनही काही ठिकाणी नामांतर करण्याची मागणी होत आह.े 

महापुरुषांचे नाव राजकारण की सन्मान..?

त्यांची कल्पकता निसर्गाच्या आत खोलवर शिरते 
आणि निसर्गाची लय वेटाळून घेत काही कवितेच्या 
ओळी कागदावर सहज उमटवतात, काळोखाचे मोर 
किती त्यांच्या लाख लाख चंचू झाडांमाजी लपूनिया 
चांदण्याचे पिती पाचू जसे वसंत ऋतुच्या सौंदर्य 
वर्णनाशिवाय निसर्गाचे वर्णन अपूर्ण आहे, तसेच 
स्त्री सौंदर्याचे वर्णन आणि शृंगाराशिवाय काव्य 
अपूर्ण वाटते. या संग्रहात काहीच शृंगारप्रधान कविता 
आहेत. परंतु त्या कवितेत शृंगार किती कोमलतेने 
अवतरतो पाहा: तनूधनूच्या हिंदोळ्यावर गालांवरच्या 
गोड खळ्यांवर मुक्या जाहल्या कितीक गझला 
तनूधनूच्या हिंदोळ्यावर झुलण्याआधी प्रेयसीला 
नवसृजनाची एक ओढ आहे. ती प्रियकराला म्हणते, 
सूर्य होण्याआधी मला तुझे अंधार बोट लावू नकोस 
आभाळभर सूर्य होऊ नये मलाही मग धरित्रीचे बळ 
येईल तुझ्या माझ्या सुवर्णगर्भाला भाळपुत्राचे फळ 
येईल वसंत केशव यांच्या एका लावणीतून रगेल, 
रंगेल आणि  धीट अशा काही ओळी सहज उतरतात. 
अत्यंत काव्यमय झालेल्या या लावणीत शृंगार, 
प्रेमाची उत्कटता जाणवते. अवघड बाका बुलंद गड 
तुझा टंच भरदार भारी फड तुझा ।।धृ।। सांग हवा तुज 
कोण गडकरी मिठीत येता मिटे नड खरी 

चल माडीवर, पाहू गड तुझा परंतु वसंत केशव हे 
मुख्यत: वास्तवाचे भान असणारे, अंतर्मनाशी संवाद 
साधणारे कवी आहेत. त्यांच्या काव्यात एकीकडे 
प्रेम, उत्साह आहे तर दुसऱ्या बाजूला सामाजिक 
दु:ख आहे. एका बाजूला आत्मपरीक्षण आहे तर 
दुसऱ्या बाजूला सभोवताली घडत असलेल्या विदारक 
परिस्थितीचे निरीक्षण आहे, त्याविषयीची चीड आहे. 
समाजातील शोषितांच्या विषयी वसंत केशव यांच्या 
अंतरंगात कणव आहे. ते म्हणतात, जात्यात ना मोती/ 
सुपातही माती मायेच्या लेकीला/ नाही कण्या दाती

घामाला ना कुठले मोती/ तोंडात रोज पडते 
माती... वर्तमान, सामाजिक, राजकीय आणि धार्मिक 
विसंगतीवर कवी नेमकेपणाने बोट ठेवतात.

माणसातील अंधश्रद्धेवर ते थेट परखड शब्दांत 
हल्ले चढवतात. उदाहरणार्थ :

देवळात आता l नाही कुणी त्राता l

नसे माय-पिता l देवालाही ll
हातामध्ये टाळ l गळ्यामध्ये माळ l
मनाचे आभाळ l कोरडेचि ll
या संग्रहातील एका लावणीतून कवी नकळत 

मानवी शरीराच्या नश्वरतेविषयी सूचकपणे
सांगून जातात.
अंगसंग हा तुला प्रियकर
तांडव झडते रातरातभर
आणिक झरली अस्थिपंजर काया
वसंत केशव यांच्या गझलेत एक प्रकारची 

विशिष्ट लय आणि काव्यात्मकता दिसून येते.
१. अद्याप त्या फुलांचा ताजा सुवास आहे
त्या रंगल्या विड्यांचा कंठास फास आहे
२. नक्षीत गोंदलेला भेटेल रानपक्षी
ही सावली उन्हाची लावून आस आहे.
कविता व अन्य ललित लेखनाच्या आकलन, 

आस्वादन मूल्यमापनात लेखक, कवीच्या
जगण्यातील व्यक्तिगत संदर्भ शोधू नयेत असा 

संकेत असल्याचे म्हटले जाते. नकळत्या वयात
वडिलांचे जाणे आणि कळत्या वयात तरुण 

मुलगा गमावणे हे आघात वसंत केशव यांनी कसे
सहन केले असतील? गझलेने त्यांना दुःख सहन 

करण्याची अपार क्षमता, अभावातही
जगण्याची ऊर्जा आणि एकाकीपणाची नशा 

बहाल केली आहे असे ते एका ठिकाणी
म्हणतात. वसंत केशव हे मातृशोकाने, 

पुत्रशोकाने आणि पत्नीच्या निधनाने कदाचित
उन्मळून पडले नसतील, असं वरपांगी म्हणता 

येईल. परंतु वसंत केशव पाटील
यांच्यासारख्या संवेदनशील, प्रतिभावंताच्या 

कवितेतून त्यांच्या अंतरंगातील ती सल, ते
दु:ख कुठेतरी प्रकट होतेच. अर्थात या 

प्रकटीकरणावरही त्यांच्या सृजनशील प्रतिभेने
कल्पिताचे संस्कार आपसूकच होऊन जातात.
ज्यांना पाहिले नाही आणि पाहूही शकणार नाहीत 

अशा बापाच्याविषयी ते व्याकुळ होऊन
लिहितात,
कुठे असे तो वसे कुठे तो कुणी पाहिले त्याला

तो ना भेटे कळते तरीही देव देवासारखा
इथे कुणाचे कुणीच नसते असते आणीबाणी
आठवतो मग आभाळातील बाप बापासारखा
अपघातात मुलाचा झालेला शेवट आणि त्या 

दुःखाची सल एका गझलेत, तत्त्वज्ञानाच्या
अंगाने अंतरा बनून येते. जो आला तो गेला इथुनी 

डाव मोडुनी सारा ताटामधला तसाच पडला घास 
सोन्यासारखा आईचे कायमचे निघून जाण्यामुळे 
स्वत:ला आलेलं पोरकेपण आणि रिक्त झालेली 
पोकळी हे कळण्यासाठी पाटा-वरवंट्यासारख्या 
निर्जीव वस्तुंच्यासोबतच दीनवाण्या आंधळ्या

चिमणीची देखील झालेली अगतिकता दर्शवत 
कवी आपल्यासमोर एक चित्र उभे करतात:

ताटीपासचा रांजण टाकभर पाण्यात जीव देऊन 
कधीच मोकळा झालाय काटवट, पाटा-वरवंटा, वाटी 
ताटली सारी जीव जात नाही म्हणून बुबळं फिरवत

दीनवाणी झालीयेत आढ्याकडं बघत 
वायलापासची आंधळी चिमणी कधीच पासली 
पडलीय चुलीतल्या राखेत आईच्या आठवणीने ते 
गलबलून जातात:

कुणी यशोदा कुणी देवकी
जीव आईचा उलतो फुलतो
कान्हा रडतो यमुनाकाठी
पाझर डोळां, आठव येतो
पत्नीच्या निधनानंतर आपली सल व्यक्त 

करताना ते म्हणतात,
आज वेचितो नक्षत्रे मी
परी न दिसशी नभी परंतू
कालपटावर नावापुरता
उरलो आता जर्जर जंतू
आठवते जे कां न आठवू
जरी गगनचर तव रावा मी
यावे म्हणतो भेटायाला
आभाळातील तुज गावा मी
मनातल्या मनात ती थिजून रात काजळी
अजून वाट पाहते कळी मिटून पाकळी
उपरोक्त ओळींतून वसंत केशव यांची राग 

(आसक्ती) दिसून येते तर,

पूर आला महापूर आला कशासाठी बडवा ऊर
आला तर येऊ द्या ना ब-याच काळज्या दूर 

होतील या ओळीतून विराग (विरक्ती) जाणवत 
राहते. या काव्यसंग्रहाला राग विराग हे सार्थ शीर्षक

दिलेले आहे. या काव्यसंग्रहात डंबर, तुळव, 
पुळण, ताजवा, निकी, निका फडकरी, झडकरी, 
प्रमाथी, पाखळ, वाणतिणीचा, पऱ्हा, आबादानी असे 
अनेक हरवलेले मराठी शब्द भेटत जातात. इतके 
दिवस हे शब्द कुठे हरवले होते ह्याचे मलाच ‘हुमान’ 
(कोडे) पडले होते. वसंत केशव ह्यांनी आपले 
विचार साहित्य क्षेत्रात ज्याप्रकारे गतिमान केले आणि 
समाजात निर्माण होणाऱ्या विसंगतीवर 
नेमकेपणाने भाष्य 
करत त्यावर आपल्या 
लेखणीचा वापर केला, 
ते पुन्हा एकदा संपादित 
करून एकत्र करणे हे 
तसे अवघड काम आहे. 
या काव्यसंग्रहासाठी डॉ. 
विलास पाटील सरांनी 
लिहिलेला उपोद्घात म्हणजे 
एक उत्तम रसग्रहण म्हणता 
येईल. सगळ्याच कवितांचा 
मन:पूत मागोवा घेत त्यांनी 
लिहिलेला अभ्यासपूर्ण 
उपोद्घात म्हणजे एक आदर्श 
वस्तुपाठच म्हणावा लागेल. 
वसंत केशव पाटील यांच्या 
निवडक आणि संवेदनशील 
कवितांचे संकलन, संपादन 
करून राग विराग हा काव्य संग्रह 
सिद्ध करून मराठी साहित्याच्या 
क्षेत्रात डॉ. विलास पाटील 
सरांनी अतुलनीय योगदान दिले 
आहे. हा काव्यसंग्रह म्हणजे एका 
अर्थाने वसंत केशव यांच्या सुदीर्घ 
कवीजीवनाच्या सार्थकतेचं एक 
प्रमाण म्हणता येईल. सुंदर मुखपृष्ठ, 

आकर्षक छपाई आणि उत्कृष्ट बांधणी ह्यामुळे 
काव्यसंग्रह अतिशय देखणा

झाला आहे.
काव्यसंग्रह: राग विराग
कवी: वसंत केशव पाटील
प्रकाशक: वर्षा पब्लिशर्स, शेगांव
पृष्ठ संख्या: २१८, किंमत: ४५०

व्यंकटेश देवनपल्ली, ९५३५०२२११२

महावीरमहावीर
घर संसार

सुमित
7620111118

रमेश जैन
(क्रॉकरी)

9860481142
7620111117

व्हॉट्सअपवर
ऑर्डरसाठी

9850017181

वितरण 
स्थितीसाठी

9021395308

घाऊक 
चौकशीसाठी

7620111118

www.mahavirbestprice.com                                sumitparakh73@gmail.com

S.P. रोड, चेलीपरुा, शहागजं, छत्रपती संभाजीनगर
प्लॉट क्रमांक A25, MIDC पोलिस स्टेशन समोर,  चिकलठाणा,  छत्रपती संभाजीनगर

शहरातील विश्वसनीय बिग सुपर मार्के ट

किराणा सुका मवेा मसाले क्रॉकरी

घरगतुी उपकरणे

प्लास्टिकच्या वस्तू स्टीलच्या वस्तू अॅल्युमिनियमच्या वस्तू 

साफ सफाईच े सर्व साहित्य आणि बरेच काही

राजेश जैन
7588348738नवजीवन आयुर्वेदिक डिस्पेन्सरी

(रविवारी मोफत तपासणी)

डॉ. शेख ए.एच.

सेंट्रल बसस्टँड समोर, हॉटेल मिर्झा जवळ, औरंगाबाद. 
फोन : (0240) 2350042, मो. : 9021111549 www.drshaikhah.in

गुप्तरोगाबाबत 
काहीही लपवू नका

या अशा अडचणी असतात ज्या कोणाला सांगता येत नाहीत व न 
सांगितल्याने त्या वाढत जातात पण काळजी करू नका डॉक्टरपासून 
काहीही लपवू नये, ते आपले सर्व प्रश्न सहज सोडवितात. डॉ. शेख 

आजपर्यंत 200 पेक्षा अधिक पुरस्काराने सन्मानित, प्रचंड अनुभवी व 
अत्यंत माफक खर्चात इलाज करतात, आजपर्यंत लाखों पेशंटनी याचा 
अनुभव घेतलाय, आपली माहिती अत्यंत गुप्त ठेवली जाते, आयुर्वेदाने 

सर्व रोग नष्ट होतात, (रविवारी मोफत तपासणी). 
आपल्या सर्व चिंताचा एकमेव उपाय म्हणजे डॉ. शेख यांचे नवजीवन 

आयुर्वेदीक डीस्पेंसरी. आजच भेट द्या व खात्री करा. 

इंडिक टेल्स आणि हिंद ूपोस्ट 
वेबसाईटवर कारवाई करा

आधुनिक केसरी न्यूज  

वैजापूर : क्रांतीज्योती सावित्रीबाई फुले यांच्या 
बद्दल आक्षेपार्ह लेख लिहिणाऱ्या इंडिक टेल्स आणि 
हिंदू पोस्ट या वेबसाईटवर बंदी आणावी तसेच 
संबंधित लेखकावर कठोर कायदेशीर कारवाई 
करावी अशी मागणी अखिल भारतीय महात्मा 
फुले समता परिषदेने उपविभागीय अधिकारी 
कार्यालय वैजापूर यांच्याकडे केली आहे इंडिक 
टेल्स व हिंदू पोस्ट नामक मनोवादी वृत्त असलेल्या 
वेबसाईटवर भारतीय स्त्री  शिक्षणाच्या जनक आद्य 
समाज सुधारक क्रांतीज्योती सावित्रीबाई फुले 
यांच्या जीवनाविषयी अत्यंत खालच्या पातळीवर 
जाऊन लिखाण करण्यात आलेले आहे शरयू ट्रस्ट 
नावाची संस्था इंडिक टेल्स ही वेबसाईट चालवतो 
सावित्रीबाई फुले यांच्या कामाबद्दल ईडीक टेल्स 

च्या लेखात अतिशय अपमान जनक भाषेचा वापर 
करण्यात आलेला आहे हे अत्यंत वेदनादायी आहे 
छत्रपती फुले शाहू आंबेडकर यांच्या महाराष्ट्रात 
सावित्रीबाई फुले यांची बदनामी करण्याचा हा 
प्रकार अत्यंत संताप जनक आहे आणि घाणेरडा 
असून त्याचा समता परिषद निषेध करत आहेत 
इंडिक टेल्स व हिंदू पोस्ट या लेखकावर कारवाई न 
झाल्यास समता परिषद महाराष्ट्रभर आंदोलन करू 
क्रांतीज्योती सावित्रीबाई फुले यांनी स्त्रियांना शिक्षण 
मिळावे म्हणून आपल्या संपूर्ण आयुष्य वेचले शिक्षण 
देत असताना विसाव्या शतकातील तात्कालीन 
म्हणून वादी वृत्तीच्या लोकांकडून दगड धोंडे 
शेणाचे प्रहार आपल्या अंगावर झलले समाजातील 
विषमता दूर करण्यासाठी आपले संपूर्ण आयुष्य 
खर्च केले या क्रांतीज्योती सावित्रीबाई फुले यांच्या 
बद्दल आजही समाजाचे दृष्ट प्रवृत्ती कडून प्रहार केले 

जात आहे यांच्यावर चिखल फेक करीत आहे या 
पोर्टलवर इतिहासाची पुनर मांडणी या नावाखाली 
इतिहासाची मोडतोड सुरू आहे ही समाज विघातक 
प्रवृत्ती ठेचण्याची आवश्यकता आहे तरी क्रांतीज्योती 
सावित्रीबाई फुले यांच्या बदनामी बाबत हा विषय 
शासनाने गंभीर्याने घेऊन आक्षेपार्ह लेखी लिहिणारे 
इंडिक टेल्स व हिंदू पोस्ट वेबसाईटवर बंदी आणावी 
आणि सदर अवमान कारक लेख लिहिणारी वेबसाईट 
व लेखकावर अतिशय कठोर कारवाई करावी असे 
निवेदनात म्हटले आहे यावेळी समता परिषदेचे 
तालुका अध्यक्ष बाळासाहेब शिंदे, समता परिषदेचे 
शहराध्यक्ष पुंडलिक गायकवाड, मराठवाडा संघटक 
एल. एम. पवार, मनसेचे तालुकाध्यक्ष सुनील 
गायकवाड, ज्ञानेश्वर घोडके,सलीम तांबोळी, गणेश 
पवार, दीपक शिंदे, मिलिंद थोरात, राहुल पठारे, 
सचिन राऊत यादी उपस्थित होते.

आधुनिक केसरी न्यूज  

परतूर : येथील महादेव मंदीर चौकात शिवसेनेच्या वतीने 
खाजदार संजय राऊत यांच्या बेताल वक्तव्ये प्रकरणी त्या 
प्रतिमेला जोडे मोरो अंदोलण करूण त्यांच्या बेताल वक्तव्ये चा 
जाहीर निषेध करण्यात आला. तसेच शिवसेना उपनेते अर्जुनराव 
खोतकर संपर्कप्रमुख पंडितदादा भुतेकर जिल्हाप्रमुख मोहन 
अग्रवाल यांच्या नेतृत्वाखाली खासदार संजय राऊत यांच्या 
बेताल वक्तव्याच्या परतूर शिवसेनेच्या वतीने जाहीर निषेध 
करण्यात आला यावेळी उपजिल्हाप्रमुख चिखले, तालुकाप्रमुख 
अमोल सुरुंग, तालुका संघटक विजय  गिरी, शहर प्रमुख दीपक 
हिवाळे, वैद्य मदत पक्षाचे शिवाजीराव तरवटे, दत्ताभाऊ अंभोरे, 
युवा सेना तालुकाप्रमुख अविनाश कापसे, युवा सेना शहरप्रमुख 
शुभम कठोरे, अल्पसंख्या तालुकाप्रमुख खाजाभाई शेख, 
सरपंच दिनकर शेंडगे, सोपान कातारे व सर्व शिवसेना युवा सेना 
पदाधिकारी उपस्थित होते.

शिवसेनेच्या वतीने संजय राऊत यांचा परतुरात निषेध 

आधुनिक केसरी न्यूज  

पैठण : थेरगाव  येथील  ताराई शिक्षण संस्था पैठण  संचलित, एस .पी .बाकलीवाल विद्यालय थेरगाव 
ता. पैठण  माध्यमिक 
प्रमाणपत्र परीक्षा फेब्रु/
मार्च 2023 परीक्षेत 10 वी 
चा  निकाल 94% लागला 
असून  शाळेचा निकाल 
94% असा आहे सालाबाद 
प्रमाणे याही वर्षी  विद्यार्थ्यांनी 

घवघवीत यश प्राप्त केले.  या विद्यालयातुन प्रथम क्र. गहाळ विशाल ज्ञानेश्वर 89.40%, द्वितीय क्र. 
पठाडे दत्तात्रय शिवाजी 89 %, तृतीय क्र.पठाण सानिया यनुस 88.20% विद्यालयामध्ये मध्ये  परीक्षेत 
बसलेले विद्यार्थी 71 विशेष प्राविण्य सह उत्तीर्ण 23,प्रथम श्रेणी31,द्वितीय श्रेणी 13, उतीर्ण विद्यार्थी 
67 संस्थेचे अध्यक्ष माननीय अनिल जी पटेल साहेब (माजी मंत्री),संस्थेच्या  सचिव रंजना पाटीदार, 
निमेश भाई पटेल, घनश्यामजी डुकरे सर, शाळेचे मुख्याध्यापक सुरेश पाटील सर शाळेचे सर्व शिक्षक 
यांनी गुणवंत विद्यार्थ्यांचे अभिनंदन केले व पुढील शैक्षणिक वाटचालीस शुभेच्छा दिल्या.

थेरगाव येथील एस.पी.बाकलीवाल 
विद्यालयाचे घवघवीत यश    

आधुनिक केसरी न्यूज  

खुलताबाद : तालुक्यातील ताजनापूर येथील शांताराई विद्यालयात मुलींची बाजी  प्रथम क्रमांक 
कावेरी बाळू काळे 86.60 .द्वितीय क्रमांक ऋतुजा विठ्ठल काळे 86.20 व गणेश बाळू कोतकर 86.20 
या विद्यार्थ्यांनी बाजी मारली या प्रसंगी ताजनापुर च्या सरपंच नेहाबाई रघुनाथ काळे संस्थापक अध्यक्ष 
गणेश आबाराव काळे शालेय अध्यक्ष दगडू रावसाहेब काळे प्रा. सुनील इनामदार मनोज इंगळे प़ा. 
राजू सोनवणे, सागर निकम शैलेश काळे सर इत्यादी शिक्षक या प्रसंगी सर्व विद्यार्थीचे आई वडीलांचे 
सत्कार करण्यात आला.

शांताराई विद्यालयाचा निकाल शंभर टक्के

गोंदिया-जबलपूर मार्गाचे दुहेरीकरण
आधुनिक केसरी न्यूज  

गोंदिया : गोंदिया ते जबलपूर दरम्यानच्या 
रेल्वे मार्गाच्या दुहेरीकरणाच्या सर्वेक्षणाच्या 
कामाला रेल्वे मंत्रालयाने हिरवी झेंडी दिली 
आहे. २५ मे रोजी रेल्वे मंत्रालयाने याबाबतचे 
आदेश जारी केले आहेत. यात सुमारे 
४७७ कोटी रुपये खर्च करून रेल्वेमार्गाचे 
दुहेरीकरण केले जाणार आहे. त्यामुळे 
उत्तरेकडून दक्षिणेकडे धावणाऱ्या प्रवासी 
गाड्यांनाच याचा फायदा होणार नाही, तर 
रेल्वे विभागाच्या महसुलातही भर पडणार 
आहे. बालाघाटचे खासदार डॉ. ढालसिंग 
बिसेन यासाठी बऱ्याच दिवसांपासून प्रयत्न 
करत होते. सध्या दुहेरी मार्ग नसल्यामुळे 
मालवाहू आणि प्रवासी गाड्यांच्या वाहतुकीत 

मोठ्या प्रमाणात अडचणी येत आहेत. 
विशेषत: पॅसेंजर गाड्या उशिराने धावत 
असल्याने रेल्वे सुविधांबाबत गोंदिया, 
बालाघाट, सिवनी जिल्ह्यातील नागरिकांमध्ये 
तीव्र नाराजी आहे. दुहेरीकरण मार्ग आणि 
गोंदिया रेल्वे ओव्हरब्रिजच्या बांधकामामुळे 
सध्या धावणाऱ्या गाड्यांची समस्या तर दूर 
होईलच, शिवाय उत्तरेकडून दक्षिणेकडे 
जाणारा रेल्वे प्रवासही सुकर होईल, असा 
विश्वास खासदार डॉ. बिसेन यांनी व्यक्त 
केला आहे. या दोन्ही कारणांमुळे गोंदिया-
बालाघाट जिल्ह्यातील रेल्वे प्रवाशांना ज्या 
सुविधा मिळाव्यात, त्या आपण सध्या 
देऊ शकत नसून, दुहेरीकरण मार्गाच्या 
निर्मितीमुळे हा प्रश्नही बहुतांशी सुटणार 
असल्याचे त्यांनी सांगितले.



वृत्तांत
रविवार, ४ जून २०२३ १४

आता प्रत्येक घराघरात आता प्रत्येक घराघरात 
पतंजलीची उत्पादने...पतंजलीची उत्पादने...

आधुनिक केसरी न्यूज  

वैजापूर : छत्रपती शिवाजी महाराज यांचा स्वराज्यभिषेक  
दिन सोहळा म्हणजे "स्वाभिमान जागृत करणारा"दिन 
आहे. या दिनी हिंदवी स्वराज्य संस्थापक छत्रपती शिवाजी 
महाराज या जाणत्या लोककल्याणकारी राजाचे कर्तृत्व 
स्मरण करणे हे  आम्हा सर्वांचे परम भाग्य आहे असे वक्तव्य 
वैजापूर येथे राष्ट्रीय स्वयंसेवक संघ यांच्या वतीने आयोजित 
हिंदू साम्राज्य दिन उत्सव कार्यक्रमात जिल्हा महाविद्यालय 
प्रमुख  वक्ते कचरू गरसोळे यांनी शुक्रवार(ता.०२)रोजी  
केले.

जगतगुरू संत तुकाराम  सभागृहात आयोजित 
कार्यक्रमात गरसोळे बोलत होते,या प्रसंगी व्यासपीठावर 
नगरसंघ- चालक अतुल जाधव होते. आरंभी छत्रपती 
शिवाजी महाराज, गोळवरकर गुरुजी व डॉ. हेडगेवार 
यांच्या प्रतिमाना अभिवादन करण्यात आले. या प्रसंगी जेष्ठ 
नागरिक  घनश्याम आसर, उत्तमराव साळुंके, धोंडीराम 
सिंह राजपूत,बी.बी.थोरात, ऍड. मनोज दिवाकर, ऍड. 
धरमसिंह राजपूत निखाडे, वाणी, गावडे यांची व युवा वर्ग 
उपस्थित होता.

आधुनिक केसरी न्यूज  

लोहा : शहरातील कै.विश्वनाथराव नळगे माध्यमिक व 
उच्च माध्यमिक विद्यालयाने अखंडीतपणे उज्वल यशाची 
परंपरा कायम राखत शाळेतील कु.मोरे गायत्री कल्याण हिने 
९८ टक्के घेउन प्रथम क्रमांक येण्याचा बहुमान मिळवला तर 
कु. शरयू काशिनाथ शिरशीकर ९७.८०, व चुडावेकर सेजल 
सुरेश ९७.८० टक्के द्वितीय क्रमांक तर चाडोळकर साक्षी 
विश्वनाथ ९७.४० टक्के  घेऊन तृतीय क्रमांक पटकावला.  
    शाळेचा दहावीचा निकाल ९३.४६ टक्के लागला असून 
सेमी इंग्रजी १०० टक्के, विशेष प्राविण्य ९४ विद्यार्थी, प्रथम 
श्रेणीत ८१, द्वितीय श्रेणीत ४०, पास १४ विद्यार्थी झाले 
आहेत. 
कांजले सोमनाथ सूर्यकांत ९७.२०, अरसुलवाड समर्थ 
बालाजीराव ९६.८०, महाबळे रूतिका भारत ९६.६०, 
चांडोळकर श्रुती विश्वनाथ ९५.८०, नागसाखरे ऋतुजा 
शिवलिंग ९५.६०, मुंडे सानिका नारायण ९५.४०, गायवाड 
श्रीजल हनुमंतराव ९५.२०, दमकोडवार समीक्षा गजेंद्र 
९५.२०, आणि राव ओंकार लक्ष्मण ९५.००, गोपचूडे सुप्रिया 
संदीप ९४.००, इंगळे ज्ञानेश्वर धनाजी ९४.००, नागसाखरे 
अनुजा बालाजी ९३.४०, किटे दीक्षा संजय ९३.२०, पावडे 
साक्षी धोंडीबा ९३.२०, खेडकर रुद्र शिवसाभ ९२.२०, 
शिवानी विठ्ठल कदम ९१.८०, आदिती बालाजी लांडगे 
९१.८०, भुजबळ अश्विनी अशोक ९१.६०, शिवम गजानन 
करंजे ९०.६०, गायत्री राजू जैन ९०.४०, पवार संध्या 

बालाजी ९०.४०, आळंदे आदित्य आदिनाथ ९०.००, पवार 
प्रसाद यादव ९०.००, आदींनी गुणवंत होण्याचा बहुमान 
मिळवला. विशेष म्हणजे सेमी इंग्लिश चा निकाल १०० 
टक्के लागला. यशाबद्दल संस्थेचे अध्यक्ष केरबा सावकार 
बिडवई,उपाध्यक्ष शंकरराव ऊतरवार, सचिव अशोकराव 
चव्हाण, मुख्याध्यापक नागेश्वर व्ही. एल., पर्यवेक्षक 
माळवदकर जी. एल. सर्व शिक्षक व शिक्षकेतर कर्मचारी 
यासह अनेकांनी अभिनंदन केले आहे.तसेच पुढील 
शिक्षणासाठी शुभेच्छा दिल्या.

कै. विश्वनाथराव नळगे  विद्यालयाचा 
दहावीचा निकाल ९३.४६ टक्के 

आधुनिक केसरी न्यूज  

सोयगाव  : तालुक्यातील येथील पिंपळवाडी 
गावच्या सरपंचपदी कृषिमंत्री अब्दुल सत्तार समर्थक 
वंदना सतीश सावंत यांची निवड झाली आहे. या 
निवडीनंतर शिवसेनेच्या वतीने गावात जल्लोष 
करण्यात आला. आज दिनांक २/६/२०२३ शुक्रवार 
रोजी पिंपळवाडी ग्रामपंचायत सरपंच पदाची निवड 
प्रक्रिया होती. सकाळी दहा ते बारा पर्यंत उमेदवारी 
अर्ज भरणे, बारा ते एक पर्यंत छाननी, एक ते दोन 
पर्यंत माघार व दुपारी दोन वाजता सरपंच पदासाठी 
विशेष सभेचे आयोजन करण्यात आले होते. यावेळी 
सरपंच पदासाठी वंदना सतीश सावंत व प्रियंका 

ईश्वर बंडे या दोन्ही महिलांनी उमेदवारी अर्ज दाखल 
केले. यामध्ये दुपारी दोन वाजता निवडणूक प्रक्रिया 
सुरू झाली. कृषिमंत्री अब्दुल सत्तार समर्थक वंदना 
सतीश सावंत व प्रियंका ईश्वर बंडे यांना प्रत्येकी दोन 
दोन मते मिळाल्याने त्यांना चिठ्ठीद्वारे मतदान प्रक्रिया 
पूर्ण झाली वंदना सतीश सावंत यांना सरपंच पदासाठी 
विजय घोषित करण्यात आले. या निवडीसाठी पूर्ण 
ग्रामपंचायत सदस्य मतदानासाठी उपस्थित होते. 
निवडणूक प्रक्रियेसाठी मोठापोलीस बंदोबस्त 
फरदापूर पोलीस स्टेशनचे सहाय्यक पोलीस निरीक्षक 
भारत मोरे यांच्या मार्गदर्शनाखाली सावळतबारा 
पोलीस चौकीचे बीट जमादार मिरखा तडवी, पोलीस 
अमलदार शिवदास गोपाळ, व महिला पोलीस 

व पिंपळवाडी येथील पोलीस पाटील यांनी चोख 
बंदोबस्त देऊन शांतता कायम ठेवून निवडणूक 
मतदान प्रक्रियेसाठी मंडळी अधिकारी शेलकर 
आप्पा व कर्मचारी यांनी शांततेत मतदान प्रक्रिया पूर्ण 
करून घेतली.वंदना सतीश सावंत यांची सरपंच पदी 
निवड होताच शिवसेनेचे वतीने जल्लोष करण्यात 
आला.यावेळी सरपंचपती शिवाआप्पा चोपडे, 
गणेश खैरे, मोहन सुरडकर, माजी सरपंच गंगाधर 
सदाशिव,माजी सरपंच संतोष आडेकर, उपसरपंच 
दिपाली मुळे, सदस्य प्रियांका बंडे, सुरेश खरे, अंकुश 
सोनवणे, नितिन शेळके, भास्कर सोनवणे सागर 
जाधव,आदी शिवसेनेचे पदाधिकारी कार्यकर्ते मोठ्या 
संख्येने उपस्थित होते.

पिंपळवाडी सरपंचपदी वंदना सावंत  

शिवराज्याभिषेक 
सोहळा उत्साहात

आधुनिक केसरी न्यूज  

आष्टी  : बेलगाव ग्रामपंचायत मध्ये राजमाता पुण्यश्लोक अहिल्यादेवी होळकर यांची जयंती मोठ्या 
उत्साहात साजरी करण्यात आली कार्यक्रमाच्या अध्यक्षस्थानी उपसरपंच सतीश पोकळे हे होते.              

   यावेळी महिला बालकल्याण क्षेत्रात तसेच सामाजिक व सहकार क्षेत्रात सौ संगीता पोकळे यांच्या 
कामाची दखल घेऊन व अंबिका शिर्के यांनी आशा वर्कर च्या माध्यमातून केलेल्या सामाजिक कामाची 
दखल घेऊन या दोघींना राजमाता पुण्यश्लोक अहिल्यादेवी होळकर पुरस्काराने सन्मानित करण्यात 
आले. पुरस्कार वितरण सामाजिक कार्यकर्ते भाऊसाहेब दादा पोकळे यांच्या हस्ते करण्यात आले. सौ. 
संगीता पोकळे या महिला राज सत्ता आंदोलनाच्या तालुका संघटिका आहेत घरेलू कामगार संघटनेच्या 
तालुकाध्यक्ष म्हणून आष्टी, पाटोदा, शिरूर, जि, बीड व जामखेड जि, अहमदनगर या तालुक्यामध्ये 
त्यांचे मोठे योगदान आहे. सौ, अंबिका शिर्के या बेलगाव येथील आशा वर्कर असून अत्यंत कष्टाळू व 
व्यवसायाशी प्रामाणिक राहून नम्रपणे गावातील नागरिकांची त्या सेवा करीत आहेत, 

    आपले मनोगत व्यक्त करताना सौ संगीता पोकळे म्हणाल्या की अशा पुरस्कारामुळे काम 
करण्यासाठी उत्साह वाढतो. व इतर महिलांनाही प्रेरणा मिळते यावेळी  ग्रा.पं.सदस्य मारुती सरोदे, बाळू 
लक्ष्मण पोकळे. शिवा पोकळे.,गणेश खोटे, अंकुश शिंदे, हे उपस्थित होते तसेच चंद्रकला कमलाकर 
पोकळे, सौ. स्वाती नाना पोकळे, लता साबळे, सौ रंजना शिंदे, सौ लता खंडागळे, बाळासाहेब पोकळे 
सर, व दीपक पोकळे व गावातील प्रमुख नागरिक उपस्थित होते. 

अहिल्यादेवी होळकर यांच्या 
जयंतीनिमित्त महिलांना पुरस्कार 

आधुनिक केसरी न्यूज  

 आष्टी  : १३२ के.व्ही. उपकेंद्र आष्टी तालुका आष्टी येथून निघणाऱ्या सर्व ३३ के.व्ही.व ११ के‌.
व्ही. फिडर वाहिन्यावरील विद्युत पुरवठा आज शनिवार दि ३ जून व रविवार दि ४ में रोजी सकाळी ७ ते 
सायंकाळी ६ वाजेपर्यंत खंडित राहणार आहे. महापारेषण कंपनीतर्फे १३२ के.व्ही. आष्टी खर्डा या नवीन 
वाहिनीच्या कामाकरिता १३२ /३३/११ के.व्ही.आष्टी उपकेंद्रातून दिलेल्या भागात व वेळेत विद्युत 
पुरवठा रविवारी सकाळी ७ ते सायंकाळी ६ वाजेपर्यंत खंडित राहणार आहे.

रविवार राहणार विद्युत पुरवठा खंडित



अाज दिनांक
रविवार, ४ जून २०२३ १५

आधुनिक केसरी 

साहित्य : 1वाटी काजू,1 वाटी डेसिकेटेड कोकोनट, 
4 चमचे साखर, अर्धा  कप मिल्क पावडर, 1 चमचा  
वेलदोडा पावडर, सजावटी साठी वर्ख, पिस्ते. 
कृती :  प्रथम गॅसवर नॉनस्टिक कढई मध्ये किंवा जाड 
बुडाच्या कढई मध्ये दूध उकळण्यास ठेवावे.त्यातील 
1 कप दूध आधीच बाजुला काढुन ठेवावे. मिक्सरच्या 
भांड्यात काजूची थोडी जाडसर पूड करावी. त्यातच 
डेसिकेटेड कोकोनट घालून व्हायपर वर एकदाच 
फिरवावे. थोडे रवाळ ठेवावे म्हणजे रोल छान होतात 
आणि  दिसतात.मग दुधात साखर घालून आटवावे. नंतर 
त्यात वेलदोड्याची पूड घालावी. नंतर मिल्क पावडर मध्ये 
बाजूला काढून ठेवलेले दूध घालून व्यवस्थित मिसळून 
उकळणाऱ्या दुधात घालावे.दूध सतत हालवत  राहिले 
पाहिजे.नंतर त्यात मिक्सर मधील काजू व डेसिकेटेड 
कोकोनटची पावडर घालावी व चांगले घट्ट गोळा  होईपर्यंत 
आटवावे. मग हे मिश्रण एका डिश मध्ये पसरवून गार 

होऊ द्यावे. थंड झाले की हाताने छान मळून त्याचा रोल 
करावा. हा रोल डिश मध्ये पिस्त्याचे काप पसरवून त्यावर  
घोळवावा. मग तो अल्युमिनियमच्या फॉईल मध्ये गुंडाळून 
1 तास फ्रिजमध्ये थंड होऊन सेट होण्यासाठी ठेवावा. नंतर 
बाहेर काढून घट्ट झाल्याची खात्री झाली की डिश मध्ये 
काढून धारदार सुरीने काप करावेत. सर्व्हिंग डिश मध्ये 
काढून त्यावर केशर पिस्ते यांनी सजवून सर्व्ह करावे. 

 
वैशिष्ट्य 
: ही एक 
सुरेख 
अशी  
रिच 
आणि 
हेल्दि 
स्वीट 
डिश 
आहे.

रंग आणि  चव दोन्ही लाजवाब ! पाहूनच खाण्याचा 
मोह कोणालाही होईल.कोणत्याही सणाच्या  किंवा 
कार्यक्रमाच्या आधी तयार करुन ठेवता येते ,त्यामुळे 
आयत्या वेळी होणारी धावपळ वाचते. मुख्य म्हणजे 
उपवासालाही हे रोल चालतात . नवरात्रीच्या उपवासाला 
तर हे रोल आवर्जून करावेत.कारण हे स्वीट असल्यामुळे 
उपवासामुळे होणारी ऍसिडिटी टाळता येते .  

 सौ. स्नेहा मुसरीफ , पणुे. 
संपर्क  क्र. 9503434424

सुगरणसुगरण
लय भारी काजू कोकोनट रोल

छत्रपती संभाजी नगरमधील  सिडको एन-३ मधिल विघ्नहर्ता गणपती मंदिरात वटसावित्री उत्सव मोठ्या उत्साहात संपन्न झाली. गणपती मंदिरातील पुजारी पांडुरंग जोशी यांनी वडाचे पूजन करण्यास आलेल्या सर्व महिलांना पूजा सांगितली. आलेल्या 
महिलांनी गुरुजींनी सांगितलेल्या प्रमाणे वडाचे यथासांग पूजन केले. शेवटी पांडुरंग जोशी गुरुजींना नमस्कार करून आशीर्वाद घेतले. सिडको एन -३ च्या विघ्नहर्ता गणपती मंदिरात वटसावित्री उत्सवासाठी महिलां सकाळपासून मोठ्या संख्येने सहभागी 

झालेल्या होत्या.

श्रीक्षेत्र राजूर : महाराष्ट्र राज्य माध्यमिक व उच्च माध्यमिक शिक्षण 
मंडळाच्या वतीने मार्च -२०२३ मध्ये घेण्यात आलेल्या शालांत 
प्रमाणपत्र परीक्षेचा निकाल नुकताच जाहीर झाला असून या परीक्षेत 
बावणे पांगरी येथील ऋषी महाराज आदर्श विद्यालयाचा शंभर टक्के 
निकाल लागला असून दरवर्षी प्रमाणे याहीवर्षी परीक्षेत मुलींनीच बाजी 
मारली आहे.उत्तीर्ण झालेल्या विद्यार्थ्यांचे शाळा तसेच पालकांच्या वतीने 
अभिनंदन करण्यात आले. इयत्ता दहावीच्या परीक्षेत विद्यालयाच्या 
विद्यार्थ्यांनी घवघवीत यश मिळवले. त्यामध्ये  वैष्णवी विजय क्षीरसागर 

हिने ९४ % गुण मळवून प्रथम क्रमांक पटकावला. तर पूजा निवृत्ती 
मुटकुळे( ९३.८०%) द्वितीय,तर सोहम बाजीराव क्षीरसागर (९३.४० 
% ) तृतीय क्रमांक पटकावला आहे. विद्यालयातून दहावीच्या परीक्षेस 
एकूण ४२ विद्यार्थी बसले होते त्यापैकी   २६ विद्यार्थी ८० टक्क्यांपेक्षा 
जास्त गुण घेऊन उत्तीर्ण झाले आहेत.त्यामुळे क्रीडा,सांस्कृतिक 
क्षेत्राबरोबच शैक्षणिक क्षेत्रामध्येही ऋषी महाराज आदर्श विद्यालय 
अग्रेसर असल्याचे दिसून आले आहे.विद्यार्थ्यांच्या यशाबद्दल संस्था 
अध्यक्ष-सुभाष बोडखे,सचिव- प्रवीण बोडखे,प्राचार्य-कृष्णा 
जाधव,उपप्राचार्य-संदीप सोनुने, ग्रामस्थांनी गुणवंत विद्यार्थ्यांचे 
अभिनंदन  करून पुढील वाटचालीस शुभेच्छा दिल्या आहेत.

आधुनिक केसरी न्यूज  

खुलताबाद : फेब्रुवारी मार्च 2023 मध्ये झालेल्या दहावीच्या 
परीक्षेत प्रथमेश गिरधर जाधव याने 97.40 % टक्के गुण मिळवून 
प्रथम क्रमांक पटकावला, द्वितीय क्रमांक साक्षी महालकर 93.60% 
टक्के , जगदीश गर्जे याने 93.20% टक्के गुण मिळवून तृतीय 
क्रमांक पटकावला. उत्तीर्ण विद्यार्थी गुण पुढील प्रमाणे, गायत्री मालोदे 
92.60%,  समृद्धी वाघ 92.40%, कल्याणी भोकरे 92.40%, 
वैष्णवी मोरे 92.20%, कोमल साळुंखे 92.20%, ऋतुजा खुटे 
91.20%, भाग्यश्री तांदळे 90.80%, कुणाल बोडके 90.60%, 
गौरव वेताळ 90.60%, साक्षी दांडेकर 90.20%, भक्ती शिंदे 
90.20%,आरती गाडेकर 89.40%, विशाल भादवे 89%,करण 
जारवाल 89%, गौरव गावंडे 88.80%, शिवानी जाधव 88.60%, 
रुपाली बोडखे 88.60%,शिवम पवार 88.40%,रोशनी राठोड 

88.40%, महेश जाधव 88.20%, प्रतिभा राऊत 88.20%, 
मंगेश करपे 88%, गोकुळ गायकवाड 88%, कार्तिक गायकवाड 
87.40%,विजय राठोड 87%, सकाहरी अधाने 87%, प्रतिक्षा 
गायकवाड 86.60%,अमोल साळुंखे 86.40% मयुरी काळे 
86.20%,ओम गायकवाड 85.40%, शिवानी दांडेकर 85.40%, 
ऋषिकेश राठोड 85%, जिब्राण सय्यद 85%, साक्षी जातोडे 
83.60%, प्रांजल बोडके 82.40%, सुदर्शन दांडेकर 82.20%, 
समीक्षा गायकवाड 81.40%, उर्मिला साळुंके 80%, ऋषिकेश 
साळुंके 77.80%, गायत्री बोडखे 75.20%, एकुण 54 विद्यार्थी 
परीक्षेला बसलेले होते, त्यापैकी 54 विद्यार्थी उत्तीर्ण होऊन शंभर 
टक्के शाळेचा निकाल लागला.या यशाबद्दलसर्व विद्यार्थ्यांचे कॉलेजचे 
अध्यक्ष किशोर नलावडे प्राचार्य गोपाल अधाने उपप्राचार्य गिरधर 
जाधव शिक्षक व शिक्षकेत्तर कर्मचारी यांनी अभिनंदन करून पुढील 
वाटचालीस शुभेच्छा दिल्या.

साई पब्लिक स्कूल अँड ज्युनिअर कॉलेज 
बाजारसावंगीचा दहावीचा शंभर टक्के निकाल

ऋषी महाराज आदर्श विद्यालयाचा शंभर टक्के 
निकाल; याहीवर्षी मुलींनीच मारली बाजी

आधुनिक केसरी न्यूज  

जिंतूर : तालुक्यातील बामणी पोलीस 
स्टेशनच्या पोलीस ठाणे अंमलदारास 
तथाकथितरित्या शिवीगाळ करत, 
कॉलर पकडून मारहाण केल्या 
प्रकरणी परभणी येथील मा. 
जिल्हा व सत्र न्यायालयाने आरोपी 
होमगार्डची निर्दोष मुक्तता केली. 
प्राप्त माहितीनुसार, तथाकथितरित्या 
दि. 11 फेब्रुवारी 2022 रोजी जिंतूर 
तालुक्यातील बामणी पोलीस 
स्टेशनमध्ये पोलीस ठाणे अंमलदारास 
आरोपी होमगार्ड प्रकाश साहेबराव 
वाकळे यांनी शिवीगाळ करत कॉलर 
पकडून मारहाण केल्याची घटना 
घडली होती. यानंतर पोलीस ठाणे 

अंमलदाराने आरोपी विरुद्ध बामणी 
पोलीस स्टेशनमध्ये तक्रार दिली 
होती, या तक्रारीवरून आरोपी 
विरुद्ध लोकसेवकास शिवीगाळ 
करत, कॉलर पकडून मारहाण करत 
त्याच्या शासकीय कर्तव्यात अडथळा 
आणल्या प्रकरणी भारतीय दंड 
विधानाच्या कलम 353, 332, 504, 
506 नुसार गुन्हा दाखल झाला होता. 
या प्रकरणात गुन्हा दाखल झाल्यानंतर 
बामणी पोलिसांनी तपास करून, 
तपासाअंती आरोपी विरुद्ध दोषारोपपत्र 
दाखल करून हे प्रकरण कोर्टात 
न्यायप्रविष्ट केले होते. या प्रकरणाची 
परभणी येथील मा. जिल्हा व सत्र 
न्यायालयात सुनावणी झाली. सरकार 
पक्षातर्फे सहा जणांची साक्ष, कागदपत्रे 

व मुद्देमाल तपासण्यात आले होते 
तर साक्षीदारांची उलट तपासणी 
ॲड. सुनिल बुधवंत यांनी घेतली 
होती. त्यांनी, फिर्यादीच्या आणि इतर 
साक्षीदारांच्या जवाबामध्ये असलेली 
तफावत तसेच फिर्यादीने वर्णन 
केलेल्या घटनेशी त्याच्या जखमा 
जुळत नसल्याची बाब डॉक्टरांच्या 
उलट तपासणीत मा. न्यायालयाच्या 
निदर्शनास आणून दिली. 

सरकारी पक्षाचा व आरोपीतर्फे 
ॲड. सुनिल बुधवंत यांचा अंतिम 
युक्तिवाद ऐकल्यानंतर मा. अतिरिक्त 
जिल्हा व सत्र न्यायाधीश श्री. प्र. ह. 
खरवडे यांनी निकाल देत दिनांक 01 
जून रोजी आरोपीची निर्दोष मुक्तता 
केली.

पोलीस ठाणे अंमलदारावरील हल्ला; 
आरोपी होमगार्डची निर्दोष मुक्तता

आधुनिक केसरी न्यूज  

अमरावती :   जिल्हा परिषद उच्च प्राथमिक मराठी शाळा मल्हाराचे दोन विदयार्थी ऋषिकेश शेळके, जय निर्मळे यांना 
अमरावती येथे पार पडलेल्या जिल्हास्तरीय धनुर्विद्या 14 वर्ष वयोगट आतील  स्पर्धेमध्ये शालेय गटामधून अनुक्रमे प्रथम 
आणि दुतीय गोल्ड मेडल मिळाले, त्यांना अनुक्रमे प्रथम आणि दुतीय मेरीट पुरस्काराने सन्मानित करण्यात आले. विद्यार्थी 
आपले यशाचे श्रेय उच्चं श्रेणी मूख्याध्यापक  कु शीला सोळंके, वर्ग शिक्षक तथा धनुर्विद्या क्रीडा मार्गदर्शक  शिक्षक 
बबलू कराळे, कल्पना चौधरी,  केंद्र प्रमुख आदर्श शिक्षक श्रीकृष्ण उघडे, बबिता पंडित, रुपलाल बेठे, किरण साकरकर, 
रश्मी पानझाडे तसेच आई वडील यांना देतात.  सरपंच, दीपकराव तायडे, उत्तमराव शेळके, ग्राम विकास अधिकारी  यांनी 
विद्यार्थ्यांचे कौतुक केले व शिक्षक यांना शुभेच्छा दिल्या.विद्यार्थी यांचे सर्व स्तरावरून कौतुक होत आहे.

मल्हाराच्या विद्यार्थ्यांना गोल्ड मेडल 



प्रादेशिक
रविवार, ४ जून २०२३ १६

आधुनिक केसरी न्यूज  

निफाड : बारावी पास झालेल्या मुलीला, 'तुझे 
आयुष्य बरबाद टाकीन, तु जर माझेशी लग्न नाही 
केले तर जीव देईन' अशी धमकी देऊन पळवून 
नेणाऱ्या उगाव ता.निफाड येथील मुस्लिम विवाहित 
तरुणावर निफाड पोलीस स्टेशनमध्ये अनु.जाती 
जमाती प्रतिबंधक कायदा व इतर गुन्हे दाखल 
करण्यात आले आहे. भाजप नेते किरीट सोमय्या 
यांनी दि.२ जून रोजी नाशिक जिल्हा ग्रामीण पोलीस 
अधीक्षक शहाजी उमाप यांची भेट घेतल्यानंतर हे 
प्रकरण अधिक चर्चेत आले. 
     याबाबत निफाड पोलीस स्टेशनकडून मिळालेली 
माहिती अशी, निफाड तालुक्यातील उगाव 
येथील १८ वर्षीय तरुणी दि.२७ मे पासून बेपत्ता 
होती. याबाबत तिच्या पालकांनी निफाड पोलीस 
स्टेशनमध्ये ती हरवल्याची तक्रार दाखल केली 
होती. त्यामुळे पोलिसांनी तपासास वेग दिला. ते 
अंबरनाथ येथे त्याच्या बहिणीच्या घरी असल्याचे 
कळल्याने निफाड पोलिसांनी अंबरनाथ पोलिसांशी 
संपर्क करून पीडित तरुणी व संशयित आरोपी यांना 
निफाड येथे आणून कुटुंबियांच्या स्वाधीन केले. 
त्यानंतर पीडित तरूणीने निफाड पोलिसात फिर्याद 

दिली. त्यानुसार रईस हा उगाव येथे पीडित मुलीच्या 
घराजवळ राहतो. त्याचे किराणा दुकान असून तो 
विवाहित आहे, पीडित मुलीला तो, 'तू मला आवडते, 
तू माझेशी लग्न कर नाही तर मी तुझे लग्न होऊ 
देणार नाही' अशा वारंवार धमक्या देऊ लागला. दि 
२७ रोजी त्याने मुलीला बळजबरीने सोबत घेऊन 
अजमेर राजस्थान येथे घेऊन गेला, तेथून अंबरनाथ 
येथे त्याच्या बहिणीच्या घरी घेऊन गेला. निफाड 
पोलिसांनी पीडित तरुणी व संशयित आरोपी यांना 
निफाड येथे आणले अशी फिर्याद दिली. त्यामुळे 
मुलीच्या फिर्यादीवरून निफाड पोलीस स्टेशनमध्ये 
रईस मोहम्मद फकीर सय्यद याच्याविरोधात भा.द.वि 
नुसार ३६३, ३६६, ३५४ड, ५०६, अनु.जाती.जमाती 

प्रतिबंधक ३(२), ३(v), ३(२)(va), बालकांचे 
लैगिक अपराध पासून संरक्षण १२ या कलमानुसार 
गुन्हा दाखल करण्यात आला. त्यामुळे आरोपी पुन्हा 
फरार झाला. तो दौलताबाद (संभाजीनगर) येथे 
गेल्याचे कळताच पोलिसांनी संशयित तरुण रईस 
सय्यद (वय २४) यांस दौलताबाद येथे ताब्यात 
घेऊन निफाडला आणले. या प्रकरणाचा अधिक 
तपास पोलीस उपअधीक्षक सोहेल शेख, पोलीस 
निरीक्षक बी.एस.महाजन, स.पो.नि.एकनाथ ढोबळे, 
पी.एस.आय. व्ही.बी.निकम करीत आहेत. 
    संशयित आरोपी रईस याचा विवाह झाला आहे. 
पत्नी, दोन मुले, आई वडील यांच्यासह तो उगाव 
येथे किराणा दुकान चालवतो. पीडित तरुणीचे 
त्याच्या दुकानात नेहमी जाणे येणे होते, त्यातून त्याने 
तरुणीला धमकी देत पलायन केले आहे. 
● भाजपा नेते किरीट सोमय्या नाशिक दौऱ्यावर आले 
होते. त्यावेळी त्यांनी पोलीस अधीक्षक शहाजी उमाप 
यांची भेट घेऊन या प्रकरणातील आरोपी रईस फकीर 
मोहम्मद सय्यद याने मुलीला अजमेरला दर्शनासाठी 
जात असल्याचे सांगून फसवणूक केली. त्या ठिकाणी 
निकाह करण्यात आल्याचा आरोप करीत याप्रकरणी 
आरोपीवर कडक कार्यवाही करावी अशी मागणी 
केली आहे.

निफाडमध्ये लव्ह जिहाद ? 
खा. किरीट सोमय्या यांची कारवाईची मागणी आधुनिक केसरी न्यूज  

 महेंद्र बोराळे
कंधार :  दरवर्षी प्रमाणे लातूर बोर्डाकडून 
मार्च-एप्रिल २०२३ मध्ये घेण्यात आलेल्या 
दहावी बोर्ड परीक्षेत शेकापूर येथील महात्मा 
फुले माध्यमिक व उच्च माध्यमिक विद्यालयाचा 
निकाल हा 93.% लागला आहे.या परीक्षेला 
एकुन  विध्यार्थी बसले होते 108 त्यापैकी 100 
विध्यार्थी उतिर्ण झाले आहेत. तर विषेश प्रावीण्य 
श्रेणी मध्ये 60 उतिर्ण झाले असून 34 विध्यार्थी 
प्रथम श्रेणी मध्ये उतिर्ण झाले आहेत. महात्मा 
फुले माध्यमिक व उच्च माध्यमिक विद्यालयाने 
दरवर्शी प्रमाणे याही वर्षी यशाची परमपरा 
कायमच ठेवली आहे. 
सर्व गुणवंत विध्यार्थांचे व सर्व शिक्षकांचे संस्थेचे 
संस्थापक अध्यक्ष व माजी जिल्हा परीषद सदस्य 
मा. सांभाजीराव पाटील केंद्रे व संस्थेचे सचिव 
व शेकापूर नगरीचे माजी सरपंच शिवाजीराव 
पाटील केंद्रे , सहसचिव सौ. रेखाताई शिवाजीराव 
केंद्रे  , प्राचार्य मोतिभाऊ केंद्रे, पर्यवेक्षक व्यंकट 
पुरमवार यांनी अभिनंदन करून शुभेच्छा दिल्या. 
       विद्यालयातील दहावी  108 विद्यार्थ्यां 

पैकी 100 विद्यार्थी उतीर्ण झाले आहेत. एकुण  
निकाल १०० टक्के लागला असून प्रथम क्रमांक 
प्रसाद मोहन केंद्रे 90.00 टक्के,व केंद्रे सुखदेव 
सोपान 90.00 टक्के, द्वितीय क्रमांक घुगे लखन 
परमेश्वर 89.60 टक्के व कांबळे बुद्धभूषण 
सारंग 89.60 टक्के तर तृतीय क्रमांक मुसळे 
योगिता विश्वनाथ 89.00 टक्के  मिळविला 
आहे. अशी माहिती शंभू वाघमारे कारकून 
यांच्याकडून देण्यात आली आहे. 
      या निकालाचे सर्वश्रेय विद्यार्थ्यांचे 
पालकांचे व सर्व शिक्षक शिक्षकेतर कर्मचारी या 
सर्वांचे आहे असे संस्थेचे अध्यक्षांनी सांगितले व 
सर्वांचे अभिनंदन करुन शुभेच्छा दिल्या. 
     या वेळी परीक्षा विभाग प्रमुख सुर्यकांत 
श्रीमंगले, संस्कृतीक विभाग प्रमुख प्रा.अरूण 
केदार , विषय शिक्षक   चंद्रकांत पडलवाड 
सर,मोहीत केंद्रे सर, अमित लोंड सर, बोईवार 
सर,सौ.सुनीता इप्पर मॅडम, शिवाजी मेंडके सर, 
किशन ठोंबरे सर, महेंद्र बोराळे सर, राहुल गित्ते, 
नाईक एम एस ,एस.पी केंद्रे, संभु वाघमारे, कृष्णा 
केंद्रे , मुकेश केंद्रे यांच्याह विद्यालयातील शिक्षक 
शिक्षकेत्तर कर्मचारी यांनी गुणवंत विध्यार्थांचे 
अभिनंदन करून शुभेच्छा दिल्या.

जळगाव जा :  तालुक्यातील सूनगाव  
ग्रामपंचायतने पुलाचे बांधकाम हे 
अंदाजपत्रकांनुसार केलेले नाही व निकृष्ट 
दर्जाचे केलेले आहे याकरिता सूनगाव येथील 
नागरिक विजय शत्रुघ्न वंडाळे व गजानन 
मारोती धुळे यांनी गटविकास अधिकारी 
यांच्याकडे तक्रार केली होती परंतु दीड महिना 
उलटून गेल्या नंतरही या पुलाची कोणतीच 
चौकशी झाली नाही त्यानंतर 27 3 2023 
रोजी या पुलाच्या चौकशीसाठी एक चौकशी 
समिती गठित करण्यात आली होती त्यामध्ये 
विस्तार अधिकारी मोरे बांधकाम शाखा 
अभियंता घीवे व विस्तार अधिकारी टाकळकर 
अशी समिती नेमली होती परंतु या समितीने 
सदर पुलाची चौकशी करण्यास नकार दिला 
त्यामुळे 23 3 2023 रोजीच्या तक्रारीनुसार 
तक्रारकर्त्यांनी उपोषणाचा इशारा दिला होता 
त्यानुसार पंचायत समिती कार्यालयासमोर 5 
एप्रिल रोजी उपोषण कर्ते उपोषणास बसले 
होते सलग दुसऱ्या दिवशीही उपोषण चालूच 
होते त्यानंतर सदर पुलाचे बांधकाम हे 
अंदाजपत्रकानुसार नुसार झालेले नाही हे मान्य 

करीत  पंचायत समिती प्रशासनाने नरमाईची 
भूमिका घेत सदर पुलाचे बांधकाम हे  7 6  
2023 पर्यंत अंदाजपत्रकानुसार करावे असा 
लेखी जावक क्र 180 असे पत्र ग्रामपंचायतला 
मिळाले आहे परंतु ग्रामपंचायत सूनगाव 
सरपंच व ग्रामविकास अधिकारी जोशी यांनी 
आतापर्यंत कोणत्याच प्रकारची कारवाई 
किंवा पुलाच्या बांधकामाला अद्याप पर्यंत हात 
लावलेला नाही तरी ग्रामपंचायत प्रशासनाने 
आतापर्यंत दीड ते दोन महिन्याचा कालावधी 
उलटून गेल्यानंतरही सदर पुलाचे बांधकाम 
हे सुरू केलेले   नाही व काल दि 2 जून रोजी 
पंचायत समिती बांधकाम शाखा अभियंता 
घिवे शाखा अभियंता काळपांडे अभियंता 
दळवि  सरकटे यांनी सदर पुलाची चौकशी 
केली  पुढे जून महिन्यामध्ये पावसाळ्याचे 
दिवस असताना या अरुंद पुलावरून जाण्यास 
शेतकऱ्यांना कमालीचा त्रास सहन करावा 
लागणार आहे व  आता पत्रानुसार दिलेल्या 
तारखेला तीन चार दिवस बाकी असताना जर 
7  / 6/ 2023 पर्यंत सदर पुलाचे बांधकाम 
केले नाही तर ग्रामपंचायत प्रशासन त्याला 
सर्वस्वी जबाबदार राहणार आहे असे तक्रार 
कर्त्यांनी म्हटले आहे.

महात्मा फुले विद्यालयाच्या 
मुलांचे घवघवीत यश

गटविकास अधिकाऱ्याचा 
आदेश फक्त कागदावरच

छत्रपती संभाजीनगर:  सावित्रीबाई फुले यांच्या 
बद्दल आक्षेपार्ह लेख लिहिणाऱ्या इंडिक टेल्स आणि 
हिंदू पोस्ट वेबसाईटवर बंदी आणावी व लेखकावर 
कडक कारवाई करण्याच्या मागणी करता सावित्री 
शक्तीपीठाच्या महिलांकडून पोलीस आयुक्त यांना 
निवेदन देण्यात आले. स्त्री शिक्षणाच्या जनक आणि 
आद्य समाज सुधारक सावित्रीबाई फुले यांच्या बद्दल 
घाणेरडे  विधान करत 'इंडिक टेल्स' या वेबसाईटवर 
लिखाण करण्यात आले. क्रांतीचा आणि समाज 

सुधारणेचा वारसा ज्या फुले दांपत्यांनी महाराष्ट्राला 
नव्हे तर संबंध भारताला दिला. अशा महापुरुषाबद्दल 
बेताल आणि इतिहासाचा विपर्यास करणारे वक्तव्य 
सदरील लेखामध्ये करण्यात आले आहे. सावित्रीबाई 
फुले यांच्या बद्दल अतिशय अपमानकारक शब्दाचा 
वापर करण्यात आला. "सावित्रीबाई फुले यांची शाळा 
म्हणजे ब्रिटिश सैनिकांना मुली पुरवण्याची सोय" असे 
बौद्धिक दिवाळखोरी  दर्शवणारे वक्तव्य करण्यात 
आले आहे. सावित्रीबाई फुले यांच्या महान कार्याची 
दखल गूगल आणि जगभरातील नामांकित विद्वानांनी 
घेतली आहे.भारतात स्त्री शिक्षणाची सुरुवात 

फुले दाम्पत्याने केली.त्यासाठी प्रचंड अवहेलना 
सावित्रीबाई यांनी सोसल्या .अशा त्यागी व सेवाभावी 
महापुरुषांबद्दल हेतुपुरस्सर विकृत मानसिकतेने 
चुकीचे  लिहिले जाणे खेदजनक आहे. छत्रपती 
शिवाजी महाराज, शाहू महाराज, महात्मा फुले आणि 
डॉ.बाबासाहेब आंबेडकरांच्या महाराष्ट्रामध्ये असे 
वक्तव्य अतिशय संतापजनक असून याचा आम्ही 
तीव्र निषेध करतो असे निवेदनात म्हंटले आहे. कांचन 
गादीकर ,सुभद्रा जाधव संध्या गाडेकर, वैशाली भोकरे 
अंकिता भोकरे ,शोभा महालकर इत्यादींची उपस्थिती 
होती.

सावित्री शक्तिपीठाच्या महिलांचे आयुक्तांना निवेदन 

 सागर शेरे 
उमरखेड :  युनिव्हर्सल इंग्लिश मीडियम स्कूलचा 
मागील 18 वर्षापासून इयत्ता दहावी चा १००% 
टक्के निकाल लागण्याची परंपरा याही वर्षी कायम 
ठेवत विद्यार्थ्यांनी शाळेचा नावलौकिक केला.
अथर्व मनोज कदम यांनी ९७.४० गुण प्राप्त करून 
घवघवीत यश प्राप्त केले द्वितीय स्थान श्वेता 
ज्ञानेश्वर वानखेडे हिने ९६.४०% गुण प्राप्त केले 
तर मिसबा नैश खान हिने ९६% गुण घेऊन तृतीय 
स्थान पटकावले परीक्षेला एकूण ७५विद्यार्थी बसले 
होते.  त्यापैकी २१विद्यार्थ्यांनी ९०% पेक्षा अधिक 
गुण प्राप्त केले तर ४० विद्यार्थ्यांनी ७५ टक्के पेक्षा 
अधिक गुण मिळविले तर उर्वरित विद्यार्थी प्रथम 
श्रेणीत पास झाले .विशेष म्हणजे ७५विद्यार्थ्यांपैकी 
६१ विद्यार्थ्यांनी विशेष प्राविण्य प्राप्त केले.  
सर्व यशस्वी विद्यार्थ्यांचे कौतुक करीत शाळेचे 
अध्यक्ष ऍड . संतोष जैन, उपाध्यक्ष कमलजी 
माहेश्वरी, सचिव भगवानजी अग्रवाल, शाळेच्या 
मुख्याध्यापिका सौ. विजया ठाकरे, शिक्षक व 
शिक्षकेतर कर्मचारी यांनी यशस्वी विद्यार्थ्यांचे  
अभिनंदन केले व पुढील शिक्षणासाठी शुभेच्छा 
दिल्या.

युनिव्हर्सल इंग्लिश 
मीडियम स्कूलची 100 
टक्के निकालाची परंपरा 

श्रीक्षेत्र राजूर : येथील पडोळ हॉस्पिटल,शिवकृपा 
लॅबोरेटरी आणि स्वामी समर्थ रक्तपेढी जालना यांच्या 
संयुक्त विद्यमाने आयोजित रक्तदान शिबीरास उत्स्फूर्त 
प्रतिसाद देत २० युवकांनी रक्तदान केले.यावेळी पडोळ 
हॉस्पिटल आणि स्वामी समर्थ रक्तपेढी जालना यांच्या वतीने 
रक्तदात्यांस प्रमाणपत्र देऊन गौरविण्यात आले. 
सर्वप्रथम मान्यवरांच्या हस्ते श्रीगणेश प्रतिमांचे पूजनकरून 
रक्तदान शिबिरास प्रारंभ करण्यात आला. यावेळी गव्हर्नमेंट 
कॉन्ट्रॅक्टदार सुधाकर दानवे,मेस्टा अध्यक्ष ज्ञानेश्वर पुंगळे, 
पत्रकार राम पारवे ,प्रा.बाळासाहेब बोराडे,डॉ.संदीप पडोळ, 
डॉ.सुरेखा पडोळ,दत्तू शिंदे,स्वामी समर्थ रक्तपेढीचे 
अमोल शिंदे यासह अनेक मान्यवर उपस्थित होते. सध्या 
उन्हाळ्याचे दिवस असल्या कारणाने जिल्ह्यात सर्वत्रच 
रक्ताचा तुटवडा भासत आहे. रक्ताची मागणी वाढली परंतु 
पुरवठा त्याप्रमाणात होत नाही. रुग्णांच्या तुलनेत रक्त 
दात्यांचे प्रमाण कमी झाल्याने अनेक वेळा इच्छा असूनही 
गरजू रुग्णांना रक्तपुरवठा करता येत नाही. त्यामुळे रुग्णांचे 
प्राण धोक्यात येण्याची शक्यता असते. ही उणीव भरून 
काढण्यासाठी जालना येथील स्वामी समर्थ रक्तपेढीने 
डॉ.संदीप पडोळ, डॉ.सुरेखा पडोळ यांना आपल्या 
रुग्णालयात रकदान शिबिराचे आयोजन करण्याचे आवाहन 
केले.त्यास डॉ.पडोळ यांनी तत्परता दाखवत राजूर येथील 
आपल्या रुग्णालयात तातडीने रक्तदान शिबिराचे आयोजन 

केले.त्यास रक्तदात्यांनीही उत्स्फूर्त प्रतिसाद दिला.अगदी 
कमी कालावधीत वीस युवकांनी रक्तदान केले.त्यामुळे 
गरजू रुग्णांपर्यंत रक्त पोहचविणे सहज शक्य झाले.हाकेला 
साद घालत तातडीने रक्तदान केल्याबद्दल डॉ.पडोळ 
आणि स्वामी समर्थ रक्तपेढीने रक्तदात्यांचे आभार मानले. 
या शिबिरात डॉ.संदीप पडोळ, डॉ.सुरेखा पडोळ, रमेश  
नागवे,महादू दानवे, साबीर खान, शरद थोटे, दीपक घुगे, 
कैलास नागवे, प्रज्वल हजारे, विठ्ठल मुटकुळे, गणेश पंडित, 

विजय कोरडे,शुभम इंगळे, योगेश निहाळ, रामराव मुळेकर,  
विठ्ठल कुदार, विठ्ठल आवताडे, दत्तू शिंदे, संदीप माठे,गणेश 
पंडित,पवन घोलप,आदी जणांनी रक्तदान करून सहकार्य 
केले. आयोजन समितीच्या वतीने रक्तदात्यास सन्मानपत्र 
देऊन गौरवण्यात आले. कार्यक्रम यशस्वी होण्यासाठी 
डॉ.पडोळ हॉस्पिटलचे कर्मचारी, स्वामी समर्थ रक्तपेढीचे 
जनसंपर्क अधिकारी अमोल शिंदे आणि शिवकृपा 
लॅबोरेटरीचे दत्तू शिंदे यासह अनेकांनी परिश्रम घेतले.

राजूर येथे पडोळ हॉस्पिटलच्या वतीने रक्तदान 
शिबीर संपन्न;२० युवकांनी केले रक्तदान  


